
A Ch'arni Schab'il Libro
CRONICAS

Schab'il Cronicas sb'i jun libro tic, aton stz'acub’
b'ab'el libro Cronicas. A d'a capitulo 1 masanto d'a
9, syalcot tastac ajnac yac'an reyal viriaj Salomon.
A d'a capitulo 10, syalcot tastac ajnac spojanel sb'a
lajurie' iritilal eb' israel cajan d'a stojolal norte d'a
yalari smandar eb' yiritilal viriaj rey David. Axo
d'a capitulo 11 masanto d'a 36, syal yuj eb' viri
sreyal Juda, masanto ix ac'ji ganar Jerusalén yuj
eb' aj Babilonia. Syalancot yab'ixal tastac ajnac
sb'atnaccan eb' icha presoal. Axo d'a slajvub’ jun
libro tic, ata' syal yuj sley viriaj Ciro sreyal Persia
yac'naquelta, b'aj syala' to smeltzaj eb' aj Juda d'a
schoriab'.

Ix sc'an sjelanil viriaj Salomon d'a Dios
(1R 3.3-15)

1 Aviriaj Salomon yuninal viriaj David, ix tec'c'aj
val yopisio viri, yujto a Jehova sDiosal viri ayoch
yed'oc, ix te q'uechaar viri d'a yopisio chi'. 2Ix
yavtan masanil eb’ yetisraelal viri: Aton eb' nivac
yajalil eb'soldado, eb'juez, eb'yichamtac vinaquil
choriab'yed' eb' yajal yaj d'a scal eb' sc'ab' yoc. 31x
b'atvifiyed'masanil eb'ix smolb'ejsb'achi'd'ajun
lugar chaari d'a Gabaon, yujto ata' aycan cajnub’
b'aj sch'ox sb'a Jehova, aton jun sb'onaccan viriaj

Moisés schecab' Dios d'a tz'inan luum. 4 Palta a
viriaj rey David ic'jinaccot te' scaxail strato Jehova

d'a Quiriat-jearim, yac'annacoch viri d'a yol jun

mantiadob'ob'ilyuj d'aJerusalén. > Axo paxjunal-
tar nab'a bronce b'ob'il yuj viriaj Bezaleel yuninal
viriaj Uri, yixchiquin viriaj Hur, a d'a Gabaon chi'
aycani, d'a yichari scajnub’ Jehova. Ix b'at viriaj
rey Salomon chi' yed' masanil eb' anima chi'ta’, yic
b'at sc'anb’ej sb'a eb' d'a Dios.

6 Ix q'uec'och viri d'a yichari Jehov4, b'aj ay jun
altar bronce chi', aton d'a yichari mantiado b'aj
sch'ox sb'a Jehova. Ix schecan viri riusjoctz'a mil
noc' silab' d'a Jehova d'a yib'afi jun altar chi'.

7A d'a jun ac'val chi', ix sch'ox sb'a Jehova d'a
viri, ix yalan icha tic: C'an d'ayin tas tza nib'ej,
ol vac' d'ayach, xchi d'a viri. 8 Ix yalan viri d'a
Dios chi' icha tic: A ach tic Mamin, ix ac' val a
vach'c'olal d'a viriaj David in mam. A inxo ixX in
ac'och reyal squexuloc viri. 9 A ticnaic ach Jehova
Dios, elocab'c'och tas ix al d'a viri in mam chi',
yujto ix in ac'och reyal d'a jun a choriab' mari
jantacoc sh'isul tic, icha spococal lum luum. 10Yuj
chi', ac' in jelanil, tzac'an vojtaquej tas svutej in
cuchb'an jun choriab’ tic. Yujto malaj junoc mach
syalyac'anyajalild'ajun a chotiab'ticd'a yol yico',
xchi virni.

111Ix yalanxi Dios d'a viri icha tic: Yujto a jun tic
ix javi d'a a pensar a c'anani, marioc a b'eyumal,
ma snivanil elc'ochi, ma schamel eb' ajc'ool, mato
snajatb'i a q'uinal, marioc chi' ix a c'ana’, palta
a' a jelanil ix a c'ana’ yed' aj pensaril yic ol yal
ac'anreyald'ain choriab'b'ajach vac'ochreyaltic,
12yyj chi', ol vac' a jelanil yed' aj pensaril chi'. Ol
vac'anpax a b'eyumal yed' snivanil elc'ochi. Malaj
junoc rey jelan ec'nacxo icha ach tic, marixa pax
junocxo icha ach tic olto ochoc, xchi d'a viri.

13 Ix lajvi chi' ix emixta viri d'a Gabadn b'aj ay
scajnub’'Dios chi',ixjax virid'a Jerusalén, ix yac'an
reyal viri d'a Israel chi'.

Ix smolb'ej noc' chej viriaj rey Salomon‘R’yed’
juntzari carruaje
(1R 10.26-29; 2Cr 9.25-28)

14 Ix smolb'an mil 400 carruaje yic oval vitiaj
rey Salomon chi' yed' 12 mil noc' chej scuchan
eb' soldado. Ix yac'ancan juntzari chi' viri d'a
Jerusalén yed' d'a juntzarixo choriab'. 15 Marixo
jantacoc q'uen plata yed' q'uen oro ix smolb'ej viri
d'a Jerusalén chi', ichaxoriej q'uen comon q'ueen
ix aj q'ueen. A te' c'ute', toxoriej icha te' caltacte'al
higo d'a sparianil yichtac lum vitz ix aj te'. 16 Anoc'
schej viri rey chi', ix manchajcot noc' d'a Muzri
yed' d'a Cilicia. A eb' vifi smanvajum viri rey chi'
smanancotnoc'ta'. 17 A junjun carruaje cotnacd'a
Egipto chi', 600 siclo plata stojol, axo junjun noc'
chej chi’, 150 siclo plata stojol noc'. Axo masanil
eb' viri sreyal eb' heteo yed' eb’' sirio, a eb' viri
smananxi d'a eb' schorivajum viriaj Salomon chi'.

2

Strato viriaj Salomon yed' viriaj Hiram
(1R5.1-18; 7.13-14)
1Ix snaan viriaj Salomdn sb'oq'ue spalacio yed'
pax cajnub’ b'aj tz'och ejmelal d'a Jehova. 2 Yuj
chi', ix siq'uel 70 mil eb' cuchum icatz viri yed' 80
mil eb' tzeyum q'ueen d'a jolomtac vitz yed' 3 mil
600 eb' tz'ilan munlajel chi'.
3 Ix lajvi chi' ix yalanb'at virfi d'a viriaj Hi-
ram sreyal Tiro icha tic: ¢(Tzam ac'cot te' c'ute’

d'ayin icha ix a c'ulej yed' viri in mam ayic ix
sb'oanq'ue spalacio vifi b'aj cajnajnac? 4 A ticnaic
ol in b'oq'ue jun templo b'aj ol ofi och ejmelal
d'a Jehova co Diosal a ori israel ofi tic, yicriej ol
ajoc. Ata' ol riuschajtz'a incienso suc'uq'ui sjab’
yuj quic'anchaari Jehova chi'. Ol empax tzolan
ixim pan d'a yichari. Ol riusjoc pax tz'a silab’
d'a q'uiriib'alil, d'a yemc'ualil yed' pax d'a sc'ual
ic'oj ip, d'a yic tz'alji q'uen uj yed' d'a juntzarixo
q'uiri tz'och yuj quic'anchaari Jehova co Diosal
icha syal schecnab'il ac'b'ilcan d'ayori israel ori
tic, yic sco c'anab'ajej d'a masanil tiempo. > A
jun templo ol in b'o chi', te nivan ol ajoc, yujto
a co Diosal chi', yelxo ec'al snivanil yelc'och d'a
yichari masanil juntzari comon dios. 6 Palta jun,
itom ay junoc mach ol yal sb'oanq'ue jun templo
chi'”? Inatax satchaari nivan, palta max yab'laj
b'aj tz'aj Dios chi'. ¢Tas vaj a in tic, yuj chi' ol in
b'oq'ue jun templo b'aj syal scajnaj Jehova chi'?
Ariej am junoc lugar b'aj stiuschajtz'a incienso
d'a yichari syal in b'oani. 7 Yuj chi' ac'cot junoc
viri vinac yojtac val smunlaj d'a q'uen oro, d'a
q'uen plata, d'a q'uen bronce yed' d'a q'uen hierro
yed' d'a ari ch'al q'uic'mutz'inac, yaxmaquinac
yed' chacchac, to syalpax sb'oanoch yechel yalriej
tastac viri. A viri ol colvaj yed' eb' c'ayb'ab'il d'a
juntzari chi' ay d'a Judda yed' d'a Jerusalén tic, aton
eb' ix sic'chajcanoch yuj viri in mam. 8 Ariejtona’
tzac'anpaxcot te te' ay d'a Libano d'ayin, aton te'
c'ute’, te' tzicap yed' te' sdndalo, yujto vojtac to a eb’
a munlajvum, te jelan eb' d'a ch'acoj te' d'a Libano
chi'. Axo eb' in munlajvum tic, ol colvaj eb' yed'
eb' ic chi', 9 yic nivan te' syaq'uel eb’, yujto a jun

templo ol in b'oq'ue chi' te nivan ol ajoc, satub'tac
pax ol aj yilji. 1001 vac'b'at svael eb' a munlajvum
chi'. Ol vac'b'at 60 mil quintaloc ixim trigo, arieja’
icha chi' pax ixim cebada. Ol vac'paxb’at 110 mil
galonoc vino, icha pax chi' aceite, xchib'at viriaj
Salomon chi'.

11 Ix lajvi chi' ix yac'ancot jun ch'ari carta viriaj
Hiram sreyal Tiro chi' d'a viriaj rey Salomon chi'
b'aj syal viri icha tic: Ach rey Salomon, a Jehova
ix ach ac'anoch reyal d'a Israel chi', yujto te xa-
jan schoriab' chi' yuuj. 12 Yuj chi', alchajocab’
vach' lolonel d'a Jehova e Diosal, aton b'oannac
satchaari yed' sat luum tic, yujto ach yac'och reyal
sq'uexuloc viriaj rey David a mam. Te riican ach,
te c'ayb'ab'il ach d'a jelanil, a ach ol a b'oq'ue
jun stemplo Jehova chi' yed' a palacio b'aj ol ach
ajoc. 13 A ticnaic svac'b'at jun viri vinac te jelan
spensar, te yojtac pax vifi, aton viriaj Hiram-abi.
14 A jun viri tic, yune' viri jun ix ix yiritilal Dan,
axo viri smam viri, aj choriab' Tiro viri. A jun
viri tic, yojtac val viri smunlaj d'a q'uen oro, d'a
q'uen plata,d'a q'uen bronce, d'a q'uen hierro yed'
d'a q'uen q'ueen. Syal pax smunlaj viri d'a te te',
d'a ari ch'al q'uic'mutz'inac, yaxmaquinac yed'd'a
ari chacchac ch'al yed' d'a ar lino. Te jelan viri
sb'oanoch yechel yalriej tastac. Syal snaanel viri
tas tz'aj junoc munlajel, yalriej tas sc'anchaj d'ay.
Ol munlaj viri yed' eb' a munlajvum jelan, aton eb’
smunlajtaxon yed' viri a mam, viri te Xxajan vuuj.
15 Yuj chi' svala: Ac'cot ixim trigo chi' d'ayori,
ixim cebada, aceite yed' vino ix ala' to ol ac' chi'.
16 Yacbh'an chi', a ori tic ol caq'uel te te' d'a Libano
tic. Jantac te' ol a c'ana’, junriej ol cutej te', ol

quic'anb'at te' d'a yib'ari a' mar, masanto ol c'och
te' d'a Jope. Axo eb' a munlajvum ol ic'anb'at te'
d'a Jerusalén, xchicot viriaj Hiram sreyal Tiro chi'.

17 Ix lajvi chi', ix yic'anchaari sb'isul masanil
eb' ch'oc choriab'il cajan d'a choriab' Israel viriaj
Salomon chi', ch'oc pax b'ischajnac eb' yuj viriaj
rey David. A sb'isul eb’, 153 mil 600 d'a smasanil.
18Ix ac'jioch 70 mil eb' cuchoj icatz, 80 mil pax eb’
ix och tzeyoj q'ueen d'a tzalquixtac, axo 3 mil 600
X0 eb'ix och yil eb' smunlaj chi'.

3

Ix b'ochaj templo yuj viriaj Salomon
(1R 6.1-38)

11x schael yich viriaj Salomon sh'oanq'ue stem-
plo Jehova d'a Jerusalén, aton d'a sparianil sjolom
lum tzalan Moriah, b'aj ix sch'ox sb'a Jehova d'a
viriaj David smam viriaj Salomon chi'. A jun luum
chi'stec'lab’ trigo viriaj Ornan aj Jebus, manb'ilcan
lum yuj viriaj David chi' yicoc stemplo Dios. 2Ix
schael yich munlajel chi' d'a schab'il c'ual yoch
schab'il uj, ayic schariil ab'il yoch viriaj Salomoén
chi' reyal.

3 A yechel yich templo ix schec viriaj Salomoén
ac'chajemoc, aton tic: 27 metro sc'atul, 9 metro
yol schiquin. 4 Axo pax scorredoral, 9 metro
paxi, lajan yed' yol schiquin chi'. Axo schaariil,
9 metro paxi. Ix ac'jioch q'uen oro d'a sattac
scorredoral chi'. 5Ix ac'jioch te chemte' d'a sattac
yol templo chi', aton te' tzicap. Ix lajvi chi' ix
ac'jioch q'uen oro te vach' d'a sattac te' yed' d'a
yechel yoch'b'iloch d'a te', aton yechel te' palma

yed' yechel q'uen cadena. 61Ix och q'uen q'ueen
te vach' yilji yelvanub'oc templo chi'. A q'uen oro
ix sc'an eb' chi', aton q'uen scot d'a Parvaim. 7 Ix
ac'jioch q'uen oro d'a sattac te' chemte' d'a yool
chi' smasanil yed' d'a spatzab'il yed' d'a smarcoal
puerta yed' d'a spuertail chi'. Ix och pax yechel
querubin d'a sattac te' chemte' chi'.

8 Ix schecan viri macchaj jun cuarto d'a yol
templo chi', aton jun cuarto Yicriej Jehova Yaji.
9 metro ix ajcan chab' spac'ultac jun cuarto chi'.
Lajan yed' yol schiquin templo chi’, 9 metro pax ix
aj chab'xo spac'ultac. Ix ac'jipaxoch oro te vach'
d'a sattac yool chi'. 500 quintal q'uen oro ix och
d'a sattac yool chi'. 9 A q'uen lavux ix och d'a yool
chi', 20 onza q'uen oro ix och d'a q'ueen. Ix och
pax q'uen oro d'a sattac yol juntzari cuarto ay d'a
chaari.

10 A d'a yol jun cuarto Yicriej Dios yaj chi', ix
schec b'ojoc chab' te' yechel querubin viriaj Sa-
lomo6n chi', ix ac'jioch q'uen oro d'a spatictac.
11-13 A slevanil yajel sc'axil chab' yechel querubin
chi', 9 metro, jerianel sc'axil junjun. Chab' metro
yed' 25 centimetro junjun sc'axil chi'. Sc'och jetian
jun sc'axil junjun yechel chi' d'a spac'ultac yol
cuarto chi', axo junjunxo sc'axil, schalaj sb'a d'a
snarial. A juntzari yechel querubin chi', lifijab’
elta, q'ueljab’ elta d'a snarial yol templo chi'. 14Ix
schecpax b'ochaj jun c'apac cortina nab'a lino
viti, ix och yechel querubin d'ay yed' ari ch'al
q'uicmutz'inac, yaxmaquinac yed' ari chacchac
ch'al.

A chab'nivac oy
(1R 7.15-22)
15Ix schecanpax viriaj Salomon chi' b'ojoc chab'

nivac oy nab'a bronce, 16 metro ix aj steel junjun,
ixochd'asattemplo chi'. Axojun ayq'ue d'aschon
junjun oy chi’, 2 metro yed' 25 centimetro spimal.
16 Ix b'o pax q'uen cadena, icha chimpa ix aji, ix
och q'uend'a spatictac schon oy chi'. Ixb'o pax 100
yechel te' granada, ix och d'a q'uen cadena chi'.
171x ac'jioch juntzari nivac oy chi' d'a sat templo
chi', jun d'a stojolal sur; junxo d'a stojolal norte. A
jun d'a sur chi', Jaquin ix sb'iej, axo jun d'a norte
chi', Boaz ix sb'iej.

4

Juntzariyamc'ab'yic templo

(1R 7.23-51)

11x schecpax viriaj Salomodn chi' b'ojoc jun altar
nab'a bronce, 9 metro ix aj sc'atul, 9 metro ix aj
sat, narial yoil metro ix ajq'ue schaariil. 2Ixb'ochaj
pax jun nivan pila yed'tal a a' nab'a bronce, se-
tansetan ix aji, narial yoil metro ix aj slevanil sat, 2
metro yed' 25 centimetro ixX ajq'ue steel stitac, axo
jantac ix aj setan chi', 13 metro yed' narialxo. 3 A
d'a yalar sti' d'a spatictac jun pila chi', ayec' cha
tzol yechel noc' toro yelvanub'oc. Lajurie' ayoch
d'a junjun 45 centimetro, yaman yaj yed' jun pila
chi'. 4 Ay pax lajchave' yechel nivac toro nab'a
bronce ayoch sb'achnub'oc yalari jun pila chi'. A
juntzari chi', oxe' q'uelanb'at d'a stojolal norte,
oxe' pax d'a sur, oxe' pax d'a stojolal b'aj sjavi c'u
yed' oxe' d'a stojolal b'aj tz'em c'u. A yoc juntzan
yechel vacax chi' d'a spatic, a' ayoch d'a yalarn

jun pila chi'. Axo d'a yib'ati b'achanemi. > A jun
pila chi', 8 centimetro spimal. Pech'anel sti' icha
xumagquil ari chochol. 15 mil galon a a' sb'at d'a
yool.

6 Ix b'o pax lajurie' yunetac pila nab'a bronce
b'aj sjuc'chaj masanil tas sc'anchaji ayic sriuschaj
silab'. Oye'ix can d'a stojolal sur, oyexo d'a stojolal
norte. Axo d'a jun nivan pila chi' sb'ic sb'a eb' viri
sacerdote.

71Ix b'o pax lajurie' b'achnub' candil nab'a oro,
icha ix aj yalan Dios. Ix ac'chajoch d'a yol templo
chi', oye' d'a stojolal sur, oye' d'a stojolal norte. 81Ix
b'o pax lajurie’' mexa, ix ac'chajoch d'a yol templo
chi', oye'd'a stojolal sur, oye' pax d'a stojolal norte.
Ix b'o pax 100 nivac uc'ab' nab'a oro.

9Ix b'o pax jun amac' yic eb' sacerdote yed'
junxo amac' nivaquil yic masanil anima. Ix och
q'uen bronce d'a spatictac jun puerta ay d'a scal
chab' amac' chi'. 10 A jun nivan pila ix b'o chi’, a
d'a stojolal sur d'a schiquin templo chi'ix cani, d'a
stojolal b'aj sjavi c'u.

11 Ix sb'opax juntzari q'uen chen viriaj Hiram
chi', q'uen pala yed' q'uen nivac uc'ab’, icha chi'ix
aj sb'oelc'och munlajel d'a stemplo Dios ix schec
b'ojoc viriaj Salomon chi'. 12 A juntzari munlajel ix
laj b'o chi": Aton chab' nivac oy, chab' sjolom oy
chi' ayq'uei, setansetan yaji, ayoch q'uen cadena
d'a spatictac. 13 Ix och 400 yechel te' granada
d'a q'uen cadena chi', cha tzol ix ajoch d'a junjun
q'ueen. 14 Ay pax lajurie’ yunetac pila, lajurie’
sb'achnub'’ yich ayoch d'a yalari, 15 jun nivan pila
yic a a', 12 yechel toro ayoch d'a yalari, 16 q'uen
q'ueen chen, q'uen pala yed' q'uen tenedor.

Masanil juntzari yamc'ab' ix sb'o viriaj Hiram
chi' yuj viriaj Salomon, yic stemplo Jehova yaji, a
q'uen bronce te copopi ix och d'ay. 17 A juntzari
yamc'ab' nab'a bronce ix b'o chi', a d'a yol lum
b'aq'uech luum d'a sti' a' Jordan ix b'oi, d'a snarial
Sucot yed' Saretdn. 18 Yujto te nivan juntzari
yamc'ab' nab'a bronce ix schec viriaj Salomon chi'
b'ojoc, maxtzac echtaj jantac q'uen bronce ix och
d'ay.

19 Ix schecanpax viriaj Salomoén chi' b'ojoc
juntzarixo yamc'ab' yic stemplo Dios chi', nab'a
oro ix aji: Aton jun altar yed' juntzar mexa
b'aj tz'ac'chajem ixim pan d'a yichari Jehova,
20yed'juntzari sb'achnub’ candil yed' candil tz'och
sc'ac'al d'a yichari jun lugar Yicriej Jehova Yaji,
icha yaj yalan Jehova chi'. 21Ix b'o pax juntzan
yechel xumac ayoch d'a sb'achnub' candil chi'
yed' q'uen tenaza, 22 q'uen tz'ic'anel stariil b'aj
tz'och sc'ac'al candil, q'uen nivac uc'ab’, q'uen
nivac cuchara yed' q'uen yed'tal tzac'ac'. Masanil
juntzari q'ueen chi', ariej d'a q'uen oro te vach' b'aj
ix b'oi. Ix och pax q'uen oro d'a spatictac puerta
b'aj tzoti och d'a yol templo chi'. Ix och pax q'ueen
d'a spuertail jun lugar Yicriej Dios Yaji.

1 Axo yic ix lajvi masanil munlajel ix schec
b'ojoc viriaj Salomon d'a stemplo Jehova chi', ix
ic'jib'at masanil juntzar yamc'ab' chi' b'aj sic'chaj
tas tz'ac'ji yicoc Jehova d'a yol templo chi', aton
juntzari yamc'ab' nab'a oro, nab'a plata yed'
juntzarixo tastac yic Jehova yajcan yuj vitiaj rey
David smam viriaj Salomon chi'.

Ixic'chajb'at te' scaxail trato d'a templo
(1R 8.1-11)

24 Ix lajvi chi' axo d'a sc'ual q'uiri te ni-
van yelc'och d'a yuquil uj d'a yol ab'il chi', ix
schecan viriaj Salomon chi' smolb'ej sb'a masanil
eb' yichamtac vinaquil choriab' Israel chi' d'a
Jerusalén yed' masanil eb' yajal yaj d'a junjun
iritilal yed' eb' nivac yelc'och d'a scal eb' sc'ab’
yoc. Ix smolb'ej sb'a eb’, yic tz'ic'chajcot te' scaxail
strato Jehova yuj eb'levita d'a Sion, aton schoriab’
viriaj David. 5 IX yic'ancot jun mantiado eb' sac-
erdote yed' eb' levita, aton jun b'aj sch'ox sb'a Je-
hova. Ixjavieb'yed'ocd'a templo chi'yed' masanil
syamc'ab'il. ¢ A viriaj rey Salomoén yed' masanil eb'
yetisraelal molanec' chi', b'ab’el scot eb'd'a yichari
te' scaxail strato Dios chi', sriusan noc' silab' eb’,
atonnoc' calnel yed' noc' vacax. Marijantacoc noc'
ix yac' eb', marixo b'ischajb'enoc noc'. 7Ix lajvi
chi', ix b'at yac'anoch te' scaxail strato Jehova chi’
eb'sacerdote d'a yol templo chi' d'a yichochc'ochi,
aton d'a jun lugar Yicriej Jehova Yaji, d'a yalari
sc'axil juntzariyechel querubin. 8 A juntzari yechel
querubin chi', jerianb'at sc'axil d'a yib'ari b'aj ix
cante'caxa chi'yed'd'ayib'ari te' sb'achnub'al. A
te' sb'achlab'il te' caxa chi', najat steel te', chequel
te' d'a jun lugar ay d'a snatial yol templo chi', jun
ay d'a sat elta jun lugar Yicriej Dios Yaji, palta mari
chequeloc te'd'a sti'. A d'ajunlugar chi'ix canriej
te' caxa chi'. 10 A tas ayem d'a yol te', ariej chab'
pachari q'uen q'ueen yac'naccanem viriaj Moisés
d'a Horeb. A d'a q'uen tz'ib'ab'ilcanoch strato
Jehova sb'onac yed' choriab' Israel ayic van scot
eb'd'ayol b'e ayic yelnaccot eb' d'a Egipto.

11 Ix elta eb' sacerdote d'a jun lugar ay d'a
snarial yol templo chi'. Toxo ix sacbh'itej sb'a eb’
smasanil, vach'chom manto c'och stzolal yoch eb’
d'a yopisio. 12 Axo masanil eb' levita ac'b'iloch
yic sb'itani, aton viriaj Asaf, viriaj Heman, viriaj
Jedutun, eb' yuninal eb' viri yed' eb' sc'ab’ yoc eb’
viri, lirjjab'och eb' viri d'a stojolal b'aj sjavi c'u
d'a stz'ey altar d'a yamaq'uil templo chi'. Nab'a
lino spichul eb' viri ayochi, yed'nac platillo eb’ viri,
salterio yed' arpa. Ay pax 120 eb' viri sacerdote
spu'an q'uen trompeta.

13 Junriej ix aj spu'an q'uen trompeta chi' eb'
viri smasanil. Juntiej ix aj sjaj eb’ viti sb'itani, yic
syalan vach' lolonel eb' viri yuj yac'an yuj diosal
eb' viri d'a Jehova. Yacb'an van sb'itan eb' viri
chi', ix puchaj q'uen trompeta, ix tziriji platillo
yed' juntzarixo yamc'ab' yic b'it chi'. Sb'itan eb'’
viri icha tic: Calec vach' lolonel d'a Jehova, yujto
te vach'riej, tzori xajanej d'a masanil tiempo, xchi
eb'. A d'a jun rato chi' ix b'ud’jiel yol templo
chi' yuj jun asun. 14 Majxo yal-laj yoch eb' viri
sacerdote yil yopisio, yujto ix b'ud'jiel yol templo
chi' yuj stziquiquial Jehova.

6

Ix och sq'uirial templo
(1R 8.12-66)
1Ix yalan viriaj rey Salomon icha tic:
Mamin Jehova, ix ala' to d'a scal q'uic'alq'uinal
ayach eq'ui.6.1

6.1 6:1 jun q'uic’alq'uinal syal d'a tic sch'oxcot q'uic' asun
ochnac d'a sjolom lum vitz Sinai, ayic yemul Jehova lolonel d'a eb’
chotiab' israel.

2Palta ain tic, ix in b'oq'ue jun a templo vach' yilji
tic yic tzach cajnaj d'a yool.

Aton d'a tic ol ach aj d'a masanil tiempo, xchi vin
rey chi' d'a Dios.

3Ix lajvi chi' ix meltzajb'at q'uelan viri rey chi'
b'aj ayec' masanil eb' yetisraelal chi', litijab' q'ue
eb' smasanil, ix yalan vach' lolonel viri d'a yib'ari
eb'. 41Ix yalan viri icha tic: Calec vach' lolonel
d'a Jehova co Diosal a ori israel ofi tic, yujto ix
elc'och b'ajyac'naccan sti' d'a viriaj David in mam,
ayic yalannac icha tic: 5 Atax yic vic'annaquelta
in choriab' d'a Egipto, malaj junocxo choriab'ix in
siq'uel d'a scal yiritilal Israel b'aj sb'o junoc templo
b'aj tzin aji, yic tz'ic'jichaari in b'i. Malaj pax junoc
vinac ix in siq'ueli yic scuchb'an in chotiab' Israel
tic. 6 Palta a ticnaic jun, ix in siq'uel choriab’
Jerusalén, yic vach' ata' ol b'inaj in b'i. Ix ach in
sic'paxeli yic tzach och reyal d'a in choriab' Israel
tic, xchi Jehova d'a viri in mam chi'. 7 A viriaj David
in mam chi', snib'ejnac viri sb'oq'ue junoc templo
yic syic'anchaati Jehova co Diosal viri. 8 Palta
yalnac]Jehovad'aviri: Te vach'tas tzana chi', yujto
tza na a b'oq'ue junoc in templo. 9 Marioc ach ol a
b'oq'uei, palta a junoc uninal ol b'oanq'ueoc, xchi
d'a viri.

10 Axo ticnaic jun, toxo ix elc'och b'aj yac'nac sti'
Jehova chi'. Icha val yutejnac yalan chi', icha chi'
ixajvochreyal d'a co choriab'tic sq'uexuloc viri in
mam chi'. Toxo ix in b'oq'ue jun stemplo Jehova
co Diosal. 11 Toxo pax ix vac'och te' scaxail strato
Jehova sb'onac qued'oc d'a yool, xchi vifi.

12-13 Ay jun tec'nub' nab'a bronce ix schec viriaj
Salomon chi' b'ojoc, a d'a snarial yamaq'uil templo

chi' ay, chab' metro yed' 25 centimetro ixX aj schariil
pac'ari. Axo schaatriil ix ajq'uei, jun metro yed' 35
centimetro. IX q'ue viri d'a yib'ari jun tec'nub’ chi'
d'a yichari altar yic Jehova, q'uelanoch masanil
eb' choriab' israel chi' iXx em cuman vir, ix
yic'anchaati sc'ab’ viri, ix lesalvi viri. 14 Ix yalan
viri icha tic: Mamin Jehova co Diosal a ori israel
ori tic, malaj junocxo Dios d'a satchaari yed' d'a sat
luum ticlajan ed'oc, yujto tzaq'uelc'och a trato, tza
ch'oxan a vach'c'olal d'a mach tzach c'anab’ajan
d'a smasanil sc'ool. 15 Toxo ix aq'uelc'och b'aj
acnac a ti' d'a viriaj David in mam. A val ticnaic
van yelc'ochi. 16 Yuj chi', Mamin Jehova co Diosal,
elocab'paxc'och b'aj ac'nac a ti' d'a viri a checab’
aj David chi' to ol ochriej yiritilal viri reyal d'a
choriab' Israel tic tato tzach sc'anab’ajej eb' icha
ajnac ach sc'anab'ajan viri in mam chi'. 17 Yyj chi’,
Mamin Jehova co Diosal, elocab'c'och b'ajac'nac a
ti' d'a vifi in mam a checab’ chi'.

18 Palta jun, ¢tom syal a cajnaj d'a sat lum tic
yed' eb' anima? Inatax satchaari, yelxo te nivan,
palta max yab'laj b'aj tzach aji, ocxom jab' templo
ix in b'oq'ue tic. 19 Palta jun Mamin, cha ab' in
lesal ayic tzin tevid'ayach ain a checab'in tic, ayic
tzin c'anan a vach'c'olal. 20 Mari iq'uel a sat d'a
jun templo tic d'a c'ual yed' d'ac'valil, aton d'a jun
lugar to ix ala' to ol ach b'inajriej. Yuj chi' ab'val
tas svala'. 21 Ayic tzin lesalvi d'ayach yed' pax eb' a
choriab' Israel tic d'a jun lugar tic, cha ab' co lesal
tic. Ato d'a satchaari b'aj cajan ach, tza maclej ab’
co lesal chi', tzac'val nivanc'olal co mul.

22 Q"'uinaloc ay junoc mach tz'ac'jioch d'a yib'ari
to ix och smul d'a junoc yetanimail, tz'ic'chajcoti,

tzul yac'an sti' d'a yichar altar d'a jun a templo
tic, 23 ato d'a satchaari chi', tzab' tas syala', tza
b'eyc'olej d'a stojolal, tzac'och syaelal mach tz'och
smul chi' icha syal smul tz'ochi, tza b'o pax yaj
mach malaj smul.

24Q'uinaloc tzori ac'ji ganar a ori a choriab' ofi tic
yuj eb' cajc'ool, yujto tz'och co mul d'ayach, tato
sna sbh'a co c'ool, scalan co b'a d'ayach, tzori tevi
d'ayach d'a jun templo tic, 25 tzab'val co lesal d'a
satchaari chi', tzac'val nivanc'olal co mul, tzori ac'
meltzaj d'a lum co luum ac'nac d'a eb’' co mam
quicham: tic.

26 Q'uinaloc matrixo ol yac' riab' d'a choriab' tic
yuj co mul tz'och d'ayach, tzac'anoch co yaelal.
Palta tato tzori javi ul ach cac' b'inaj d'a lesal,
q'uelan ori cot d'a jun lugar tic snaan sb'a co
c'ool d'a co chucal yuj jun yaelal chi', 27 tzab'val
d'a satchaati chi' ayic tzori tevi d'ayach. Tzac'val
nivanc'olal co chucal, tza ch'oxjun a b'eyb'al vach'
yic sco b'eyb'alej. Slajvi chi' tzac'ancot riab' d'a
yib'ari lum luum ac'nac tic d'ayori.

28 Q'uinaloc tz'em vejel, ma ilya d'a co choriab’
tic, ma stacji cavb'en yuj c'ac’, ma sjavi junoc
syab'il cavb'en chi', ma sjavi noc' c'ulub' d'ay, ma
junocxo macari noc' cotac noc' slajanel cavb'en
chi’, ma jun, sjavi oyan eb' ajc'ol yac'an oval d'a
junoc choriab' d'a yol co macb'en tic, ma yalriej
tas yaelal tzori ic'ani, 29-30 tzab'val co lesal ayic
tzori tevi d'ayach. Yalriej mach sna sb'a sc'ool
ayic syilani to ayoch d'a syaelal, tato smojb'ejcot
sc'ab' d'ayach d'a stojolal jun templo tic, tzab'val
tas syal chi' d'a satchaati, tzac'val spac d'a junjun
icha sb'eyb'al, yujto a ach tic ojtac val tas ay d'a

co pensar yed' tas sco na junjun orn. 31 Tato icha
chi', ol yal sb'a masanil a choriab' d'ayach, ol ach
co c'anab'ajani yacb'an pitzan ori d'a sat jun luum
acnacticd'a eb' co mam quicham.

32 Q'uinaloc ay junoc anima ch'oc choriab'il scot
d'a junoc lugar najat yic scajnaj d'a co cal a ori a
choriab' ori tic yujto te nivan a b'inaji, te nivan
a poder, tato slesalvi d'ayach d'a stojolal jun a
templo tic, 33 tzab'val tas syal chi' d'a satchaan
b'aj ayach, tzac' masanil tas sc'an chi' d'ayach,
yic vach' tzach yojtaquejel masanil nacion d'a
yolyib'ariq'uinal tic, yic vach' tzach sc'anab’'ajej
eb' icha tzach co c'anab’ajej a ori a choriab' Israel
ori tic. Icha chi' ol aj yojtacanel eb' to a jun templo
ixin b'oq'ue tic, ic yaji.

34 Q'uinaloc yalriej b'aj tzori a checb'at a ori
a choriab' ori tic cac' oval yed' eb' ajc'ool, tato
tzori lesalvi d'ayach d'a stojolal jun choriab' ix a
sic'canel tic, b'aj ay jun templo ix in b'oq'ue tic,
35tzab'val d'a satchaari chi' ayic tzori tevi d'ayach,
tzach och qued'oc yic scac' ganar.

36 Q'uinaloc tz'och co mul d'ayach, (yujto malaj
junoc anima max och smul) scot yoval a c'ol
d'ayori, yuj chi' tzoriac'och d'ayol sc'ab’ eb' ajc'ool,
tzori yic'anb'at eb' d'a ch'oc choriab'il najat, ma
lac'an. 37 Tato sna sb'a co c'ool d'a jun choriab'’
b'aj ayotiec' chi', tzach co naanxicoti, tzor tevi
d'ayach, sco chaan co mulej d'ayach, tzab'val co
lesal. 38 Tato yed' smasanil co c'ool yed' smasanil
co pensar tzach co naxicoti, ayic ayoti ec' d'a jun
choriab' b'aj ic'b'ilorib'at chi', tzori lesalvicot d'a
stojolal jun lum ac'nactic d'a eb' co mam quicham
yed' jun choriab' sic'b'ilel uyj tic yed' d'a stojolal

jun templo ix in b'o tic, 39 tato icha chi', ato d'a
satchaar b'aj ayach eq'ui, tzab'val co lesal, tzach
och qued'ocyic tzori meltzajxi, tzac'val nivanc'olal
co mul tz'och chi' d'ayach.

40 Ach in Diosal, tza maclej val ab' lesal tz'ochriej
d'ayach d'a jun lugar tic.

41 Ach Jehova co Diosal, canaririej cajan d'a jun
lugar tic yed' scaxail sch'oxanel a poder. Mamin,
colriej eb' sacerdote tzach ac'an servil, axo eb’
ico', tzalajocab' eb' yuj a vach'c'olal. 42 Mari in a
patiquejel ainreyinixin asic'canel tic. Nacot b'aj
a xajanejnac viriaj David a checab', xchi viriaj rey
Salomon chi' d'a Jehova.

1 Ayic ix lajvi slesalvi viriaj rey Salomoén chi',
ix cot c'ac' d'a satchaari, ix tz'ab'at jun silab’
sfiusjitz'a smasanil yed' juntzarixo silab', ix
b'ud’jiel yol templo chi' yuj stziquiquial Jehova.
2Yuj chi' majxo yal-laj yoch eb' sacerdote d'a yool
chi'. 3 Ayic ix yilan jun c'ac’ chi' masanil eb' israel
yed' stziquiquial Jehova ix emul d'a yib'ari jun
templo chi', ix em cumnaj eb' masanto ix emc'och
snarial sat eb' d'a sat luum, ix lesalvi eb’, ix yac'an
yuj diosal eb' d'a Jehova. Ix yalan eb' icha tic:
Yelxo te vach' Dios, yujto tzori xajanej d'a masanil
tiempo, xchi eb'.

4 Ayic ix lajvi juntzar chi', ix yac'an silab’ viriaj
rey Salomon yed' eb' choriab' chi' d'a Jehova. 5Ix
yac' 22 mil noc' vacax eb' yed' 120 mil noc' calnel
silab'il.

Icha chi' ix aj yac'ancanoch jun templo chi' eb’
d'ayol sc'ab’ Dios.

6 Lirianq'ue masanil eb' israel chi', axo eb' sacer-
dote ayec' eb' d'a yed'tal b'aj ix cani, spu'an q'uen
strompeta eb'. Axo eb' levita q'uelc'umb’a yaj eb’
yed' eb' sacerdote chi', van sbh'itan eb' yed' juntzar
yamc'ab' b'ob'ilcan yuj viriaj rey David yic tz'och
ejmelal d'a Jehova. Van sb'itan eb' icha tic: A
Jehova, ayriej svach'c'olal d'a masanil tiempo, xchi
eb'.

7 Ix yac'anpaxoch yopisio snarial amac' viriaj
Salomon chi', aton jun ay d'a yichari stemplo Je-
hova chi', yic ata' sriusjitz'a silab' yed' xepual noc'
silab'yicjunc'olal yed' Dios, yujto a jun altar nab'a
bronce ix schec vifti b'ojoc, max yab'laj yic sq'ue
noc' silab’ chi' d'a yib'ari yed' ofrenda d'a tas svaji
yed' xepual noc' noc' chi'.

8 A d'a jun tiempoal chi', a viriaj Salomoén yed'
eb' yetisraelal ix yac'och q'uiri chinama eb' d'a
uque' c'ual. Te nivan sb'isul eb', ix cotriej eb' b'aj
tz'ochc'och b'e d'a Hamat d'a norte, masantod'a a'
eluma' yic Egipto d'a sur. 9 Uque' c'ual ix yac'och
sq'uirial jun altar chi'eb’, axo d'ajunxo uque' c'ual,
ix yac'anoch q'uiri chinama chi' eb'. Axo d'a jun
slajvub’ c'ual chi'ix yac'anoch jun nivan q'uiri eb'.
10 A d'a 23 yoch yuquil uj chi', ix spuclan sb'a viriaj
rey Salomon chi' yed' masanil anima ayec' chi'. Ix
lajvi chi' ix paxcan eb' d'a spat d'a tzalajc'olal. Ix
te tzalaj eb' yuj jantac tas vach' ac'b'il yuj Jehova
d'a viriaj David, d'a viriaj Salomon chi' yed' d'a
masanil choriab' Israel.

Ix sb'o strato Dios yed' viriaj Salomon
(1R 9.1-9)

11 Ayic toxo ix b'oel stemplo Jehova yuj viriaj

rey Salomon chi' yed' spalacio viri yed' masanil

tastac ix sna' viri to sb'ochaji, 12 ix sch'oxan sb'a
Jehova d'a viri d'ac'valil, ix yalan d'a vini icha tic:
Ix vab' val a lesal, ix in sic'anpaxel jun lugar tic
vicoc yic tz'och in cajnub'oc b'aj stz'a silab’ d'ayin.
13 Yuj chi', q'uinaloc svac'cot c'ac', maxtzac yac'
riab', ma svac'cot noc' c'ulub' sc'uxanb'at avb'en,
ma svac'cot junoc ilya d'a eyib'ari a ex in choriab’
ex tic, 14 tato a ex ojtacab'il to vic ex, tzex lesalvi
d'ayin, slajvi chi' tzeyactancan e chuc b'eyb'al
chi', tato icha chi', svab' e lesal chi' d'a satchaari,
svac'an nivanc'olal e mul, svac'anxi tastacay d'a e
choriab’ chi'. 15 A ticnaic yed' yic ol b'eyriejb'atoc,
ol vab'riej lesal ol och d'ayin d'a jun templo tic,
16 yujto toxo ix in sic'caneli yic tz'ochcan vicoc. Ol
in ajriej cajan d'ay, ol in tarivej. 17 A ticnaic jun,
tato vach'riej ol utej a b'a d'ayin icha val yutejnac
sb'a viri a mam, tato ol a c'anab'ajej in checnab'il
yed' masanil tas ix val d'ayach, 18 ol vac'riejelc'och
opisio tic, icha val in trato in b'onac yed' vifi a
mam chi', ayic valannac to ol ochriej yiritilal viri
reyal d'a choriab' Israel tic. 19 Palta tato a ex tic
ol eyiq'uel e b'a d'ayin, mari ol e c'anab’ajej in
c'ayb'ub'al yed'in checnab'ilixvac'd'ayex, axod'a
juntzari comon dios b'aj ol eyaq'uem e b'a, ol ex
och pax ejmelal d'ay, 20 ol ex viq'uel d'a sat lum
luum vac'nac tic d'ayex. A jun templo ix ochcan
vicoc tic, ol vic'canel d'a vichari, ol vac'an b'uchjoc
yuj masanil nacion. 21 A jun templo marixo jan-
tacoc svach'il yilji tic, toxoriej ol q'uecan b'ulan
spojelal. Masanil mach ol ec' d'a stz'ey, ol te sat
sc'ol eb’ yilani, ol sc'anb’'an eb’, ¢tas yuj icha tic
ix yutej jun choriab’ tic Jehova yed' jun templo
tic? xcham eb'. 22 Axo ol aj yalji d'a eb": Icha

tic ix aji yujto ix yactejcan Jehova sDiosal smam
yicham eb’, aton Dios ic'jinaquelta eb' d'a Egipto,
axo juntzari comon dios b'aj ix yaq'uem sbh'a eb'.
Yujval chi'ix yac'cotjun nivan yaelal tic d'a yib'an
eb’, xcham eb’, xchi Jehova d'a vitiaj Salomon chi'.

8

Juntzarixo tastac ix sb'o viriaj rey Salomon
(1R 9.10-28)

1 A viriaj rey Salomon chi', 20 ab'il ix yac' viri
sb'oanq'ue spalacio yed' stemplo Jehova. 2Ix la-
jvi chi' ix sb'oanxiq'ue juntzar chotiab' viri, aton
juntzari ix yac'xican viriaj rey Hiram d'a vir, ix
yac'an cajnaj eb' israel viri d'ay.

3Ix lajvi chi, ix b'at viriaj Salomon chi' yac' oval
d'achoriab'Hamatd'ayolyic Soba, ixyac'an ganar
vin. 4Ix sb'oanxiq'ue choriab' Tadmor viri, jun ay
d'a taquiri luum yed' juntzari chotiab' d'a yol yic
Hamat b'aj smolchaj masanil tas svaji. > Ariejtona’
ix sb'oxiq'ue choriab' Bet-horon viri, jun ay d'a
yib'ariq'uei yed' Bet-hordn ay d'a yalariemta. A
juntzari choriab' chi', ayoch smuroal yed' spuer-
tail. Aypaxoch c'atan q'uen q'ueen syamnub'aloc
spuertail chi'. 6 Ix sb'oanxique choriab' Baalat
viri yed' juntzarixo choriab' b'aj smolchaj masanil
tas svaji. Ix sb'oanpax juntzari yed'tal carruaje
viri yic oval yed' b'aj tz'aj noc' chej yic oval yed'
masanil tas snib'ej viriix sb'o d'a Jerusalén chi', d'a
Libano yed' d'a masanil yol smacb'en. 7-8 Ay pax
juntzari yiritilal eb' anima mari satb'iloquel yuj eb’
israel aycan cajan d'a scal eb’, aton eb' heteo, eb’
amorreo, eb' heveo, eb' ferezeo yed' eb' jebuseo.

A eb’ chi' mari israeloc eb'. Ix ac'jicanoch eb' d'a
munlajel yuj viriaj Salomon chi'. 9 Palta malaj
junoc eb'yetisraelal viriix yac' pural yac'anoch d'a
munlajel chi'. Ix yac'och eb' viri d'a soldadoal, d'a
sat yajalil eb' viri soldado, d'a yajalil d'a eb' ayoch
d'a carruaje yic oval yed' d'a eb' viri soldado sq'ue
d'a yib'ari chej. Ata' ix yac'och eb' yetisraelal viri
chi'. 19Axo eb'sat yajal tz'ilan eb' smunlaj chi’, 250
eb'.

11 A viriaj Salomon chi', ix yiquel ix yisil viri
sreyal Egipto viri b'aj cajan d'a schoriab' viriaj
David, ix yic'anb'at ix viri d'a junxo palacio ix sb'o
Viri yicocix, yujto ix sna' viri to mari smojoc scajnaj
ix b'aj ec'nac sdespacho viriaj rey David, yujto ata’
ec'nac te' scaxail strato Jehova, te nivan yelc'och
jun lugar chi'. 12 Ix yac' riusjoctz'a silab' viriaj
rey Salomon d'a Jehova d'a yib'ari altar ix sh'oq'ue
d'a yichari templo chi'. 13 Aton d'a juntzari c'ual
alb'ilcan yuj viriaj Moisés d'a ley to tz'ac'ji silab’
chi', ata' ix yac' riusjoctz'a juntzar silab' chi' viri:
Aton d'a sc'ual ic'oj ip, d'a q'uiti yic tz'alji q'uen uj
yed' pax d'a oxe' nivac q'uiri tz'och d'a yol ab'il:
Aton q'uiri yicixim panmalajyich, q'uiri ayic slajvi
smolji sat avb'en yed' q'uiri yic chinama.

14 Ix yac'anpaxoch eb' sacerdote viri yed' eb'
levita d'a munlajel d'a templo d'a stzolal. Ix
ac'jioch eb'd'ayopisio chi',icha yajcan yalan viriaj
David smam viri. Ay juntzarn eb' levita yopisio
sb'itand'aJehova, scolvajeb'yed'eb'sacerdoted’'a
junjun c'u. Ay paxjuntzarixo eb'starivan spuertail
templo chi' 15 yed' b'aj smolb'aj tastac yic templo.
Yuj chi' malaj val jab'oc ix sq'uex viri tastac tz'aj
smunlaj eb' sacerdote yed' eb' levita icha yajcan

yuj viriaj David chi'. 16 Masanil munlajel nab'il yuj
viriaj rey Salomon chi', yictax ix em yich stemplo
Jehova masanto ix b'oeli, vach' ix aj yic'an sb'a
smasanil.

17 Ix lajvi chi', ix b'at viriaj Salomon chi' d'a
Ezion-geber yed' d'a Elat, d'a stitac a' Chacchac
Mar, d'a yol yic Edom. 18 Ix yac'cot juntzari te'
barco viriaj Hiram yed' eb' smunlajtaxon d'a te'
barco chi'. A eb' viri chi', yojtac eb' viri yec' d'a
yib'ari a' mar. Ix xid'ec' eb' viri yed' eb' schecab'
viriaj Salomon chi' d'a Ofir. Quenxoriej matri 320
quintaloc q'uen oro ix javi yuj eb' d'a viriaj Sa-
lomon chi'.

9

Ix ulec'ix sreinail Saba yil viriaj Salomon
(1R 10.1-13)

1 Aixsreinail Sab4, ix yab'specalix to a viriajrey
Salomon, te nivan yelc'och viri, yuj chi'ixjaviixd'a
Jerusalén yic tzul sc'anb'an juntzarn lolonel ix te
ajaltac snachajeli, yic syil ix tato yel te jelan viriaj
Salomon chi'. Nivan eb' schecab'ix yed'nac, nivan
noc' camello cuchjinac perfume, nivan q'uen oro
yed' q'uen q'ueen te vach' yilji yed'nac ix. Ayic ix
javi ix yil viriaj rey Salomon chi', ix sc'anb'an ix
d'a viri masanil tas nab'il yuuj. 2 Axo ix spacan
masanil tas ix sc'anb’ej ix chi' viri, malaj junoc tas
ix sc'anb'ej ix chi' maj yal spacan vin. 3 Ayic ix
yilanixreina chi'jantac sjelanil viriaj Salomon chi'
yed' spalacio viri b'ob'il yuuj, 4 yed' tastac sva vin
d'a sat smexa yed' b'aj ay eb' ay yopisio yed' viri
yed' juntzarixo eb' schecab' viri yed' spichul eb/,
te ch'ocxo pax yilji spichul eb' tz'ac'an svino vin

rey chi' yed' juntzari silab’ sriusjitz'a d'a stemplo
Jehova,ix te satsc'ool ix yilan masanil juntzari chi'.
5> Ix yalan ix d'a viri rey chi' icha tic: A tas ix vab'
d'a in choriab' yuj jantac tasix a b'o'o yed' jantac a
jelanil sb'inaji, yel ton val. ¢ Ayicix vab'an chi', maj
vac'ochlaj d'a in c'ol tastac tz'alchaj chi', palta axo
ticnaicjun, svilvalyed'yolin sat. Max q'uec'ochlaj
narial juntzari svil tic ix alji vab'i, yujto a a jelanil
tic, yelxo val ec'to d'a yichari tas ix vab' chi'. 7 Te
vach' yic eb' tzach ac'an servil, te vach' yic eb’
ayriejec' ed'oc, syab'an a jelanil eb'. & Alchajocab’
vach' lolonel d'a Jehova a Diosal, ste tzalaj ed'oc,
yuj chi'ix ach yac'och reyal yic tza ch'oxan yajalil.
Te xajan choriab’ Israel tic yuj a Diosal chi', yujto
snib'ej to ayriej ec' jun choriab' tic d'a masanil
tiempo, yuj chi' ach yac'och sreyaloc, yic tzac'an
reyal d'a svach'ilal yed' d'a stojolal, xchi ix reina
chi'.

91x lajvi chi' ix yac'an 100 quintal q'uen oro ix
d'a viri yed' jantac perfume yed' q'uen q'ueen te
vach'yilji. Malajjuneloc nivan perfume chi'ixjavi
d'a Israel icha ix siej ix sreinail Saba chi' d'a viriaj
rey Salomon chi'.

10 Arieja' pax eb' viri vinac smunlaj d'a viriaj
Hiram yed' eb' viri smunlaj d'a viriaj Salomon
chi', ix xid'ec' eb' viri yic'cot q'uen oro d'a Ofir, ix
yic'anpaxcot te' sdndalo eb’ viri yed' q'uen q'ueen
te vach' yilji. 11 A yed' te' sandalo chi' ix schec vin
rey chi' b'ojoc sh'eal stemplo Jehova yed' spalacio
viri b'achquiltac sq'uei yed' stitac. A yed' te' chi'
ix sh'opax te' arpa viri yed' salterio yic sc'an eb’
tz'ac'an juntzar yamc'ab' chi'. Malaj b'aj tz'ilchaj
te'lajan yed' te' chi' d'a yol smacb'en Juda. 12Ix el

d'a sc'ol viri rey chi' yac'an masanil tas ix sc'an ix
sreinail Saba chi'. Ch'oc pax yaj tas toxo ix yac' viri
squexuloc tastac ix yic'cot ix. Ixlajvi chi', ix pax ix
d'a schoriab' chi' yed' masanil eb' ajun yed' ix.

A sb'eyumal viriaj Salomon‘R’yed' snivanil
yelc'ochi
(1R 10.14-29;2Cr 1.14-17)

13 A q'uen oro scha' viriaj Salomon d'a junjun
ab'il, 500 quintal q'ueen. 14 Ch'oc pax yaj q'uen
syac' eb' chorivajum yed' pax q'uen oro, q'uen
plata syac' eb' sreyal Arabia yed' eb' ayoch d'a
yopisio d'a junjun macari smacb'en Israel. 15 Ix
schec viri b'ochaj 200 nivac maclab' jul-lab’, ayoch
q'uen oro d'ay, ay am lajchaveoc libra q'uen oro
ayoch d'a junjun. 16 Ix lajvi chi', ix schecanpax
viri b'ojoc 300 X0 yunetac maclab' jul-lab’ chi'. Ay
am vaqueoc libra q'uen oro ix och d'a junjun.
Axo d'a jun nivan pat scuchan Te te' yic Libano
ix yac'can viri. 17 Ix schecanpax viri b'ojoc jun
sc'ojnub’ d'a sdespacho, ix ac'jioch q'uen oro te
vach' d'ay, ix ac'jipaxoch marfil yelvanub'oc. 18 A
jun c'ojnub’ chi', vac tzol sq'ue sb'achquiltaquil
sc'oochal. Aypaxem q'uen oro b'aj tz'em b'achan
yoc viri rey chi', yaman yaj yed' jun c'ojnub’
chi'. Ayq'ue sc'ab’ jun c'ojnub’ chi' d'a junjun
stz'eytac. B'ob'ilpaxoch yechel junjun noc' choj
d'a junjun sc'ab’ chi'. 19 Ay pax lajchavexo yechel
noc' choj chi', junjun aycan d'a stiitac junjun
sb'achquiltaquil chi'. Malaj junocxo rey b'oannac
yic icha yic viri chi'. 20 Masanil scopa viri rey chi’,
nab'a oro yed' masanil yamc'ab' ay d'a jun nivan
pat scuch Te te' yic Libano. Malaj junoc yamc'ab'

chi'plata, yujto ad'a stiempoal virirey chi', a q'uen
plata chi' malaj yelc'och q'ueen. 21 A eb' schecab'
virirey chi', sb'at eb' yed' eb' schecab' viriaj Hiram
yed' juntzafi nivac barco icha te' sb'at d'a Tarsis.
Oxe' ab'il sb'atcan eb' yic sb'at yic'ancot q'uen oro
eb', q'uen plata, marfil, noc' chab'in yed' noc' pavo
real.

22 A viriaj rey Salomon chi', ec'b'al sh'eyumal viri
yed' pax sjelanil viri d'a yichari masanil eb' rey d'a
yolyib'ariq'uinal tic. 23 Masanil eb' viti rey chi’,
ix javi eb' viri d'a vini yic tzul yilan eb' viri, ma
tzul yab'an eb’ viri jantac sjelanil viri ix ac'ji yuj
Dios. 24 Masanil eb' chi' ix yic'cot silab' eb' d'a
vifi d'a junjun ab'il: Aton q'uen plata, q'uen oro,
pichul, yamc'ab' yic oval, perfume, noc' chej yed'
noc' mula.

Ix sman carruaje viriaj Salomon yed' noc' chej
(1R 10.26-29;2Cr 1.14-17)

25 Ay 4 mil spatil noc' chej yed' carruaje yic viriaj
rey Salomon chi' yed' 12 mil noc' chej scuchan
eb' soldado. Ay carruaje yed' noc' chej ayec' yed'
eb' starivumal viri rey d'a Jerusalén, ay pax ayec'
d'a juntzarixo choriab'. 26 Ix yac' reyal viri d'a
yib'ari juntzarixo eb' viri rey scottiej d'a a' Eufrates,
masanto sc'och d'a yol yic eb' filisteo, sc'och d'a
smojonal Egipto. 27 A d'a Jerusalén chi', a q'uen
plata icha comon q'ueen ix aj q'ueen yuj vifi rey
chi'. Axo te' c'ute’, lajan ix aj te' icha te' caltacte'al
higo d'a yichtac vitz. 28 A noc' schej viri rey chi', a
d'a Egipto scot noc' yed' d'a juntzarixo nacion.

A schamelviriaj rey Salomon
(1R 11.41-43)

29 Ajantacto yab'ixal viriaj rey Salomoén chi', ayic
ix el yich masanto slajvub’, tz'ib'ab'ilcan d'a ch'an
yuum viriaj Natan schecab' Dios yed' d'a ch'ari yic
viriaj Ahias schecab' Dios aj Silo yed' d'a ch'ari b'aj
tz'ib'ab'ilcan tas ix ch'oxji yil viri schecab' Dios
scuch Iddo yic tz'alji yuj viriaj Jeroboam yuninal
viriaj Nabat. 30 A viriaj Salomoén chi’, 40 ab'il ix yac'
reyal viri d'a Jerusalén d'a yib'ari choriab' Israel,
31axo yic ix cham viri, ix mucchaj viri d'a schoriab’
viriaj David smam viri. IX lajvi chi' axo viriaj
Roboam yuninal viri ix ochcan reyal sq'uexuloc.

10

Spojnac sb'a choriab’ Israel
(1R12.1-24)

11x b'at viriaj Roboam d'a choriab' Siquem, yu-
jto ata' ix smolb'ej sh'a eb' yetisraelal viri, yic
tz'ac'jicanoch viri reyal yuj eb'. 2Ix c'och specal
jun tic d'a viriaj Jeroboam yuninal viriaj Nabat d'a
Egipto, yuj chi' ix paxta viri, yujto ata' c'ochnaccan
vini ayic yelnac viri elelal d'a viriaj Salomoén. 3 Ix
avtajcot viriaj Jeroboam chi' yuj eb' yetisraelal.
Ayic ix javi vin, ix b'at viri yed' eb' yic sb'at lolon
eb'yed'viriaj Roboam chi'. Ixyalan eb'd'a viriicha
tic:

4 —A viri a mam, yelxo te ya munlajel ayoch
yuj viri d'a quib'ari. Axo ticnaic jun, iq'uel jab'oc
munlajel ya ayoch d'a quib'ati tic, ol cac'riejoch co
b'ad'a yalari a mandar, xchi eb'.

5> Ix tac'vi viriaj Roboam chi' d'a eb":

—Ato chab'ej tzul in eyilxi, sval d'ayex tas tz'aji,
xchivirid'aeb'.

Yuj chi' ix pax eb' anima chi' smasanil. 6 Ix
lajvi chi' ix sc'anb’an viriaj rey Roboam chi' d'a
eb' viti yichamtac vinaquil choriab’, aton eb’ viri
munlajnac yed' viriaj Salomdn smam vifi icha tic:

—¢Tas junoc pensar tzeyac' d'ayin? ¢Tas svutej
tac'voc in b'a d'a juntzari anima tic? xchi viri.

7Ix yalan eb' viri d'a viri icha tic:

—Tato vach'riej ol utej a b'a d'a eb' anima tic, ol
a c'anab'ajan a b'oan tas snib'ej eb’ chi', tato vach'
paxolutocatac'vid'aeb',ol yacriejochsb'aeb'd'a
yalari a mandar d'a masanil tiempo, xchi eb' vifi.

8 Palta maj schalaj yab' viri tas ix yal eb' viri
ichamtac vinac chi'. Axo d'a juntzari eb' vin
quelemtac junriej q'uib'mac viri yed'oc, ata' ix
sc'anb'ej pax spensar viri chi', aton eb' viri ayoch
d'a opisio yed' viri. 9 Ix sc'anb'an viri d'a eb' viri
icha tic:

—¢Tas junoc pensar tzeyac' d'ayin a ex tic? ;Tas
svutej tac'voc in b'a d'a juntzari anima tic? Snib'ej
eb' sviq'uel jab'oc munlajel aycanoch d'a yib'ari
eb' yuj viri in mam, xchi viri.

10 Ix tac'vi juntzari eb' viri quelemtac vinac chi'
icha tic:

—A eb' tz'alan chi' to tziq'uel jab'oc munlajel
aycanoch d'a yib'ari eb' yuj viri a mam chi', al d'a
eb'icha tic: Tato ya munlajel b'aj ayex och yuj viri
in mam chi’, a inxo pax tic, ec'alto syail b'aj ol ex
vac'ochi. 11 Tato al ix yutej eyicatz viri in mam chi’,
ainxo paxtic, ec'alto yalil ol vutej eyicatz chi'. Tato
ariej noc' tz'uum ix yac'lab'ej viri in mam chi' ex
smac'ani, a inxo tic, a noc' tz'um ayoch q'ueen d'a
stii' ol vac'lab'ej d'ayex, xa chi d'a eb’, xchi eb' viri.

12 Axo d'a schab'jial chi', ix jax viriaj Jeroboam
yed' masanil eb' anima chi' d'a viriaj rey Roboam
chi', icha ix aj yalan viri d'a eb'. 13 Palta te chuc ix
yutej viri spacan d'a eb'. Maj sc'anab'ajej viri tas
ix yal eb' viri yichamtac vinaquil choriab' chi'. 14 A
tas ix yal eb' viri quelemtac vinac chi', a ix yal vini
d'a eb'icha tic: Tato al ix yutej eyicatz viri in mam
chi', a inxo tic, ec'alto ol vutej yalil eyicatz chi'.
Tato ariej noc' tz'um ix yac'lab'ej viri ex smac'ani, a
Inxo pax tic, a noc' tz'uum ayoch q'ueen d'a srii' ol
vac'lab'ej d'ayex, xchi viri. 15 Maj schalaj yab' viri
rey chi' tas ix yal eb' anima chi', yujto a Jehova ix
ac'an sc'ulej viri yic vach' tz'elc'och tas ix schec yal
viriaj Ahias aj Silo d'a viriaj Jeroboam yuninal viriaj
Nabat. 16 Ayic ix yilan masanil eb' anima chi' to
maj scha yab' viri rey chi', ix yalan eb' icha tic:
Marixalaj calan quic d'a yiritilal vitiaj David yuni-

nal viriaj Isai.

Ch'oc yiritil eb', ch'oc pax quiritilal.

EX quetisraelal, cori paxec d'a co pat junjun ori.
Olxo yil sb'a eb' yiritilal viriaj David tic, xchi
eb'.

A d'a jun rato chi' ix laj pax eb' d'a spat. 17-19Ix
lajvi chi', ix checjib'at viriaj Adoram yuj viriaj
Roboam d'a eb' israel ix paxcan chi'. A viriaj
Adoram chi' ay yopisio yilan eb' ac'b'il pural
smunlaji. Ayic ix c'och viri d'a eb' ix paxcan chi',
ixjulquenajcham viri yuj eb'. Yuj chi'ix q'ue viriaj
Roboam chi' d'a yol scarruaje, ix cot viri elelal, ix
javi viri d'a Jerusalén. Icha chi' ix aj yelcan eb'
israel chi' d'a yol sc'ab' eb' yiritilal viriaj David.
Axoftiej juntzarixo eb' cajan d'a juntzari choriab’
d'ayol yic Juda b'aj ix yac' reyal viri.

11

1 Ayic ix javi viriaj Roboam chi' d'a Jerusalén, ix
smolb'an 180 mil soldado viri, eb' sic'b'ilel d'a scal
eb' yiritilal Juda yed' d'a scal eb' yiritilal Benjamin,
yic sb'at eb' yac' oval d'a juntzarixo eb' yetisraelal
chi', yic tz'ochxican eb' d'a yol sc'ab’ viri junelxo.
2 Palta ix yal Jehova d'a viriaj Semaias schecab'
icha tic: 3 Al d'a viriaj Roboam yuninal viriaj Sa-
lomon sreyal Juda chi', yed' d'a masanil eb' israel
cajan d'ayol yic Judda chi'yed' d'a eb' yic Benjamin
4to a in sval icha tic: Mati eyac' oval yed' eb'
eyetisraelal chi'. Meltzajariec d'a e pat e masanil,
yujto a in ix vaq'uelc'och jun tic, xchi Jehova, xa
chid'aeb'.

Ayic ix yab'an eb' tas ix yal Jehova chi', ix pax
eb' d'a spat junjun, majxo b'atlaj eb' yac' oval yed'
viriaj Jeroboam, viri ix och sreyaloc eb' ix pax chi'.

5-10 Ix cantiej viriaj Roboam chi' d'a Jerusalén,
ix svach' b'oan smuroal juntzarn choriab' viri,
juntzari ay d'a yol smacb'en Juda yed' Benjamin:
Aton Belén, Etam, Tecoa, Bet-sur, Soco, Adulam,
Gat, Maresa, Zif, Adoraim, Laquis, Azeca, Zora,
Ajalén yed' Hebron. 11 Vach' ix aj sb'ochajoch
smuroal juntzari choriab' chi', ix yac'anoch eb' ya-
jalil soldado viri starivej. Nivan ixim trigo, aceite
yed' vino ix molchaj d'a juntzari chotiab' chi'.
121x yac'anpaxcan smaclab' jul-lab’ viri yed' q'uen
lanza d'a juntzari choriab' chi', yic syal scolan sb'a
d'a oval. Icha chi' ix aj yochcan yopisio viriaj
Roboam chi' d'a yol yic Juda yed' d'a yol yic Ben-
jamin.

13 A eb' sacerdote yed' eb' levita, ix cot eb' d'a
yol smacb'en Israel, yic syac'anoch sb'a eb' yed'

viriaj Roboam chi'. 14 A eb' levita chi', ix yactejcan
schoriab'eb'yed'lum b'aj svanoc' smolb'etzal noc’
eb’, ix javi eb' d'a Jerusalén yed' d'a juntzarixo
choriab' d'a yol yic Juda yic scajnaj eb' ta', yujto
a viriaj Jeroboam yed' eb' tzac'anto ochnac reyal
yuj vifi ix pechanel eb' d'a yopisio yac'an servil
Jehova. 15 A viriaj Jeroboam chi', ix yac'och eb'
comon anima viri sacerdoteal yac'an servil comon
dios, yictz'och eb'ejmelal d'a juntzari lugar chaari,
d'a eb' enemigo yed' d'a juntzari yechel vacax ix
schec viti b'ojoc. 16 Axo eb' ay d'a junjun yiritilal
eb'israel to ayoch spensar yoch ejmelal d'a Jehova
Dios, ixcottzac'an eb'yed'eb'sacerdote yic Jehova
chi'yed' eb'levita pax chi'. Ixjavieb'd'aJerusalén
chi', yic vach' syal yac'an silab' eb' d'a Jehova
sDiosal eb' yed' smam yicham. 17 Yuj chi' ix tec'c'aj
yopisio viriaj Roboam chi' d'a smacb'en Juda d'a
oxe' ab'll, yujto ariej oxe' ab'il chi' ix sb'eyb'alej
sb'eyb'al viriaj David yed' viriaj Salomon viri.

18 A viriaj Roboam chi', ix yic' ix Mahalat viri
yisil viriaj Jerimot yuninal viriaj David, a ix snun
ix, aton ix Abihail yisil viriaj Eliab, yixchiquin
viriaj Isai. 19 A eb' yuninal viriaj Roboam yed' ix
Mahalat chi', aton viriaj Jeus, viriaj Semarias yed'
viriaj Zaham. 20 Ix yic'anpax ix Maaca viri, ix yisil
viriaj Absalon. A eb' yuninal viti yed' i, aton viriaj
Abias, viriaj Atai, viriaj Ziza yed' viriaj Selomit. 21 A
viriaj Roboam chi’, 18 eb' ix yetb'eyum viri yed' 60
eb' ix schab'il yetb'eyum viri. 28 yuninal viri yed'
60 eb' ix yisil. A ix Maaca chi', te xajan ix yuj viri
d'a yichari juntzarixo eb' ix chi'.

22Ix snib'ej viri to a viriaj Abiam yune' ix Maaca

chi' ix ochcan reyal sq'uexuloc, yuj chi' ix yac'och
viri viri yajalil d'a scal juntzarixo eb' yuninal.
23 Vach' ix yutej viri snaani, yuj chi' ix spucb'at
eb' yuninal viri chi' d'a juntzari choriab' ayoch
smuroal d'a yol yic Juda chi' yed' d'a yol yic Ben-
jamin. Tzijtum tas ix yac' viri sva eb’, tzijtum pax
eb'ix yetb'eyum eb’ viri ix yac'och viri.

12

Ix ac’ji ganar Juda yuj viriaj Sisac
(1R 14.21-31)

1 Ayic toxo ix tec'c'aj yopisio virtiaj Roboam chi'
snaani, ix yactancan viri sc'anab'ajan sc'ayb'ub'al
Jehova yed' masanil eb' yetchoriab'. 2 Yujto pit
ix yutej sb'a eb' d'a Jehova chi', yuj chi' ayic oye'
ab'ilxo yoch viriaj Roboam chi' reyal, ix javi viriaj
Sisac sreyal Egipto yac' oval d'a Jerusalén. 3Ix javi
viri yed' mil 200 carruaje yic oval yed' pax 60 mil
soldado ayq'ue d'a yib'ari chej yed' pax jantac eb’
viri soldado, marixo b'ischajb'enoc eb' viri. A eb’
aj Libia, eb' aj Suca yed' eb' aj Etiopia ix cot yed'
eb' aj Egipto chi'. 4Ix ac'ji ganar juntzati choriab'
ayoch smuroal d'a Juda yuj eb' masanto ix javi eb’
d'a Jerusalén.

> Yuj chi' ix c'och viri schecab' Dios scuchan
Semaias d'a yichari viriaj Roboam chi' yed' d'a eb’
ayoch yajalil d'a smacb'en Juda. Molanec' eb' d'a
Jerusalén chi' yuj xivelal d'a viriaj Sisac chi'. Ix
yalan viri d'a eb' icha tic:

—Icha tic ix aj yalan Jehova: Yujto ix in eyacte-
jcani, yuj chi' toxo ix ex vactejcan d'a yol sc'ab’
viriaj Sisac chi', xchi, xchi viri.

6 A eb'yajal yaj yed' viri rey chi', emnaquilxoriej
ix aj yojtacanel spitalil eb’, ix yalan eb' icha tic:

—Smojton val icha chi' tzofi yutej Jehova chi’,
xchieb'.

7 Ayic ix yilan Jehova to emnaquil ix yutej sb'a
eb’, ix yalanxi d'a viriaj Semaias chi' icha tic: Yujto
emnaquil ix yutej sb'a eb’, yuj chi' mari ol in satel
eb’, palta toxo val ol in col eb’, marixo ol vac'lab'ej
viriaj Sisac chi' yic svac'anb'at jantac yoval in c'ol
d'a choriab' Jerusalén chi'. 8 Ariej b'ian to ol can eb’
d'a yol sc'ab’ viriaj Sisac chi’, yic vach' ol nachajel
yuj eb' to secojtac vac'ji servil d'a yichari pax yac'ji
servil eb' viri sreyal juntzarixo ch'oc nacional, xchi
Jehova.

9Ix javi viriaj Sisac sreyal Egipto chi' yac' oval
d'a Jerusalén chi'. Ix yic'anb'at jantac b'eyumal
viri sic'an d'a stemplo Jehova yed' d'a spalacio
viri rey chi'. Ix yic'anpaxb'at juntzari maclab'
jul-lab’ viri, aton juntzari nab'a oro b'ob'ilcan yuj
viriaj rey Salomon. 10 Axo yed' q'uen bronce ix
sb'o juntzarixo smaclab' jul-lab' viriaj Roboam chi’
sq'uexuloc juntzari nab'a oro chi', ix yac'ancan
viri d'a eb' starivan sti' spalacio viri chi'. 11 Ayic
sb'at vifi rey chi' juntac el d'a stemplo Jehova,
syic'anb'at maclab' jul-lab' chi' eb’. Axo spaxta
eb', syic'anxicanoch eb'd'a yed'tal b'aj starivej chi'.
12 Yujto ix yac'xioch sb'a viriaj Roboam chi' d'a
yol sc'ab’ Jehova, yuj chi' ix och vaan yoval sc'ol
Jehova chi' d'a yib'ari viri, maj satjiel-laj masanil
choriab’ yuu] yu] chi'vach'ix ajxican eb' aj Juda.

13 Ix yic'xi yip yopisio viriaj Roboam chi' d'a
Jerusalén chi'. 41 ab'il sq'uinal viri ayic ix schaanel
yich viri yac'an reyal. 17 ab'il ix yac' reyal vin

d'a Jerusalén, aton jun choriab' chi' sic'b'ilel yuj
Jehova d'a yol smacb'en eb’ israel yic scajnaj ta'.
Naama sb'i ix snun vifi, aj Amoén ix. 14 A tas ix
sc'ulej viri, te chuc, yujto maj yac'och viri d'a sc'ol
sc'anab'ajan tas ix yal Jehova.

15 A jantacto yab'ixal viriaj Roboam chi', ayic
ix el yich masanto d'a slajvub’, tz'ib'ab'ilcan d'a
yumal yuj viriaj Semaias yed' d'a yumal yic viriaj
Iddo, aton eb' viri schecab' Dios.

16 Ix yac'riej oval viriaj Roboam yed' viriaj Jer-
oboam. Axo yic ix cham virtiaj Roboam chi’, ix
mucji virfi d'a schoriab' viriaj David. AxXo viriaj
Abias yuninal viri ix ochcan reyal sq'uexuloc.

13

Ochnac viriaj Abias sreyaloc Juda
(1R15.1-7)

1 Ayic 18 ab'ilxo yoch vitiaj Jeroboam reyal d'a
Israel, ix schaanel yich viriaj Abias yac'anreyal d'a
Juda. 20xe' ab'il ix yac' reyal viri d'a Jerusalén.
Micaias sb'l iX snun viri, yisil ix viriaj Uriel aj
Gabaa.

Ix yac' oval viriaj Abias chi' yed' viriaj Jeroboam.
3 A viriaj Abias chi', ix b'at viri yed' 400 mil eb'
viri soldado te tec'an, te jelan pax eb' viri d'a oval,
aton eb' viri sic'b'ilel yuj viri. AXo viriaj Jeroboam
chi', ix cot pax viri yed' 800 mil eb' soldado sic'b'il
pax el yuj viri. 4Ix b'at viriaj Abias chi' d'a lum
jolom vitz Zemaraim d'a yol yic Efrain, ix yalan viri
icha tic: Ach Jeroboam yed' masanil israel ayec'
ed'oc, ab'ec: 5 ;Tom mati eyojtacoc to a Jehova co
Diosal a ori israel ori tic ix ac'ancan jun opisio tic
d'aviriaj David yed' d'a eb'yiritilal d'a junelriej, yic

syac'an reyal, jun trato max yal-laj sq'uexchaji?
6 Axo viriaj Jeroboam chi', viri yuninal viriaj Nabat,
schecab' viriaj Salomon, ix och viri ajc'olal d'a viri
yajalil chi'. 7 Ix yac'anoch sb'a juntzari jaragana
vinac chuc spensar yed' viri, ix yac'an oval vin
yed' viriaj Roboam yuninal viriaj Salomén. Yu-
jto unin vinacto viriaj Roboam chi', manta val
spensar viri, yuj chi' maj yal stec'b'an sb'a viti d'a
yichari eb’. 8 A ticnaic jun, a e naani to ol yal
eyac'an oval qued' a ort yiritil ori viriaj David tic,
ac'’h'il jun opisio tic d'ayori yuj Jehova. Ariej yujto
nivan e b'isul, eyed'nac pax juntzari yechel vacax
nab'a oro ix schec b'ojoc viriaj Jeroboam chi’, yic
tz'och e diosaloc, yuj juntzari chi' ol eyac' ganar e
naani. 9Ix e pechpaxel eb' sacerdote yic Jehova,
eb' yiritilal viriaj Aaron yed' eb' levita. Ix e comon
sic'anoch eb' sacerdote icha sb'eyb'al juntzarixo
ch'oc nacional. Yalriej mach sjavi yed' junoc noc'
quelem vacax yed' ucvarioc noc' ch'ac calnel, a
jun chi' tz'ochcan sacerdoteal d'a juntzari e diosal
marn diosoc chi'. 10 Palta a orixo tic, malaj b'aj
ix cactejcan Jehova co Diosal. A eb' sacerdote
ayoch yac'servil Jehova d'a co cal, aton eb' yiritilal
viriaj Aaron yed' juntzarixo eb' levita scolvaj yed'
eb'. 11 Aton eb' chi' sfiusantz'a silab' yed' incienso
d'a Jehova d'a junjun q'uiriib'alil yed' d'a junjun
yemc'ualil. Syac'anpaxem ixim pan eb' te vach'
d'a sat mexa ayoch oro d'ay d'a yichati Jehova,
syac'anpaxoch sc'ac'al candil eb'nab'a orod'ajun-
jun yemc'ualil. A ori tic sco c'anab’ajej val icha tas
syal Jehova co Diosal, palta a exxo tic, ix eyiq'uel e
b'a d'ay. 12 A Dios ayoch qued'oc, a eb' sacerdote,

listaxo yaj eb' spu'an q'uen strompeta yic scac'an
oval eyed'oc. Ex vetisraelal, mari eyac' oval yed'
Jehova co Diosal yed' eb' co mam quicham, yujto
mari ol eyac'laj ganar, xchi viriaj Abias chi'd'a eb'.

13 palta axo viriaj Jeroboam, toxo ix yal viri d'a
narial eb' soldado to a d'a spatic eb' soldado yic
Juda scot eb’, axo narialxo eb' scan d'a yichari eb’
yic Juda chi'. 14 Axo ix yilanb'at eb' yic Juda chi'
to vanxo sjavi eb' soldado d'a spatic eb' yed' d'a
yichari eb', yuj chi' ix tevi eb' d'a Jehov4, ix spu'an
q'uen strompeta eb' sacerdote. 15 Ayicix el yav eb'
yic Juda chi' yic oval, axo Dios ix ac'an och viriaj
Jeroboam chi' yed' masanil eb' yetisraelal d'a yol
sc'ab’ viriaj Abias sreyal Judd chi'. 16 Icha chi' ix
aj yel lemnaj eb' israel d'a eb' yic Juda chi'. 17 A
viriaj Abias chi' yed' eb' soldado, te nivan anima
ix smilcham eb'. 500 mil soldado yic Israel sic'b'il
yajel ix chami. 18 Yuj chi' emnaquilxotiej ix yutej
sb'a eb’' israel d'a jun tiempoal chi'. Axo eb' yic
Juda chi', ix yac' ganar eb' d'a yib'ari eb’, yujto ix
yac'och Jehova eb' yipoc sc'ool, aton sDiosal eb'
yed' eb' smam yicham. 19Ix b'at eb' soldado viriaj
Abias chi' d'a spatic eb' yic viriaj Jeroboam chi’,
ixX yic'ancanec' juntzari schoriab' viriaj Jeroboam
chi'eb’, aton Betel, Jesana yed' Efrain yed' yaldeail
junjun. 20 A viriaj Jeroboam chi', majxo yic'laj
yip yopisio viri chi' yacbh'an pitzan viriaj Abias chi'.
AxoJehova ixic'anel sq'uinal vitiaj Jeroboam chi’,
ix cham viri. 211Ix yic' val yip yopisio viriaj Abias
chi'. 14 eb' ix yetb'eyum viri, 22 eb' yuninal viri
yed' 16 eb'ix yisil. 22 A jantacto yab'ixal viriaj Abias
chi' yed' tastac sc'ulejnac viri, aycan d'a yumal ix

14

Ochnac viriaj Asareyal d'a Juda
(1IR15.8-12)

1 Ayic ix cham viriaj Abias chi', ix mucji viri d'a
schoriab’ viriaj David. Axo viri yuninal viri scuch
Asa ix ochcan reyal sq'uexuloc d'a Juda. Ayic
ayoch viriaj Asa chi' reyal, lajurie’ ab'il marixa oval
ixyac'a'.

2 Masanil tas ix sc'ulej viriaj Asa chi', vach'riej,
te tojol d'a yichari Jehova Dios. 3 Yujto ix schec
viri ic'chajel masanil altar yic scomon diosal eb'
ch'oc nacional yed' juntzari lugar yic ejmelal
b'ajtac chaati. Ix schecan viri mac'chajpoj juntzarn
q'uen q'ueen ay yelc'och d'a eb’, ix schecan viri
mac'chajpoj te' yechel Asera. 4Ix yalanpax viri d'a
eb'ay d'a yol smacb'en to syac' val och sh'aeb'd'a
yolsc'ab'JehovasDiosal eb'yed' eb'smam yicham.
Yovalil sc'anab'ajej sc'ayb'ub'al yed' schecnab'il
Jehova chi' eb'. 5 Ariejtona’ ix schecan viri ic'chajel
juntzari lugar yic ejmelal b'ajtac chaari d'a yol yic
Juda chi'. Ayic ayoch viriaj Asa chi' reyal, malajriej
oval.

6 A Jehova ix ac'an junc'olal d'a scal eb’, malaj
b'aj ix yac' oval eb’, yuj chi' ix schec viriaj Asa chi'
b'ochajque juntzari choriab' d'a yol yic Juda chi’,
ix laj och smuroal. 7Ix yalan viri d'a masanil eb'
anima icha tic: Co b'oecq'ue juntzari choriab' tic,
tz'ochpax smuroal d'a spatictac. Sco b'oanpax b'aj
starivej eb' soldado d'a yib'ari smuroal chi' yed'
spuertail tz'ec' c'atan q'uen hierro syamnub'oc,
yujto ayec' co choriab' tic d'a yol co c'ab'. Icha

chi' ya]1 yujto sco c'anab'ajej Jehova co Diosal. A’
ix ac'an junc'olal d'a co cal yed' masanil eb" ay
d'a co lac'anil tic, xchi viri. Yuj chi' te vach' ix aj
sb'oelc’och munlajel chi'.

8 A viriaj Asa chi', ay 300 mil soldado viri, yed'nac
smaclab' jul-lab' eb' viri yed' pax slanza eb' vir.
Ay pax 280 mil eb' viri yiritilal Benjamin, yed'nac
pax smaclab'jul-lab' eb' viri yed' sjul-lab'. Masanil
eb' viri soldado chi', te jelan eb' viti. 9 Ix cot viriaj
Zera sreyal Etiopia yed' jun millon soldado yed'
300 carruaje yic oval, ix javi eb' d'a Maresa. 10Ix
b'at viriaj rey Asa chi', ix schalan sb'a vifi yed' eb’
d'a lum parian yic Sefata d'a slac'anil Maresa chi'.
Ata' ix c'och viri yac' oval yed' viriaj Zera chi'. 11 Ix
tevi viriaj Asa chi' d'a Jehova Dios icha tic: Mamin
Jehova, aachticlajantiejtz'aja colvajd'aeb' nivan
sb'isul yed' d'a eb' jayvaririej. Yuj chi' Mamin,
colvajari qued'oc yujto tzach cac'och yipocco c'ool.
Yuj chi'vald'a ab'itzorijavicac' oval yed' juntzan
soldado tic. A ach tic, co Diosal ach, ch'oxeli to
malaj mach syal stec'b’'an sb'a d'a ichari, xchi vin.

12Yyj chi' ix colvaj Jehova chi' yed' viri yed' eb'
aj Judd. Ix ac'ji ganar eb' etiope chi' yuj eb’, ix el
lemnaj eb' d'a eb'. 13 Ix b'at viriaj Asa chi' yed'
eb' soldado d'a spatic eb’, masanto ix c'och eb'd'a
Gerar. Ix ac'ji ganar masanil eb' etiope chi', marixa
junoc eb' ix cani, majxo yal-laj stec'b'an sb'a eb'’
d'a yichari Jehova yed' d'a eb' soldado. Pilan ix
yiq'uec' masanil tastac yed'nac eb' ajc'ol eb’ sol-
dado viriaj Asa chi'. 14Ix yac'anpax oval viri yed'
juntzari choriab' ay d'a slac'anil Gerar chi'. Ix yac'
ganar juntzari choriab' chi' viri, yujto ix och jun
xivc'olal d'a eb' yuj Jehova. Ix yac' ganar masanil

juntzari chotiab' chi' eb' aj Juda chi'. Jantac
b'eyumal ay d'a juntzari choriab' chi' ix yic'tiejcot
eb'. 151Ix och pax eb' b'aj molan noc' molb'etzal
noc', jantac noc' calnel yed' noc' camello ix yic'cot
eb' ayic ix meltzaj eb' d'a Jerusalén.

15

Ix sq'uex sb'eyb’'al eb’ anima yuj viriaj Asa
(1R 15.13-15)

1 A jun viri scuchan Azarias yuninal viriaj Obed,
ix och Yespiritu Dios d'a viri, 2 ix elta viri scha'
viriaj Asa chi', ix yalan viri icha tic d'a viri: Mamin
Asa, ab' tas ol val d'ayach yed' d'a e masanil
ex vetchoriab' aj Juda yed' ex yiritilal Benjamin:
A Jehova ayoch qued'oc tato ayori och tzac'an
yuuj. Tato ariej d'ay tzori tevi, ol tac'voctiej d'ayori,
palta tato ol cactejcan jun, ol ori yactejpaxcani.
3 Nivanxo tiempo to marixooc Dios te yel ayoch
qued'oc, marixa eb' sacerdote tz'ac'an c'ayb'ub'al,
marixa ley. 4 Axo ix javi yaelal d'a quib'ari, ix
cac'anxioch co b'a d'a yol sc'ab’ Jehova co Diosal,
ix on scolanxi. 5 Ayic mantzac cac'och co b'a
d'a yol sc'ab’ chi', marixalaj junoc mach junc'olal
sb'eyeq'ui, yujto te nivan yaelal ayoch d'a yib'ari
masanil anima d'a yolyib'ariq'uinal tic. ¢ Ay eb'
anima ix laj satlajel sb'a, ay pax juntzari choriab’
ix satanel juntzarixo choriab’, yujto a Dios ix ac'an
somchaj eb' yuj juntzari nivac yaelal chi'. 7 Palta
a ex tic, tec'an tzeyutej e b'a, mari eyac' chab'ax
e c'ool, yujto a Jehova ol pactzitan e munlajel tic,
xchivirid'aeb'.

8 Ayic ix yab'an viriaj Asa tas ix yal viri schecab'
Dios chi', ix stec'b'an val sb'a viri. Ix schecan viri

ic'chajel masanil juntzari comon dios yajb'entac
d'a yichari Jehova ay d'a yol smacb'en Juda, d'a
yol yic Benjamin yed' d'a yoltac juntzari choriab'
ix yiq'uec' viri d'a tzalquixtac d'a yol yic Efrain. Ix
schecan viri b'ochajxi jun altar ay d'a yamaq'uil
stemplo Jehova. 9Ix lajvi chi', ix smolb'an masanil
anima viri, eb' ay d'a yol yic Juda chi', d'a yol
yic Benjamin yed' juntzarixo eb' cotnac d'a yol yic
Efrain, d'a yol yic Manasés yed' d'a yol yic Simeon,
aton eb' javinac cajan d'a scal eb', yujto tzijtum
eb' cajan d'a yol smacbh'en viriaj Jeroboam ix javi
cajand'ayol smach'en Judd yujto ixyil eb'to ayoch
Jehova Dios yed' viriaj Asa chi'.

10 Axo d'a yoxil ujal yic 15 ab'ilxo yoch viriaj
Asa chi' reyal, ix smolb'an sbh'a masanil eb' d'a
Jerusalén. 11 A d'a jun c'u chi', ix yac' silab' eb'’
d'a Jehova. 700 noc' vacax yed' 7 mil noc' calnel
ix yac' eb'. Aton noc' chi' ix yic'canec' eb' d'a eb’
ajc'ool d'a oval. 12 Ata'ix yac' sti' eb' to ariej Jehova
sDiosal eb' yed' eb' smam yicham, ol yac' servil
eb' yed' smasanil sc'ool. 13 Ix yac' pax sti' eb’,
tato ay mach to marioc Jehova Dios syac' servil,
vach'chom icham anima, ma unin, vinac, ma ix,
yovalil schami. 14 1Ix el yav eb' yuj tzalajc'olal
ayic ix yac'an sti' eb' d'a Jehov4, ix spu'an q'uen
strompeta eb' yed' noc' ch'aac. 15 Masanil eb' ay
d'a smacb'en Juda chi' ix tzalaj val eb' yuj b'aj ix
yac'sti' chi'd'a smasanil sc'ool, ix el vald'a sc'ol eb’
yac'an servil Jehova. Yuj chi' ix colvaj Jehova chi'
yed' eb', junc'olal ix aj eb' yed' masanil choriab' ay
d'a slac'anil.

16 Ariejtona’, ix yic'anel yopisio ix Maaca virtiaj
Asa chi', aton ix snun chichim viri, yujto ix schec

ix b'ojoc jun yechel Asera te yajb'entac d'a yichar
Jehova. A viriaj Asa chi' ix checan mac'jipoj jun
yechel chi', choc' ix aji. Ix schecan virn riusjitz'a
d'asti'a’ Cedrdn. 17 Vach'chom maj yiq'uel juntzari
lugar viri yic ejmelal b'ajtac chaari d'a Israel, palta
c'anab'ajumriej ix yutej sbh'a viti d'a Jehova. 18Ix
yac'anoch masanil q'uen oro yed' q'uen plata vin
d'ayol templo, aton q'uen ac'b'il d'a Jehova yuj viri
yed' smam. 19 Malajriej oval ix ochi, masanto yic
35 ab'ilxo yoch viri reyal.

16

A strato viriaj Asa yed' viriaj Ben-adad
(1R 15.16-22)

1 Ayic 36 ab'ilxo yoch viriaj Asa reyal, ix cot vitiaj
Baasa sreyal Israel yac' oval d'a Juda. Ix schaanel
yich viriaj Baasa chi' sh'oanoch smuroal choriab'
Rama yic smacan b'e vifi yic marixa mach sc'och
d'a yol yic Juda chi'. 2Yuyj chi' ix yiq'uelta masanil
q'uen oro yed' q'uen plata viriaj rey Asa chi' d'a
stemplo Jehova yed' q'uen ay d'a spalacio vin,
ix yac'anb'at q'uen viri d'a viriaj Ben-adad sreyal
Siria cajan d'a Damasco. Ix yalanb'at viri icha tic:
3 Co b'o junoc co trato, icha yutejnac sbh'a eb' viri
co mam. Tic svac'b'at q'uen oro yed' q'uen plata
d'ayach. Ac'lajvoc a trato yed' vitiaj Baasa sreyal
Israel, yic vach' tz'och vaan viri yac'an oval d'ayin,
xchib'at viriaj Asa chi'.

4 Ix scha sc'ol viriaj Ben-adad tas ix yal viriaj
rey Asa chi', yuj chi' ix schecancot juntzan eb’
soldado viri yed' eb' yajalil yic scot eb' yac' oval
d'a juntzari chotiab' yic Israel. IX yac'an ganar

choriab'Ijon eb’, choriab' Dan, choriab' Abel-naim
yed' juntzari chotiab' b'aj sic'chajcan ixim trigo
d'a yol yic Neftali. 5> Ayic ix yab'an jun chi' viriaj
Baasa chi', ix yactan viri sb'oanq'ue Rama chi' yuj
scolan schoriab'. 6 Ix yic'anb'at masanil anima
viriaj rey Asa chi', aton eb' ay d'a yol yic Juda,
ix b'at yic'ancot q'uen q'ueen eb' yed' te te' toxo
ix smolb'ej viriaj Baasa b'aj van sb'oanq'ue Rama
chi'. Axo yed' juntzari chi' ix sb'oq'ue smuroal
choriab' Geba yed' choriab' Mizpa eb'.

7A d'ajun tiempoal chi', ix javi jun viri schecab'
Dios scuchan Hanani d'a vifiaj rey Asa chi', ix
yalan viri icha tic: A eb' soldado yic Siria ix
ac'och yipoc a c'ool, marioc Jehova, yuj chi' toxo
ix el eb' d'a yol a c'ab’. 8 ;Tom maxtzac a nacoti
ayic yac'annac oval eb' aj Etiopia yed' eb' aj Libia
ed'oc? Marixo jantacoc eb' soldado, noc' chej yed'
jantac carruaje yic oval yed'nac eb’, palta ac'nac
ganar eb' yuj Jehova, yujto a ac'nacoch yipoc a
c'ool. 9 Yujto a Jehova syilriej masanil tas tzuji d'a
yolyib'ariq'uinal tic, sch'oxan spoder d'a eb' tojol
syutej spensar d'ay, tato syac'och eb' yipoc sc'ool
sic'lab'il. Axo ticnaic, a jun tas ix a c'ulej tic, lajan
val icha sc'ulej junoc anima malaj spensar. Yuj
chi', a ticnaic yed' ol b'eytiej tiempo, ayriej eb' ol
ac'an oval ed'oc, xchi viri schecab' Dios chi' d'a viri.

10Ix cot yoval viriaj rey Asa chi' sic'lab'il d'a viri
schecab' Dios chi', ix schecan vifti ac'chajoch viri
d'a preso. Arieja’ d'a jun tiempoal chi, tzijtum eb’
d'a yol choriab' chi' ix ac'jioch syaelal yuj viri.

A schamelviriaj rey Asa
(1R 15.23-24)

11 Ajantacto yab'ixal viriajrey Asa, ayicix el yich
masanto ix lajvi, aycan b'aj tz'ib'ab'ilcan yab'ixal
eb' sreyal Juda yed' eb' sreyal Israel. 12 Ayic 39
ab'ilxo yoch viri reyal, ix och jun ilya te ov d'a yoc
viri, palta maj sna sb'a sc'ol viri yuj jun yaelal chi’,
marioc d'a Jehova ix yal sb'a viri, palta to a d'a eb’
aritum b'aj ix b'at viri. 13 Ayic ix tz'acvi 41 ab'il
yoch viri reyal, ix cham viri. 14 Ix mucji viri b'aj
ix schec b'ojoc yed'tal d'a schoriab' viriaj David.
Nivan perfume ix yac'och eb' d'a yib'ari b'aj ix
b'achchaj snivanil vifi, ix och pax masanil macariil
tassuc'uq'uisjab'd'a vir, aton tas te vach' yaj sb'oi.
Ix yac'anoch jun nivan c'ac' eb’ yic sch'oxanel eb’
to nivan yelc'och viri d'a sat eb'.

17

Ochnac viniaj Josafat reyal

1 Axo viriaj Josafat yuninal viriaj Asa chi' ix
och reyal. Ix stec'b'ej sb'a viti d'a yichari Israel.
2 Ix yac'och eb' soldado viri d'a juntzari choriab’
ayoch smuroal d'a yol yic Juda. Ix aj eb' sol-
dado d'a masanil yol smacb'en Juda chi' yed' d'a
juntzari chotriab' ay d'a yol yic Efrain, aton juntzan
yic'naccanec' viriaj Asa smam Vifi.

3Ix och val Jehova yed' viriaj Josafat chi', yujto
a tas sb'eyb'alejnac viriaj David smam yicham
viri d'a sb'ab'elal, a chi' ix sb'eyb'alej viri. Maj
yac'laj servil juntzari yechel Baal viri, 4 palta to a
Jehova sDiosal smam yicham viri ix yac' servil, ix
sc'anab’ajej val schecnab'il Dios chi' vifi. Matrioc
sb'eyb'al eb' ay d'a choriab' Israel ix sb'eyb'alej
vini. 3 Yuj chi' a Jehovd ix ac'an val tec'c'aj viti d'a

yopisio chi'. Masanil eb' aj Juda chi', ix siej tastac
eb' d'a viri, yuj chi' ix te q'uechaari sb'eyumal viri,
te nivan ix aj yelc'och viri. 61Ix yac' val och vin
d'asc'olsb'eyb'alansc'ayb'ub'al Jehova,ix schecan
viriic'chajel juntzari yic ejmelal b'ajtac chaari yed'
masanil juntzari yechel Asera d'a yol smach'en
Juda chi'.

7 Ayic yoxil ab'ilxo yoch viri reyal chi', ix
schecanb'at juntzari eb' viri sat yajal viri: Aton
viriaj Ben-hail, viriaj Abdias, viriaj Zacarias, viriaj
Natanael yed' viriaj Micaias yic sc'ayb'aj masanil
eb' anima yuj eb' viri d'a sc'ayb'ub'al Jehova d'a
yol smacb'en Juda chi'. 8Ix b'atpax juntzari eb' vini
levita tic yed' eb' viri: Aton viriaj Semaias, viriaj
Netanias, viriaj Zebadias, viriaj Asael, viriaj Semi-
ramot, viriaj Jonatan, viriaj Adonias, viriaj Tobias
yed' viriaj Tobadonias, yed' pax eb' vifi sacerdote,
aton viriaj Elisama yed' viriaj Joram. 9Ix checjib'at
eb' viri yed' ch'ari yumal sc'ayb'ub’al Jehova, yic
sb'atc'ayb’aj eb' anima d'a masanil choriab'd'a yol
yic Juda chi' yuj eb’ viri.

10 Yuj chi', masanil anima d'a juntzarn nacién
d'a slac'anil Juda chi', ix xiv eb' d'a Jehova, majxo
stec'b'ej sb'a eb' yac'an oval yed' viriaj Josafat chi'.
11 Axoix aji, ay eb' filisteo ix ic'ancot tas yic siej eb'
d'a viriaj Josafat chi', ix yic'paxcot q'uen plata eb’,
icha q'uen tumin tz'ac'jioch d'a yib'afti eb' yac'ani.
Yed' pax eb' arabe, ix yic'cot 7 mil 700 noc' ch'ac
calnel eb’, icha pax chi' sb'isul noc' chiva ix yic'cot

12 Icha val chi' ix aj yic'an yip yopisio viriaj
Josafat chi'. Ix schecan viri b'ochajq'ue juntzan
choriab' tz'och smuroal d'a yol smacb'en Juda chi’

yed' juntzari choriab’ b'aj sic'chajcan tastac svaji.
13 Mari jantacoc tas svaji sic'an yuj viri d'a masanil
yol smacb'en Juda chi', ay pax eb' soldado te jelan
ayec'd'aJerusalén. 14 Aton sb'i eb' viri yajal yaj d'a
eb' soldado tic icha syal yiritilal eb' viri:

A viriaj Adnas yajal yaj d'a 300 mil soldado te
jelan d'a yiritilal Judd. 15 Axo viriaj Johanan yajal
yaj d'a 280 mil soldado. 16 Axo viriaj Amasias
yuninal viriaj Zicri, ix el val d'a sc'ol viri yac'anoch
sb'ayac'an servil Jehova4, a viri yajal yajd'a 200 mil
soldado te jelan.

17 Axo viriaj Eliada yajal yaj d'a eb' soldado
yiritilal Benjamin, aton eb' te jelan d'a oval, 200
mil sb'isul eb’, yed'nac sjul-lab’ eb' yed' maclab’
jul-lab' chi'. 18 Axo viriaj Jozabad yajal yaj d'a
180 mil soldado lista yaj yed' syamc'ab' yic oval.
19 Masanil eb' tic ayoch eb' d'a yalari smandar
viri rey chi'. Mari ayoc ochlaj eb' ay d'a juntzan
choriab'ayoch smuroal d'a yol yic Juda stz'acub'oc

eb' tic.
18
A slolonelviriaj Micaias d'a yib'ari‘R’viriaj Acab
(1R 22.1-40)

1 A viriaj Josafat chi', ix te aj sb'eyumal viri, ix te
b'inaj viri. Axo ix yisil viriaj Acab sreyal Israel ix
och yalib'oc viri.

2 Ix ec' jaye' ab'il, ix b'at viri d'a Samaria yil
viriaj Acab chi'. Tzijtum noc' calnel yed' noc' vacax
ix schec viriaj Acab chi' miljocchamoc yic tz'och
q'uini yujto ix c'och viriaj Josafat yed' eb' ajun
yed'oc. Ix yalan viriaj Acab chi'd'a viri to tz'och vini
yed' viri yic syac'an oval viri yed' chotiab' Ramot

d'a yol yic Galaad. 3 Ix yalan viriaj Acab chi' d'a
viriaj Josafat chi' icha tic:

—¢Mamax yal a c'ol tzach och ved'oc yic scac’an
oval d'a choriab' Ramot d'a yol yic Galaad? xchi
Viri.

Ix tac'vi vitiaj Josafat chi":

—A in tic ol in b'at ed'oc yed' masanil eb' viri in
soldado d'a oval chi'. 4Palta ayic manto ori b'ati, co
c'anb'ej tas xchi Jehova, xchi viri.

5> Yuj chi' ix schec viri sreyal Israel chi' molb'aj
masanil eb' viri syaloch sb'a schecab'oc Dios, 400
sh'isul eb' viri smasanil. Ix sc'anb'an virid'a eb' viri
icha tic:

—¢Tzam cac' oval d'a Ramot d'a yol yic Galaad,
ma to maay? xchi viri.

Ix tac'vi eb' viri d'a vifi icha tic:

—Ac' oval chi', yujto a Dios ol ac'anoch d'a yol a
c'ab’, xchi eb' viri.

6 Palta ix yalan viriaj Josafat chi' icha tic:

—¢Mama junoc viri schecab' Jehova d'a tic yic sco
c'anb'ej pax d'a viri? xchi viri.

7Ix tac'vi viri sreyal Israel chi' d'a viri icha tic:

—Ayjunvirid'a tic, syal sc'anb'an viri d'a Jehova
cuuj, aton viriaj Micaias yuninal viriaj Imla. Palta
tzin chac val jun vinac chi', yujto malaj juneloc ay
jab'oc tas vach' syal viri d'ayin, chucriej tas syal
viri, xchi viri. Palta ix yalanxi viriaj Josafat chi':

—NMati al jun chi', xchi viri.

8 Ix lajvi chi', ix yavtancot jun viti schecab' viri
sreyal Israel chi', ix yalan viri d'a viri:

—B'at avtejcot viriaj Micaias yuninal vitiaj Imla
d'a elarichamel, xchi vini.

9 A eb' viri rey chi' schavariil, ayoch spichul eb'
viri yic sreyal yuuj, c'ojanem eb' viri d'a sc'ojnub’
b'aj tz'ochc'och anima d'a yol choriab’' Samaria.
Ayec' masanil eb' viri syaloch sb'a schecab'oc Dios
chi' d'a yichar eb' viri. 10 A viriaj Sedequias yun-
inal viriaj Quenaana, ay juntzari q'ueen icha noc'
ch'aac ix sb'o viri, te chaari ix yal viri icha tic: A
Jehova tz'alan icha tic: A yed' juntzari ch'aac tic
ol ac' oval yed' eb' sirio, masanto ol lajvoquel eb'
smasanil, xchi viri d'a viriaj Acab chi'.

11 Ix yalanpax masanil eb' virfi syaloch sbh'a
checab'oc Dios chi' d'a viri rey chi' icha tic: Ochari
ac' oval yed' Ramot d'a yol yic Galaad chi', ol ac’
ganar, yujto a Jehova ol ac'anoch d'a yol a c'ab’,
xchi eb' viri.

12 A vini checab' ix b'at avtancot viriaj Micaias
chi', ix yal viri d'a viriaj Micaias chi' icha tic:

—Masanil eb' viri schecab' Dios, vach'riej ix
yutej eb' viri yalan d'a vifi rey chi'. Yuj chi' sval
d'ayach, icha ix yutej eb' viri yalan chi', icha pax
chi' tzutej alani, vach'riej ol utej alani, xchi viri.

13Ix tac'vi viriaj Micaias chi' icha tic:

—Svac'in ti' d'a Jehova to ariej tas ol yal d'ayin,
a' ol vala', xchi vini.

14Ix c'och viriaj Micaias chi' d'a yichari viti rey
chi', ix sc'anb'an viri rey chi' d'a viri icha tic:

—NMicaias ¢tzam yal cac’an oval yed' choriab’
Ramot d'a yol yic Galaad, mato maay? xchi viri.

Ix stz'acan yal viriaj Micaias chi'icha tic:

—Ixic ac' oval chi, ol ac' ganar, yujto ol
ac'chajoch jun choriab' chi'd'a yol a c'ab’, xchi viri.

15 Palta ix yalan viri rey chi' icha tic:

—Tzijtum elxo ix val d'ayach to tzac' a ti' to ariej
tas yel tzal d'ayin d'a sb'i Jehova, xchi viri.

16 Ix yalan viriaj Micaias chi' icha tic:

Ix vil masanil eb' soldado israel, toxoriej saclem-
inac ix ajcanb'at eb' d'a jolomtac vitz icha
noc' calnel marixalaj starivumal. Yuj chi' ix
yal Jehova d'ayin icha tic:

A juntzari anima tic, marixalaj yajalil eb/
junc'olalocab’ smeltzaj junjun eb' d'a spat,
xchi Jehova, xchi vin.

17'Yuj chi' ix yal vini sreyal Israel chi' d'a viriaj
Josafat chi' icha tic:

—Inaton val sval d'ayach, to a jun vinac tic
malaj b'aj syal jab'oc tas vach' viri d'ayin, te
chucriej tas syal viri, xchi viri.

181x yalanxi virtiaj Micaias chi' icha tic:

—ADb' val tas syal Jehova d'ayach: Ix vila'
c'ojanem Jehova d'a sdespacho, masanil eb' angel
d'a satchaari lirijab'och d'a spatic yichari. 19 Ix
sc'anb'an Jehova chi' icha tic: ¢Mach sb'at iptzitan
viriaj Acab sreyal Israel, yic sb'at yac'an oval vin
yed' choriab' Ramot d'a yol yic Galaad, yic scham-
can viri ta'? xchiJehova chi'. Ch'oc tas syal juntzari
eb', ch'oc pax tas syal juntzarixo eb'. 20 Palta ay jun
espiritu ix och d'a yichati Jehova, ix yalan icha tic:
Olin b'atvac'sc'ulej viri rey chi', xchi. Ix sc'anb'an
Jehova chi' d'ay tas ol yutej. 21 Ix yalan icha tic:
Masanil eb' viti syaloch sb'a a checab'oc, ol vac'
yac'es eb'viri d'a viri rey chi', xchi. Ix yalan Jehova
chi' d'ay icha tic: Ol yal uj icha chi', ixic, b'at c'ulej
icha tzal chi', xchi d'ay. 22 A ticnaic jun, ojtaquejeli
to a Jehova ix chaan sc'ulej eb' viri syaloch sb'a

schecab'oc tic yic junriej syutej eb' viri yac'an es
d'ayach, icha chi' ol aj scotcan chamel d'a ib'an,
xchi viriaj Micaias chi'.

23Yuj chi' ix snitzancot sbh'a viriaj Sedequias chi'
ix stz'itanb'at sat viriaj Micaias chi' viri, ixX yalan
Viri:

—A jun espiritu tz'esan ix cot d'a Jehova chi’, ¢ tas
ix aj yel d'ayin, axo d'ayach sloloni? xchi viri.

241x tac'vi viriaj Micaias chi' d'a viri icha tic:

—Ol a nacot jun tic d'a jun c'u chi', aton yic
toxoriej ol ach ec' tic ol ach ec' tic a say b'aj ol a
c'ub'ejel a b'a, xchi viri.

25Ix yalan viri sreyal Israel chi' icha tic:

—Yamec viriaj Micaias tic, tzeyic'anb'at viri d'a
viriaj Amon yajal d'a choriab' tic yed' d'a viri vun-
inal aj Joas. 26 Tzeyalani to a in svala' to tz'och
viri d'a preso, jab'riej tas tzeyac' sva viri yed' tas
syuq'uej viri, masanto ayic ol in meltzaj d'a tza-
lajc'olal, xchi viri.

271xto yal jay b'elarixo viriaj Micaias chi'icha tic:
Tato vach' tz'aj a meltzaji, syalelc'ochi to marioc

Jehova tz'alan d'ayin syal chi', xchi viri.
Ix yalanxi viri: E masanil ex choriab’,
naariejocab’ eyuuyj tas ix val tic, xchi viri.

28 Ix b'at vin sreyal Israel chi' yed' eb' soldado
yed' viriaj Josafat sreyal Juda yed' eb' soldado yac'
oval yed' choriab' Ramot d'a yol yic Galaad chi'.
29 Ix yalan vin sreyal Israel chi' d'a viriaj Josafat
chi'icha tic:

—Ayic ol co yamanoch oval chi', ol in q'uexel in
pichul yic in reyal tic, a achxo tic, ol ac'riejcanoch
a pichul yic a reyal chi', xchi viri.

Yuj chi'ix sq'uexel spichul viri sreyal Israel chi’,
ix och eb' viri yac' oval chi' schavariil. 30 Palta a
viri sreyal Siria, toxo ix yal viri d'a eb' viri sat yajal
yaj d'a carruaje yic oval to max yac' oval eb' viri
yed' junocxo mach, palta ariej d'a viti sreyal Israel
b'aj tz'och eb' viri. 31 Ayic ix ilji viriaj Josafat yuj
eb’ viri sat yajal yaj chi', a snaan eb' viri to a viri
sreyal Israel chi', yuj chi'ix oymaj eb' viri d'a spatic
Virti, yic syac'an oval eb’ viti yed' viri yalani. Yuj
chi', ix el yav vin, ix colji viri yuj Jehov4, ix ic'jiel
eb' viri yajal chi' yuj Jehova d'a viri. 32 Axo ix yilan
eb' viri to marioclaj viri sreyal Israel chi', ix yactan
eb' viri syaman viri. 33 Palta ay jun viri soldado
comonriej ix julvajb'ati, a val d'a viri sreyal Israel
chi' ix och sirnaj jun yol jul-lab' chi'. A val b'aj
schalaj sb'a sq'ueen pichul viri rey chi' ayochi, ata’
ix och ch'apnaj jun yol jul-lab’ chi'. Yuj chi' ix yal
viri d'a viri ed'jinac carruaje chi'icha tic:

—Ic' meltzaj carruaje tic, tzin ic'anel d'a scal
oval tic, yujto te nivan ix in aj in lajvi, xchi viri.

34 Te ov ix aj yoch oval d'a jun c'u chi', ixto
stec'b'ej sb'a viri sreyal Israel chi' scan tec'tec' d'a
yol scarruaje ayic ayoch viri d'a yichari eb' sirio
chi', masanto yic ix em c'u. Palta axo yic van sb'at
pilnaj c'u, ix cham viri.

19

Ix cachjiviriaj Josafat yuj viriaj Jeht
11x lajvi chi', ix meltzajxi viriaj Josafat chi' d'a
spalacio d'a Jerusalén. 2Ix elta viriaj Jehu schecab'
Dios yuninal viriaj Hanani scha viri rey chi’, ix
yalanviriichatic: ¢ Tas yujix ach colvaj yed'jun vin

chuc spensar chi'? ¢Tas yuj vach' ac'an yed' jun viri
ayoch ajc'olal d'a Jehova? Yuj chi' toxo ix cot yoval
Jehova d'ayach. 3 Palta jun, ayto val juntzarixo tas
vach'yoch a vach'iloc, yujto ix a satel yechel Asera
d'ayolamacb'entic,ixac'anpaxochd'aac'olac'an
servil Dios, xchi viriaj Jehu chi' d'a viri.

Ix ac'chajoch eb'viri juez yuj viriaj Josafat

4A d'aJerusalén cajan viriaj Josafat chi', palta ay
jun smodo vifi, to sb'at viri yil juntzarixo schoriab’,
schacot viri d'a Beerseba, masanto sq'uec'och viri
d'a lum tzalquixtac d'a yol yic Efrain. Tz'ec' viri
yicsyac'xioch shb'aeb'anima d'a Jehova sDiosal eb'
yed' eb' smam yicham. >Ix ac'jioch eb' viri juez yuj
viri d'a junjun choriab' ayoch smuroal ay d'a yol
yicJudd chi'. 6Ix yalan virid'a eb' viri juez chi' icha
tic: Schamval eyilan tas ol e c'ulej, yujto marioc tas
snib'ej eb' anima ol e c'ulej, palta to a val tas snib'ej
Jehova. Ol ochriej Jehova chi' eyed'oc yic tze b'oan
yaj yoval eb' anima. 7 Yuj chi', nivanocab' yelc'och
Jehova d'a e sat, scham val eyilan tas ol e c'ulej,
yujto a Jehova co Diosal, matri ol techaj yuuj tato
ay tas mari vach'oc ol e c'ulej, tato ay sq'uexariil
anima d'a yol e sat, mato ol e cha q'uen tumin d'a
elc'altac, xchi viri.

8 Ariejtona’ ix sic'anpaxelta juntzan eb' vir
levita viri, eb' viri sacerdote yed' juntzari eb' vin
yajal yaj d'a junjun macari eb' cajan d'a Jerusalén
chi', yictz'och eb' viri juezal yic sc'ayb'aj eb' anima
chi' yuj eb' viri d'a sley Jehova yed' yic sb'oan
yaj yoval eb' anima chi' eb' viri d'a Jerusalén chi'.
9 Ix yac'ancan juntzari checnab'il tic viri d'a eb'

viri icha tic: A ex tic, ol eyil eyopisio tic, ay-
ocab' yelc'och Jehova d'a e sat, tze c'anab'ajani,
vach'riej tzeyutej e b'a. 10 Yalriej tas yaj yoval eb'
quetchoriab' tic, ol javoc eb' d'ayex, ma yuj eb' ay
d'a juntzarixo choriab’, tato a' yuj junoc lolonel,
ma yuj mac'ojcham anima, ma juntzarixo tas tz'el
sc'ulan eb' to mariichaoc yalan sley Jehov4, tze b'o
yaj d'a eb'. Scham val e cachan eb' yic max och
smul eb' d'a Jehov4, yic max cot yoval d'a eyib'ari
yed' d'ayib'ari eb'. Vach'riej tzeyutej e b'a, yic mari
ol och e mul. 11 A viriaj Amarias sat sacerdote yaji,
ariej viri syal yalani tas ol aj sb'o tastac yic Jehova.
Axo vitiaj Zebadias yuninal viriaj Ismael, yajal yaj
viri d'a scal eb' yiritilal Jud4, ariej viri syal yalan
tas ol aj pax yic viri rey yaji. Ol colvaj pax eb' vini
levita eyed'oc. Tec'an tzeyutej e b'a, aq'uec eyip
d'a eyopisio tic. A mach vach'riej tas ol sc'ulej, ol
ochriej Jehova yed'oc, xchi viri.

20

Ix ac’ji ganar choriab’ Moab‘R’yed’ choriab
Amon
1Ix ec' jun tiempoal, a eb' moabita yed' eb'
amonita, junriej ix yutej sb'a eb' yed' eb' meunita
yic syac'an oval eb' yed' Judd. 2 Yuj chi' ix javi
jayvari vinac yal d'a viriaj Josafat sreyal Juda icha
tic: A d'a Edom yed' d'a junxo sc'axepal a' mar
Muerto, van scot jantac soldado d'ayach. Ayxoec'
eb'd'achoriab' Hazezon-tamar, xchi eb'viri. (Ajun
choriab' chi' scuchan pax En-gadi.)
3 Ix te xiv viriaj Josafat chi', ix snaan vin to
syac'och sb'a viri d'a yol sc'ab’ Jehova, yuj chi' ix
yal viri to masanil anima d'a yol yic Juda tz'och

T

d'a tzec'ojc'olal. 4Ix cot masanil anima d'a junjun
choriab' d'a yol yic Juda chi' yic sc'anan scolval
Jehova eb'yed'viri. SIxlajvichi', ix q'ue lirian viriaj
Josafat chi' d'a scal masanil eb' anima molanec'
d'a Jerusalén chi', d'a yichari jun ac' yamaq'uil
stemplo Jehova. 6Ix yalan viriicha tic: Ach Jehov4,
co Diosal ach yed' eb' co mam quicham, a ach
tic sDiosal ach satchaari, Yajal ach pax d'a yib'an
masanil choriab'. Te nivan a poder, malaj junoc
mach syal stec'h'an sb'a d'a ichari. 7 Ach co Diosal,
a ach ic'naquel juntzari anima cajan d'a sat luum
tic, aton b'aj ayori ec' a ori a choriab' Israel ofi tic.
Ac'annaccan lum d'a junelriej d'ayofti a ofi yiritil
ori can viriaj Abraham tic, aton viri a vach'c'ool.
8 Ayic cajnajnacxo eb' co mam quicham d'a tic,
sb'oannacq'ue jun templo eb' to ic yaji, yalannac
eb'ichatic: 9Tato sjavijunocyaelal d'a quib'ari ma
junoc oval sjavi yuj co chucal, ma ilya, ma vejel,
ol oti javoc d'a ichari d'a a templo tic, yujto ayach
ec' d'ay. A d'a scal co yaelal chi' ol co c'an a colval,
ol ab'an tas ol co c'ana’, ol ori a colani, xchi eb'.
10 A ticnaic jun, ina yajec' eb' amonita, eb' moabita
yed' eb' cajan d'a tzalquixtac yic Seir, aton lum
sluum eb' b'aj maj yal a c'ol ec'naccot eb' co mam
quicham a ori israel ori tic ayic yelnaccot eb’ d'a
Egipto, to sq'uexb'eejnac sh'a eb’, maj satjiel-laj eb’
anima chi' yuj eb'. 11 Axo ticnaic jun, a tas tz'aj
spacan jun chi' eb' d'ayori, to snib'ej eb' syac' oval
qued'ocyic tzori yiq'uel eb'd'a lum luum ac'nac co
macb'enej tic. 12 Ach co Diosal, eloc val d'a a c'ool
to tzac'och syaelal eb’, yujto a ofi tic malaj quip
yicsco tec'b'an co b'ad'ayicharijantac eb'soldado
van sjaviyac' oval d'a tic. Mari cojtacoc tas val sco

c'ulej, yuj chi' a d'ayach scac'och co pensar, xchi
viri rey chi' d'a Jehova.

13 Masanil eb' aj Jud4, litiang'ue eb' d'a yichari
Jehova yed' masanil yetb'eyum yed' yal yuninal
eb’, vach'chom eb' te cotacto. 14 Ay jun viri levita
yiritilal viriaj Asaf scuchan Jahaziel yuninal viriaj
Zacarias, yixchiquin viriaj Benaias yuninal viriaj
Jeiel, yixchiquin viriaj Matanias. Ix och Yespiritu
Jehova d'a vifi, 15 yuj chi' ix yal vifi icha tic: Ab'ec
val ex aj Jud4, ex aj Jerusalén yed' ach rey Josafat.
Xchi val Jehova icha tic: Mari ex xivoc, mari eyec
xiv e b'a d'a yichari jantac soldado chi', yujto a jun
oval chi', mari eyicoc, palta vic a in Dios in tic. 16 A
q'uic'an tzex emc'och eyac' oval yed' eb'. Sq'ueul
eb' d'a lum svitzal yic Sis, yic tze chalan e b'a yed'
eb' d'a stitac a a' tz'ec' d'a tz'inan lum yic Jeruel.
17 Marioc ex ol eyac' oval chi', palta toriej ol ex aj
ta', malaj tas ol e c'ulej, toriej ol eyila' tas ol aj ex in
colani, xchi Jehova. Yuj chi' e masanil ex cajan ex
d'aJerusalényed'd'aJudd, mari exxivoc, marieyec
Xiv e b'a. Tzex b'at q'uic'an chi', yujto a Jehova
ayoch qued'oc, xchi viri.

18 Yuj chi', ix em cumnaj viriaj Josafat chi', ix
emc'och snarial sat viri d'a sat luum, ix empax
cumnaj masanil eb' aj Juda yed' eb' aj Jerusalén
chi', ix yac'anem sb'a eb' d'a yichari Jehova. 19 Ay
juntzari eb' levita yiritilal viriaj Coat yed' eb'
yiritilal virtiaj Coré, ix syamanoch eb' sb'itan d'a
chaari, syalan vach' lolonel eb' d'a Jehova sDiosal
Israel.

20 Axo d'a q'uiriib'alil d'a junxo c'u chi', ac'valto
iX q'ue van eb' smasanil, ix b'at eb' d'a sb'eal
tz'inan luum yic Tecoa. Ayic van sb'at eb’ chi', ix

och tec'tec' viriaj Josafat, ix yalan viri d'a eb' icha
tic: Ab'ec tas ol val ex aj Jerusalén yed' ex aj Juda:
Caq'uecoch Jehova co Diosal yipoc co c'ool, malaj
tas ol ori ic'anoc, scac'anpaxoch eb' schecab' Dios
tic yipoc co c'ool yic vach'riej ol aj quelc'ochi, xchi
viri d'a eb'.

21 Ayic toxo ix lajvi slolon viri yed' eb' choriab’
chi’, ix sic'anel juntzari eb' sb'itan viri. IX
yac'anoch spichul eb'yic yopisio yicb'it. Ixb'ab'laj
eb' yuj eb' soldado. Syalan vach' lolonel eb' d'a
Jehova d'a b'ital icha tic: Caq'uec yuj diosal d'a
Jehova, yujto tzori xajanej d'a masanil tiempo,
xchieb'.

22 Ayic ix schaanel yich eb' sh'itan vach' lolonel
chi' d'a tzalajc'olal chi', axo Jehova ix ac'anoch
somc'olal d'a scal eb' van scot yac' oval yed' eb’ aj
Juda chi', aton eb' amonita, eb' moabita yed' eb'
ix cot d'a tzalquixtac yic Seir chi'. Yuj chi' ix ac'ji
ganar eb'. 23 Yujto a eb' amonita yed' eb' moabita
chi',ix och eb' yac' oval yed' eb' ix cot d'a Seir chi',
ix lajviel eb' smasanil yuj eb'. Ix lajvi chi', axoriej
eb' ix yutej sb'a, ix satlanel sb'a eb'. 24 Axo yic
ix c'och eb' viri vinac yic Juda b'aj chequel lum
tz'inan luum, ix yilanb'at eb’ viri to a eb' ajc'ol chi'
latz'anem eb' d'a sat lum schami, marixa junoc eb’
ixto elcani. 25Yuyj chi' ix b'at viriaj Josafat yed' eb'
soldado ajun yed'oc chi', yic sb'at sic'anchaati eb’
masanil tas ix can yuj eb' ajc'ol ix cham chi'. Ix
ilchaj yamc'ab' yuj eb’, pichul yed' juntzarixo tas
te caro stojol. Yuj chi' tzijtum tas ix yic' eb’, palta
ayto tas majxo tzac'van eb' yic'ancoti. A jantac tas
ixyic'cot eb' chi', oxe' c'ual ix yac' eb' smolanq'uei.

26 Axo d'a schariil c'ual, ix smolb'an sbh'a eb' d'a

jun ac'lic scuchan Beraca. Ata' ix yal vach' lolonel
eb'd'aJehova. Yuj chi'sparianil Beracaix sbh'iejcan
jun lugar chi' yuj eb'. (Beraca syalelc'ochi aloj
vach' lolonel.) 27 Ix lajvi chi', d'a tzalajc'olal ix
b'ab'laj viriaj Josafat yuj eb' aj Juda yed' eb' aj
Jerusalén, yujto a Jehova ix ac'an jun tzalajc'olal
chi' d'a eb' yujto ix ac'ji ganar eb' ajc'ol chi'. 28 Axo
ix javi eb' d'a Jerusalén, ix b'at eb' d'a stemplo
Jehova yed' sonal salterio, te' citara yed' q'uen
trompeta.

29 Ayic ix ab'chaji to a Jehova ix ac'an oval
yed' eb' ayoch ajc'olal d'a eb' israel chi', ix te xiv
masanil juntzarixo naciond'a Dios chi'. 30Junc'olal
ix yac' reyal viriaj Josafat chi', yujto a Dios ix ac'an
junc'olal d'a scal viti yed' juntzarixo chotiab' d'a
slac'anil chi'.

Yab'ixal tas sc'ulejnac viriaj Josafat
(1R 22.41-50)

31 Ayic 35 ab'il squinal viriaj Josafat chi' ix
schaanel yich viri yac'an reyal d'a Juda, 25 ab'il ix
yac' reyal viri d'a chotiab' Jerusalén. Azuba sb'l ix
snun vin, yisil ix viriaj Silhi.

32 A viriaj Josafat chi', vach'riej ix yutej sb'a viri
icha ix yutej sb'a viriaj Asa smam viri. Masanil tas
ix sc'ulej viri, tojolriej d'a yichati Jehova. 33 Palta
a juntzari lugar yic ejmelal b'ajtac chaati, maj
yiq'uel-laj viri, yujto mari masaniloc eb' anima
tec'anxo spensar yoch tzac'an yuj sDiosal eb' yed'
smam yicham.

34 A jantacto yab'ixal viriaj Josafat chi' ayic ix
el yich, masanto ix lajvi, tz'ib'ab'ilcan d'a yumal

yic viriaj Jehu yuninal viriaj Hanani, junriej yajcan
yed' yumal yab'ixal eb’ viri sreyal Israel.

35 Axo d'a slajvub'al sreyal viriaj Josafat chi', ix
sb'oan strato viri yed' viriaj Ocozias sreyal Israel.
A jun viri rey chi', te chuc spensar viri. 36 Ix
sb'o juntzari te' barco eb' viri yic sb'at d'a choriab’
Tarsis. A d'a choriab' Ezion-geber ix sb'o te' eb’ viri.
37Yuj chi', a viriaj Eliezer aj Maresa yuninal viriaj
Dodava ix alan junlolonel tic d'a viriaj Josafat chi':
Yujto junriejix utej a b'a yed' viriaj Ocozias, yuj chi'
a Jehova choc' ol utanb'at masanil tas ix a b'o tic,
xchi viri. Yuj chi', choc' ix aj juntzari te' barco ix
sb'o eb' viri chi', majxo yal-laj sb'at te' d'a Tarsis

chi'.
21

Ochnac viriaj Joram reyal
(2R8.16-24)

1 Ayic ix cham viriaj Josafat chi', ix mucchaj viri
yed' eb' smam yicham d'a schoriab' viriaj David.
Axo viriaj Joram yuninal viri ix ochcan reyal
sq'uexuloc. 23 Ix ac'ji opisio yic reyal d'a viriaj
Joram chi' yuj viri smam, yujto b'ab'el unin viri.
Axo0 eb' viri yuc'tac viri, aton viriaj Azarias, viriaj
Jehiel, viriaj Zacarias, viriaj Azarias, viriaj Micael
yed' viriaj Sefatias. Masanil eb' vifi tic, yuninal eb'
viri viriaj Josafat chi'. Mari jantacoc q'uen oro yed'
q'uen plataix siaj d'a eb' viti yuj viri smam chi' yed'
juntzarixo tas te caro stojol. Ix ac'chajpax choriab’
te vach' yajoch smuroal d'a eb’ viri, aton juntzarn
ay d'a yol yic Juda. ¢4 Palta a viriaj Joram chi',
ayic ix tec'c'aj viri yed' yopisio chi', ix smilancham
masanil eb’ viri yuc'tac vifi chi’, ix smilpaxcham

juntzarixo eb'viri yajal viri d'a smacb'en chi'. > Ayic
ixochvirireyal chi', 32 ab'il sq'uinal viri, vajxaque'
ab'il ix yac' reyal viti d'a Jerusalén. 6 Ariej sh'eyb'al
eb'viri sreyal Israel ix sb'eyb'alej viri yed' sb'eyb'al
eb' yiritilal viriaj Acab, yujto a ix yetb'eyum vir,
yisil ix viriaj Acab chi'. Te chuc tasix sc'ulejvirid'a
yichari Jehova. 7 Palta yuj sti' Jehova yac'nac d'a
viriaj rey David to ol ochriej yiritilal viri reyal d'a
masanil tiempo, yuj chi' maj yal-laj sc'ol Jehova ix
satel eb' yiritilal viriaj David chi'.

8 Ayic ayoch viriaj Joram chi' reyal, a eb' aj
Edom, ix yiq'uel sb'a eb' d'a yalati smandar Juda,
ix yac'anoch sreyal eb' sch'ocoj. 9 Yuj chi' ix b'at
viriaj Joram chi' yed' eb' vini yajalil eb' soldado
yed' pax carruaje yic oval yic scanxi eb' aj Edom
chi' d'a yol sc'ab’ eb'. Palta a eb' aj Edom chi, ix
yoy sb'a eb' d'a spatic eb’. Axo d'ac'valil ix q'ue
vaan vma] Joramchi'yed'eb'viriyajal yic carruaje
yic syac'an oval eb'. Icha chi' ix aj S]aCVI b'aj ix
el eb’. 10 A eb' aj Edom chi', ix yac' ganar eb'
yic'anel sb'a d'a yalari smandar eb’ aj Juda chi’, ix
elriejcan eb'. Atond'ajuntiempoal chi'ix yic'paxel
sb'a choriab' Libna, yujto ix yactejcan Jehova viriaj
Joram chi’, aton sDiosal eb' smam yicham viri. 11Ix
sb'oanxiq'ue juntzar lugar yic ejmelal viri, aton
b'ajtac chaari d'a yol yic Juda chi'. Yuj chi' masanil
eb' cajan d'a Jerusalén pit ix yutej sb'a d'a Jehova.
Icha chi' ix aj sjuviel spensar eb' aj Juda chi' yuj
VIIi.

12 Yuj chi' ata' ix scha jun scarta viriaj Elias
schecab' Dios viriaj Joram chi', b'aj syal icha tic:
A Jehova sDiosal viri a mam icham aj David, a'
tz'alan d'ayach: Mar vanoc a b'eyb'alan sb'eyb'al

viriajreyJosafat viria mam yed'sb'eyb'al viriaj Asa
viri a mam icham, 13 palta to a sb'eyb'al eb' vini
sreyal Israel van a b'eyb'alani. Yuj chi' masanil
eb' aj Juda yed' eb' aj Jerusalén, uuj pit syutej sh'a
eb' d'ayin icha val sb'eyb'al eb’ yiritilal viriaj Acab
chi'. Ariejtona'ix a milpaxcham eb'viriuc'tac, a eb’
viri chi' vach' sb'eyb'al eb' viri d'a ichari. 14 Yuj chi'
ol vaq'uem jun yaelal d'a yib'ari a choriab’ tic, d'a
yib'ari eb' uninal, d'a yib'ari eb' ix etb'eyum yed'
d'a yib'ari masanil tas ay d'ayach. 15 A achxo tic,
ay jun ilya ol javoc d'a ib'ari. Ol och jun ya c'ool
d'ayach, junjun c'u ol te nivtajoc, masanto ol yal
yelta a ch'ari tza' yuj jun ilya chi', xchi Jehova, xchi
jun scarta viriaj Elias chi'.

16 Yuj chi', a Jehova ix ac'an sc'ulej eb' filis-
teo yed' eb' arabe cajan d'a slac'anil Cus, ix cot
eb' yac' yoval yed' viriaj rey Joram chi'. 17 Ix
javi eb' d'a Juda, ix yac' ganar eb'. IX yic'b'at
masanil b'eyumal eb’, aton ay d'a spalacio vifi rey
chi', ix ic'chajb'at masanil yuninal viri yed' eb’
ix yetb'eyum vifi. Axotiej viriaj Joacaz slajvub’
yuninal viri ix cani. 18 Ayic ix lajvi yec' masanil
juntzari chi', ix yac'anoch jun ilya Jehova d'a sc'ool
viriaj Joram chi', marixa yarial. 19 Ix ec' tiempo,
ayic schab'il ab'il yoch jun ilya chi' d'a viri, ix
elta sch'aritza' viri yuuj. Te ya ix aj scham vin.
Ayic ix cham vifi chi', malaj junoc nivan c'ac' ix
yac'och eb' anima, yujto malaj yelc'och viri d'a
yol sat eb’, palta ayic schamnac eb' smam yicham
vini, ochnac nivac c'ac' chi'. 20 Ayic ix schaanel
yich yac'an reyal viriaj Joram chi', 32 ab'il sq'uinal
viri. Vajxaque' ab'il ix yac' reyal viri d'a Jerusalén.

Malaj mach ix naan viri ayic ix cham vifi. IXx mucji
viri d'a schotiab' viriaj David, palta marioc b'aj
smucchaj eb' rey.

22

Ochnac viriaj Ocozias reyal
(2R 8.25-29)

1 Masanil eb' cajan d'a Jerusalén chi', ix yac'och
viriaj Ocozias eb' reyal sq'uexuloc viri smam chi’,
aton viri slajvub' yuninal viriaj Joram chi. A viri
ix och reyal chi', yujto a eb' arabe yac'nac oval
eb' d'a Juda, milb'ilcham eb' viri b'ab’el yuninal
viriaj Joram chi' yuj eb'. 2 Ayic ix schaanel yich
viriaj Ocozias chi' yac'an reyal, 22 ab'il sq'uinal
viri, juntiej ab'il ix yac' reyal viri d'a Jerusalén.
Atalia sb'i iX snun viri, yixchiquin ix vitiaj Omri.
3-4 A viriaj rey Ocozias chi', a sb'eyb'al viriaj Acab
yed' yiritilal ix sb'eyb'alej viri. A ix snun viri chi'
ix cuchb'an d'a chucal b'eyb'al chi', yujto yisil ix
viriaj Acab chi', yuj chi' te chuc tas ix sc'ulej virid'a
yichari Jehova. Ayic toxo ix cham viri smam vin
chi',a eb'sc'ab’ yoc viri chi' ix cuchb'an d'a chucal,
yuj chi' ix juviel spensar viri d'a junelrie;.

5 Yujto ix sc'anab'ajej juntzari pensar chi' vin,
yuj chi' juntiej ix aj spensar viti yed' viriaj Joram
sreyal Israel, aton viri yuninal viriaj Acab. Yuj chi’'
ix yac' oval eb' viri yed' viriaj Hazael sreyal Siria
d'a choriab' Ramot d'a yol yic Galaad. Palta ix
lajvi viriaj Joram chi' yuj eb’ sirio chi'. 6 Yuj chi' ix
meltzajcot viri d'a Jezreel yic tzul yaritan sb'a viri
ta'. Te ya yaj viri, yuj chi' ix b'at viriaj Ocozias yil
viri d'a Jezreel chi'.

A schamelviriaj Ocozias
(2R 9.27-29)

7ADiostoxoixsna'atoayicol c'och viriaj Ocozias
chi' yil viriaj Joram chi', ata' ol cham viri. Ayic
ayec' viri ta', ix elta viri yed' viriaj Joram chi', yic
syac'an oval eb' viri yed' viriaj Jehu yuninal viriaj
Nimsi, aton vini ix sic'jiel yuj Jehova yic satanel
masanil macariil eb' yiritilal viriaj Acab chi'. & Ayic
van smilancham eb' yiritilal viriaj Acab viriaj Jehu
chi, ix ilchajelta eb’ viri yajal yaj d'a Juda yed' eb’
sc'ab'yoc viriaj Ocozias chi' yuj viri, ix smilancham
eb' viri. A eb' viri chi' ayoch yopisio eb' viti yed'
viriaj Ocozias chi'. 9Ix schecan viri saychaj ec' viriaj
Ocozias chi', yujto a d'a Samaria ix sc'ub'ejel sb'a
viri, palta ix yamchaj viri yuj eb’, ix yic'anb'at vini
eb' d'a viriaj Jehu chi', axo ta' ix miljicham vini yuj
viri. Ix yalan eb' icha tic: Co muquec vifi, yujto
yiritilal viri viriaj Josafat, viri ac'jinac servil Jehova
d'asmasanilsc'ool,xchieb'. Ad'ascaleb’sc'ab'yoc
viriaj Ocozias chi', marixa junoc mach ix stec'b’ej
sb'a yochcan reyal.

Ochnac ix Atalia reinail d'a Judad
(2R11.1-21)

10 Ayic ix yab'an ix Atalia to toxo ix cham viriaj
Ocozias yune' ix chi', ix schecan ix miljoccham
masanil eb'yiritilal eb' viri sreyal Juda chi'. 11 Palta
axo ix Joseba, elc'altac ix aj yic'ancanel viriaj Jods
ix d'a scal juntzarixo eb' viri yuninal viriaj Ocozias
van smiljicham chi'. Ix sc'ub'anel vin ix d'a ix
Ataliachi'. Ixb'atix sc'ub'ejel virid'a jun cuarto yic
templo b'aj svay anima, axo jun ix ix, ix ilan q'uib’
viri ta'. Yuj chi' maj chamlaj viri. A ix Joseba chi'

yisil ix viriaj Joram, yanab' ix viriaj Ocozias chi’,
yetb'eyum ix viriaj sacerdote Joiada. 12 A viriaj Joas
chi',vaque'ab'ilix c'ub'ajel viri d'a stemplo Jehova
yed' jun ix ix, ix ilan q'uib'oc. Yacb'an chi' axo ix
Atalia chi', ayoch ix yajalil d'a jun choriab' chi'.

23

1 Ayic yuquil ab'ilxo viriaj Joas chi', axo viriaj
sacerdote Joiada ix stec'b'ej sb'a, ix schecan viri
avtaj masanil eb' viri yajal soldado, aton eb' viri
yajal yaj d'a junjun ciento eb'. Aton viriaj Azarias
yuninal viriaj Jeroham, viriaj Ismael yuninal viriaj
Johanan, viriaj Azarias yuninal viriaj Obed, viriaj
Maasias yuninal viriaj Adaias yed' viriaj Elisafat
yuninal viriaj Zicri. Ix yalan viri to junxoriej tz'aj
spensar eb' viri yed' viri. 2 Aton eb' viri tic ix b'at
d'a masanil yol yic Jud4, yic b'at smolb'an masanil
eb'virilevita eb'viriyed' eb' viri yajal yajd'ajunjun
macari yiritilal Israel, yic scot eb' viri smasanil d'a
Jerusalén. 3 Masanil eb' viri ix smolb'ej sbh'a chi', ix
sb'ojun strato eb'viri yed' virirey d'a stemplo Dios.

Ix yalan viriaj Joiada chi' d'a eb' viri icha tic: Ina
viri yuninalcan viri rey chamnac. Aton viri yovalil
tz'och reyal, icha ajnac yac'ancan sti' Jehova yuj
eb' yiritilal viriaj David. 4 A ticnaic jun icha tic
ol e c'ulej: A ex sacerdote ex tic yed' ex levita ex
tic, a ex ton tzeyil munlajel d'a sc'ual ic'oj ip, ox
macari ol ex ajoc. Jun macari ex ol e tarivej sti'
stemplo Jehova. 5 Junxo macari ex ol e tarivej sti'
spalacio viri rey. A exXX0 junxo macar ex, ol ex
can e tarivej d'a spuertail cimiento. Axo masanil
anima, vach'scanriej eb'd'ayol yamaq'uil stemplo
Jehova tic. 6 Palta malaj junoc mach syal yoch d'a

yol templo chi', atiej eb' viri sacerdote yed' eb' viri
levita ayoch d'a yopisio syal yochi, yujto sic'b'ilel
eb'viri. Axo masanil anima, scan eb'd'a yamaq'uil
templo chi', icha yalan schecnab'il Jehova. 7 A
exxo levita ex tic, ol ex och oyan d'a spatic viri
rey, junjun ex eyed'nacocab’ eyamc'ab'yic oval. A
mach syac' pural yecanoch sb'a d'a yol templo chi’,
b'eriej schami. A exxo tic, ajun exriej yed' viri rey
chi' yalriej b'aj sb'at viri, xchi viriaj Joiada chi'.

8 A eb' vini levita chi' yed' masanil eb' anima
aj Juda chi', ix sc'anab'ajej eb' masanil tas ix yal
viriaj sacerdote Joiada chi'. Junjun eb' viri yajal
soldado chi', ayec' eb' viri yed' eb' ayoch d'a yalari
smandar eb' viri, aton eb' smunlaj d'a yopisio d'a
sc'ual ic'oj ip yed' eb' tz'elcani, yujto maj chajiel-
laj eb' yuj viriaj Joiada chi' ayic sc'och yorail yel
eb'. 91Ix yac'anpax q'uen lanza viriaj Joiada chi'
yed' maclab'jul-lab'd'a eb' viri yajal yaj d'a junjun
ciento eb' soldado chi', aton juntzari syamc'ab’
viriaj rey David aycan d'a stemplo Dios. 10 Ix
ac'chajoch masanil eb' viri vinac chi' yuj viri d'a
stzolal, junjun eb' viri yed'nac syamc'ab’ yic oval,
yic starivan viri rey chi' eb' viri. Ix och oyan eb' viri
d'a schari pac'ariil yamaq'uil stemplo Jehova chi'
yed' b'aj ay jun altar yed' d'a spuertail templo chi'.
11 Ix lajvi chi', a viriaj sacerdote Joiada chi' yed'
eb'yuninal ixic'anelta viri yuninalcan virirey chi'.
Ix yac'anq'ue scorona viri eb’, ix yac'an jun yumal
strato Dios eb' d'a viri. Ix lajvi chi', iX yac'anq'ue
aceite eb' d'a sjolom viri, ix yalan eb’ to reyxo viri.
IX q'ue riilnaj masanil anima yalani: Nivanocab'
yelc'och viri co rey, xchieb'.

12 Ayic ix yab'an ix Atalia chi' yel yav eb' anima

chi' yeq'ui, syac'an b'inaj viri rey chi' eb’, ix b'at
ix d'a stemplo Jehova chi'. 13 Axo ix yilan ix, a
viri rey chi' litianoch viri d'a jun nivan yoyal sti'
stemplo Jehova chi', axo d'a stz'ey viri ayec' eb'
viri yajal yaji yed' eb' vifi spu'an q'uen trompeta.
Masanil eb' anima chi' stzalaj eb'. Ay eb' spu'an
q'uen strompeta, ay pax eb' sb'itan yed' syamc'ab’,
aton eb'scuchb'an b'it chi' yic syalan vach' lolonel
eb' d'a Dios. Yuj chi', ix stzilchitanb'at spichul ix,
ix yalan ix icha tic:

—Pechum exelyajal aextic. Pechum ex el yajal,
xchi ix.

14 Palta a viriaj Joiada chi' ix checan elta eb' viri
yajal yaj d'ajunjun ciento eb'soldado, ix yalan viri
d'a eb' viri icha tic:

—Iq'uequel ix b'aj tzolan ex och chi'. Yalriej
mach syac'och sb'a yed' ix, tze xicchamoc, xchi
Viri.

Toxo ix yal viriaj Joiada chi' to marioc d'a stem-
plo Jehova smiljicham ix. 15 Ix syaman ix eb' vifi,
ixyic'anel ix eb' viri d'a spuertail yic noc' schej viri
rey, ata' ix miljicham ix yuj eb' viri.

16Ix lajvi chi' ix sb'oan jun trato viriaj sacerdote
Joiada chi' yed' masanil eb' anima chi' yed' vin
rey chi', ix yalan eb' to ol ochcan eb’' schotiab'oc
Jehova. 17 Elarichamel ix b'at eb' d'a stemplo Baal,
ix b'at spojanem eb', ix smac'anpaxpoj altar eb’
yed' juntzari yechel comon dios. Axo viriaj Matan
sacerdote yic Baal chi', a d'a yichari altar chi' ix
smilcham viri eb'. 18Ix yac'ancan juntzari munla-
jel d'a stemplo Jehova chi' viriaj Joiada chi' d'a yol
sc'ab’eb'viri sacerdote yed' eb' viri levita, yic vach'
sc'anab’ajej eb' viri sb'oan munlajel ac'b'ilcan d'a

yol sc'ab' eb' viri yuj virtiaj rey David. Aton
yic sriusji silab' tz'ac’ji d'a Jehova icha yalan ley
tz'ib'ab'ilcan yuj viriaj Moisés. Ay pax eb' sb'itan
d'a tzalajc'olal icha yutejnaccan viriaj rey David
chi'. 19Ix yac'anpaxoch eb' starivan sti' stemplo
Jehova chi' viri, yic vach' max och eb' anima marni
vach'oc yaj icha yalan ley. 20 Ix yavtancot masanil
eb' viri yajalil eb' soldado viriaj Joiada chi' yed' eb’
viri nivac yelc'ochi yed' eb' viri yajal yaj d'a junjun
choriab' yed' pax masanil anima chi'. Ix yic'anelta
viri rey chi' eb' d'a stemplo Jehov4, ix yic'anb'at
viri eb' d'a spalacio eb' rey. Ix och eb' d'a jun
puerta d'a yib'ari. IX yac'ancanem c'ojan viri eb’
d'a sc'ojnub’ eb' viri rey chi'. 21 Masanil eb' anima,
ixtetzalajq'ue eb’, yujto toxo ix xicjicham ix Atalia.
Yuj chi' junc'olal ix ajcan jun choriab’ chi'.

24

Ochnac vinaj Jods reyal
(2R12.1-21)

1 A viriaj Jods chi', uque' ab'il sq'uinal viri ayic
ix schaanel yich viri yac'an reyal. 40 ab'il ix yac'
reyal viri d'a Jerusalén. Sibia sb'i ix snun viri, aj
Beerseba ix. 2 Masanil tas ix sc'ulej viriaj Jodas
chi', yacb'an pitzanto viriaj sacerdote Joiada chi',
te vach'riej d'a yichari Jehova. 3 A viriaj Joiada chi'
ix sayan chavarieb'ix yetb'eyum viriaj Joas chi', ay
yalyuninal viri yed' eb' ix.

4Ix ec' jab'oc tiempo, ix snaan viriaj rey Joas
chi' to sb'ochajxi stemplo Jehova. 35 Yuj chi' ix
smolb'ej eb' viri sacerdote viri yed' eb' viri levita, ix
yalan viri d'a eb’' viri icha tic: Ixiquec d'a masanil

choriab' d'a yol yic Juda tic, sb'at e molb'an q'uen
tumin, aton q'uen syac'taxon eb' quetchoriab' tic
d'a junjun ab'il yic sb'ochajxi stemplo Dios tic.
Aq'uec val eyip e b'ati, xchi viri. Palta maj yac'och
val eb' viri d'a sc'ool sb'ati. ¢ Yuj chi' ix avtaj viriaj
sat sacerdote Joiada yuj viriajreyJoas chi', ix yalan
viriicha tic:

—¢Tas yuj max ac'och d'a a c'ol iptzitan eb' viri
levita yic sb'at yic'cot q'uen ofrenda eb' viri d'a yol
yicJudayed'd'aJerusaléntic,ichayalnaccan viriaj
Moisés schecab' Jehova to masanil eb' quetisraelal
smolan q'uen tumin yic sb'ochaj scajnub’ scaxail
strato Jehova? xchi viri rey chi'.

7Yujto a ix Atalia yed' eb' ochnac tzac'an yuj
ix, ix ixtanb'at stemplo Jehova chi'. A juntzan
yamc'ab' nivac yelc'och yic templo chi', a ix sc'an
eb'yic tz'och eb' ejmelal d'a jun comon dios Baal.
8Yuj chi' ix schec viriaj rey Joas chi' b'ochaj jun te'
caxa, axo d'a stielta stemplo Jehova ix schec viri
ac'chajcante'. 9Ixschecan viri alchajel d'a masanil
yol yic Juda yed' d'a Jerusalén chi' to tz'ic'chajcot
q'uen ofrenda alb'ilcan yuj viriaj Moisés schecab'
Jehova d'a tz'inan luum. 10 Masanil eb' viri yajal
yaji yed' masanil anima, d'a val smasanil sc'ol
eb' ix yaq'uem yofrenda d'a yol jun caxa chi',
masanto ix b'ud’ji te' yuj eb'. 11 Axo eb' viri levita
tz'ic'anb'at te' caxa chi' d'a vini rey chi', axo yic
syilan viri to b'ud'anxo te', tz'avtaj viri stz'ib'um
viri yed' jun viri ayoch yopisio yuj viri sat sac-
erdote. Secanelta q'uen tumin chi' eb' viri d'a
yol te' caxa chi', sb'at yac'anxican te' eb' viri b'aj
aycan chi'. Icha chi' syutej eb' vifi d'a junjun
C'Uu, yuj chi' nivan q'uen tumin chi' ix molchaji.

12 A viri rey chi' yed' viriaj sacerdote Joiada chi'
ix yac' q'uen tumin chi' eb' viri d'a eb’ viri ayoch
yilan munlajel sb'o d'a stemplo Jehova chi’, yic
saychaj eb' viri mac'umpoj q'ueen, eb' viri riicum
te', eb' viri smunlaj d'a q'uen hierro yed' d'a q'uen
bronce, yic vach' sb'ochajxi templo chi'. 13 Yuj chi'
a ep' vini tz'ilan munlajel chi', a eb' viri scuchb'an
eb' viri svach’' b'oanxi templo chi'. Ix sb'o eb’
viri icha val yajtaxon d'a yichb'anil, te vach' ix
ajxican sb'o yuj eb' viri. 14 Axo yic ix lajvi sh'oel
yuj eb’' viri, iX yic'anb'at q'uen tumin eb' vini ixto
cani, ix yac'an q'uen eb' viri d'a viri rey yed' d'a
viriaj sacerdote Joiada chi'. Axo yed' q'ueen ix
schec viri rey chi' b'ochaj yamc'ab' yic templo chi',
aton juntzari sc'anchaji ayic tz'och ejmelal yed'
juntzari sc'anchaj d'a altar yuj silab' sriusjitz'aoc,
icha q'uen nivac cuchara yed' juntzarixo yamc'ab'
nab'a oro, ma plata. Yacb'an pitzanto viriaj sac-
erdote Joiada chi', sriusjitz'ariej silab' d'a stemplo
Jehova.

15 Palta ix ichamvinacax viriaj Joiada chi', 130
ab'il sq'uinal viri ayic ix cham viri. 16 A d'a
schoriab' virtiaj David ix mucji viri, aton b'aj smuc-
chaj eb' viri rey. A tas ix sc'ulej viri te vach'riej yuj
svach'iloc eb’ yetisraelal, vach' ix yutej viri yac'an
servil Dios yed' d'a stemplo.

Ix ixtax spensar viriaj Jods
17 Ayic toxo ix cham viriaj Joiada chi', ix javi
eb' viri yajal yaj d'a Juda, ix em riojan eb' viri d'a
viriaj rey Joas chi' yic smontan viri eb' viri. Axo ix
aji, ix och d'a spensar viri tas ix yal eb' viri chi'.
18 Yuj chi' ix yactejcan stemplo Jehova eb', aton

sDiosal smam yicham eb'. Axo d'a yechel comon
dios Asera ix och eb' ejmelal yed' d'a juntzarixo
comon dios. Yuj chi' ix cot yoval sc'ol Jehova d'a
eb' aj Juda chi' yed' d'a eb' aj Jerusalén chi'. 191Ix
scheccot eb' schecab' Jehova yic tzul yalan eb' to
smeltzajxi eb' d'a Jehova chi', palta majxo schalaj
yab'eb'tas ix yal eb' checab' chi'.

20Yuj chi', ix och Yespiritu Dios d'a viriaj Zacarias
yuninalcan viriaj Joiada chi'. Ix q'ue lirian viri d'a
jun lugar chaari, ix yalan viri d'a masanil anima
chi'ichatic: AJehova Dios tz'alan icha tic: ¢Tas yuj
max e c'anab'ajej in checnab'il? { Tas yuj tze saycot
eyaelald'a eyib'ari? Yujto ixin eyactajcani, yuj chi’'
ol ex vactejpaxcani, xchi Jehova4, xchi viri.

21 palta ix och eb' ajc'olal smasanil d'a viri, ix
snaan eb' tas tz'aj smilancham viri eb'. Ix yalan
viriaj rey Jods chi' to sjulq'uenajcham viri d'a ya-
magq'uil stemplo Jehova. Icha chi' ix aj scham
viri. 22 A viriaj Jods chi', majxo snacotlaj jantac
svach'c'olal viriaj Joiada chi' ix yac' d'a viri, palta
to ix schec miljoccham viriaj Zacarias viri, aton vin
yuninal viriaj Joiada chi'. Ayic van scham viriaj
Zacarias chi', ix yalan viri icha tic: Aocab' Jehova
tz'ilan jun tic, a' ol ac'an yovalil, xchi viri.

23 Ayicix el yab'ilal scham viri, ix javieb'soldado
sirio yac' oval yed' viriaj Joas chi'. Ix javi eb' d'a
Judd yed' d'a Jerusalén. Tzijtum eb' yajal yaj d'a
Juda chi' ix smilcham eb'. IX yic'anec’ masanil
tas ay stojol eb', ix yac'anb'at eb' d'a viri sreyal
Damasco. 24Jayvatiriej eb' soldado sirio ixjaviyac'
oval chi', axoJehovaixac'anochjantaceb'soldado
yic Juda chi' d'a yol sc'ab’ eb’, yujto ix actajcan

Jehova chi' yuj eb’, aton sDiosal eb' yed' eb' smam
yicham. Icha val chi' ix aj yab'an syail viriaj Joas
chi' yuj chucal ix sc'ulej.

25 Ayicix el eb'sirio d'a yol yic Juda chi', te nivan
ixX ajcan viriaj Jods chi' slajvi yuj eb'. Axo eb' vini
ayoch yajalil yed' viri, ix sna' eb’ viri tas syutej
eb' viri svach' milancham viri, yic syac'anec' spac
schamelviri yuninal viriaj sacerdote Joiada chi'eb’
viri. Yuj chi' ix svach' milejcham viri eb' viri d'a
sat sch'at. Ix lajvi chi', ix mucji viri d'a schoriab’
viriaj David, palta marioc b'aj smucchaj eb' vini
rey. 26 A eb' viri ix vach' milancham viriaj Jods chi’,
atonviriaj Zadad yune'ix Simat aj Amon yed' viriaj
Jozabad yune' ix Simrit aj Moab.

27 A jantacto yab'ixal viriaj Jods chi' yed' eb'
yuninal viri yed' lolonel ix yal eb' schecab' Dios
d'a viri yed' yab'ixal b'aj svach' b'oejxi stemplo
Jehovaviri, aycan b'aj tz'ib'ab'ilcan yab'ixal eb' viri
rey. Axo viriaj Amasias yuninal viri ix ochcan reyal
sq'uexuloc.

25

Ochnac viriaj Amasias reyal d'a Judd
(2R 14.1-22)

1 Ayic 25 ab'il sq'uinal vifiaj Amasias ix och
vini reyal, 29 ab'il ix yac' reyal viri d'a Jerusalén.
Joaddn sb'i ix snun vir, aj Jerusalén ix. 2 A tas ix
sc'ulej viri, vach' d'a yichari Jehova, ariej to maj
sc'ulej val viri d'a smasanil sc'ool.

3 Ayic ix tec'c'aj yopisio viti chi', a eb' viri ay-
och yajalil yed' viri, ix smilcham eb' viri, aton
eb' vifi miljinaccham vii smam viri. 4 Palta

maj miljicham eb’' viri yuninal eb' yuj viri, yujto
tz'ib'yajcan d'a ley Moisés, b'aj syal Jehova: A eb’
mamab'il, max yal scham eb' yuj smul yuninal,
max yal pax scham eb' uninab'il yuj smul smam,
yujto junjun mach scham yuj smul, xchicani.

5 Ix schecan viri to smolb'ej sh'a masanil eb' viri
aj Juda yed' eb' viri yic Benjamin. Macquiltaquil ix
aj eb' viri d'a junjun yiritilal. Icha chi' ix aj yoch
eb' viri yajalil d'a junjun mil yed' d'a junjun cien
anima. Ix yic'anchaari sb'isul anima viri, schael
yich d'a eb' 20 ab'il sb'eyriejb'ati. A sb'isul eb' ix
q'ue vaan chi', 300 mil, aton eb' stiempoalxo sb'at
d'a oval, lista yaj eb' yed' slanza yed' smaclab’ jul-
lab'. 6Ix smajnan 100 mil eb' soldado yic Israel vifi,
75 quintal q'uen plata ix yac' viri stojoloc eb'.

7Palta ay jun viri schecab' Dios ix c'och d'a viri,
ix yalan viri d'a viri icha tic:

—Ach rey, mari ic'och eb' soldado yic Israel yed'
eb'yic Efrain ed'oc, yujto mari ayococh Jehova yed'
eb’, 8 vach'chom tza na'a to yuj eb' ay yip eb' a
soldado d'a oval, palta a Dios ol ach ac'an ac'joc
ganar yuj eb' ajc'ol chi', yujto ay spoder scolvaji,
ay pax spoder satanel masanil, xchi viri schecab’
Dios chi'.

9Ix sc'anb'an viriaj Amasias chi' d'a viri schecab'
Dios chi'icha tic:

—Palta, ¢tas ol aj pax 75 quintal q'uen plata ix
vac' d'a eb' soldado israel chi' jun? xchi vin.

Ix tac'vi viti schecab' Dios chi' d'a viri icha tic:

—A Jehova syal yac'an ec'alocxo icha q'uen chi'
d'ayach, xchi vin.

10Yyj chi' ix checji pax eb' soldado ix cot d'a yol
yic Efrain chi' yuj viriaj Amasias chi', palta ix te cot

yoval eb' d'a eb' yic Judd chi', yuj chi' te yoval eb’
ayicix pax eb' chi'.

11 Ix stec'b’'an sb'a viriaj rey Amasias chi', ix
b'at viri yed' eb' soldado d'a sparianil yic Atz'am
Atz'am. Ata'ix smilcham 10 mil soldado aj Seir eb'.
12 Arieja’ ix syam pax 10 mil eb' aj Seir chi' eb’, ix
ic'jib'at eb’ yuj eb' d'a sjolom jun lum vitz sattac
q'uen yeq'ui. Ata' ix laj yumjicanb'at eb' yuj eb’,
choc'ix laj ajcaneb'.

13 Axo eb' soldado yic Israel maj chajocb'atlaj
yuj viriaj Amasias d'a oval chi', aton eb' ix checji-
can meltzaj d'a spat, ix satel jaye' choriab' eb' d'a
yol smacb'en Jud4, schab'at d'a Samaria masanto
d'a Bet-horon. Ix smilancham 3 mil anima eb’,
tzijtum tastac ix yelq'uejb'at eb'.

14 Ayic ix meltzaj viriaj Amasias chi', ayic toxo
ix satel eb' aj Edom yuj viri, aton eb' aj Seir, ix
yic'ancot juntzari scomon diosal eb' aj Seir chi' viri,
ix yac'anoch viri sdiosaloc. Ix yalan sb'a viri d'ay,
ix sriusan pax incienso vifi d'ay. 15 Yuj jun chi' ix
cot val yoval Jehova d'a viri, ix scheccot jun viri
schecab' yal d'a viri rey chi' icha tic:

—¢Tas yuj tzach och ejmelal d'a juntzati comon
dios maj yal scolanel schoriab' d'a yol a c'ab'? xchi
viri schecab' Dios chi'.

16 Ayic vanto yalan juntzari chi' viri schecab'
Dios chi', ix tac'vi viri rey chi' icha tic:

—¢Tomixvald'ayachtoaacholac'inrazonain
rey in tic? Actej alan juntzari chi'. ;Mato tza nib'ej
tzach miljichamoc? xchi viri.

Axo viri schecab' Dios chi' marixa tas ix yal viri,
axoriej ix yal viri d'a viri rey chi' icha tic:

—Vojtac a in tic to nab'ilxo yuj Dios to ol ach
sateloc, yujto ix a c'ulej jun tic, maj a c'anab’ajej
tas ix val d'ayach, xchi viri.

17 A viriaj Amasias sreyal Judd chi', ix sc'anb'ej
yab' viri d'a juntzan eb' ac'um razon. Yuj chi'
ix schecan vifi b'at alchaj d'a viriaj Jods yuninal
viriaj Joacaz, yixchiquin viriaj Jehu, sreyal Israel,
ix yalan vini icha tic: Cotari, cac' oval, xchib'at
vin. 18 Ix spacanpaxcot viriaj Jods chi' d'a viri icha
tic: Ayab' jun te' sac q'uiix d'a Libano, ix yalb'at
te' d'a jun te' c'ute' ay pax ta' icha tic: Ac' ix isil
yetb'eyumoc viri vuninal, xchib'at te'. Palta ay jun
noc' chium noc' ix ec' ta', axo noc' ix tec'anem jun
te' q'uiix chi'. 19 A ach tic tzala' to ix ac' ganar eb'
aj Edom, yuj chi' tzic' val chaar a b'a, tza say tas
tz'aj ic'jichaati. Palta te vach' tato tzach canriej d'a
a pat. ¢Tas yuj tza nib'ej tzic'cot junoc yaelal d'a
ib'an yed' d'a yib'ari choriab' Juda? xchicot viriaj
Joas chi' d'a vini.

20 Palta axo viriaj Amasias chi', maj schalaj yab'
Viri, yujto toxo ix sna Dios to ol ac'jococh viri d'a
yol sc'ab’ viriaj Joas chi' yuuj, yujto a d'a juntzan
sdiosal eb' aj Edom chi' tz'och viri ejmelal. 21Ix
lajvi chi' ix cot viriaj Jods chi' yac' oval yed' viriaj
Amasias chi', ix schalaj sb'a eb' viri d'a Bet-semes,
d'a yol smacb'en Judd chi'. 22 Ix ac'ji ganar Juda
chi' yuj eb' aj Israel, yuj chi' a eb' soldado aj Juda
chi' toxotiej ix el lemeljoc eb’, ix paxcan eb' d'a
spat. 23 Ix yamchaj viriaj Amasias sreyal Juda
d'a Bet-semes chi' yuj viriaj Joas viri sreyal Israel
chi'. Ix lajvi chi' ix ic'chajcot viri d'a Jerusalén.
Ix smac'ancanem larfinaj smuroal jun chotiab’

chi' eb' israel chi'. Ay am 180 metrooc ix spo-
jem eb', ix b'atriej d'a puerta yic Efrain, masanto
ix c'och d'a spuertail schiquin jun smuroal chi'.
24 Ix yic'anpaxb'at q'uen oro eb'’, q'uen plata
yed' juntzarixo tas ay d'a yol stemplo Dios, aton
juntzari starivej eb' yiritilal viriaj Obed-edom. Ix
yic'paxb'at jantacriej b'eyumal ay d'a spalacio vini
rey chi' eb'. IX yic'anpaxb'at juntzari anima eb’
icha presoal ayic ix pax eb' d'a Samaria. Ix ac'ji
pural viriaj Amasias chi' yuj viriaj Jods yochcan
vach'c'olal yed'oc.

25 A viriaj Amasias yuninal viriaj Joas sreyal Juda
chi', 15 ab'ilto ix yac' reyal viri d'a Juda ayic toxo ix
cham viriaj Joas yuninal viriaj Joacaz sreyal Israel.
26 A jantacto yab'ixal viriaj Amasias chi’, ayic ix
el yich masanto ix lajvi, aycan b'aj tz'ib'ab'ilcan
yab'ixal eb' viri sreyal Juda yed' eb' viri sreyal
Israel. 27 Atax val yic ix yic'anel sb'a viriaj Amasias
d'a Jehova, ay juntzari eb' aj Jerusalén chi' ix naan
smilcham viri. Yuj chi' ix b'atcan vifi elelal d'a
choriab' Laquis, palta ix b'attiej eb' d'a spatic viri
d'a jun choriab' chi', ata' ix cham vifi yuj eb'. 28 Ix
lajvichi'ixyic'anb'at snivanil viri eb' d'a yib'afijun
noc' chej, axo b'aj mucan eb' smam yicham viri ix
mucchaji, aton d'a schoriab’ viriaj David.

26

Ochnac viriaj Uzias reyal
(2R 14.21-22; 15.1-7)
13 Ayic toxo ix cham viriaj Amasias chi', axo
viriaj Uzias ix yac'och eb' aj Juda reyal sq'uexuloc
viti smam chi'. Ayic ix schaanel yich viri yac'an

reyal, 16 ab'il sq'uinal viri. 52 ab'ilix yac' reyal viri
d'a Jerusalén. Jecolias sh'l ix snun viti, a] Jerusalén
ix. Ayic ayoch viri reyal ix sb'oanxiq'ue choriab’
Elat viri, ix canxi yicoc Juda.

4 Masanil tas ix sc'ulej viriaj Uzias chi', vach'riej
d'a yichari Jehova, icha sc'ulejnac viriaj Amasias
smam viri. > Ix yac' val och spensar viri d'a Dios
yacb'an pitzanto viriaj Zacarias. A viriaj Zacarias
chi' ix c'ayb'an viri d'a tas syutej sc'anab'ajan
Jehova. Yacb'an ix sc’anab'ajej viri, vach'riej ix
ajelc'och viri yuj Jehova.

6 Aviriaj Uzias chi',ix b'at viti yed' eb' viti soldado
yac' oval yed' eb' filisteo, ix smac'anem larinaj
smuroal choriab' Gat eb' viri, Jabnia yed' Asdod. Ix
sb'oanq'ue juntzar chotiab' eb' d'a yol yic Asdod
chi' yed' juntzarixo choriab'yic eb' filisteo chi'. 7Ix
ochvalDios yed'vitiayicix yac'an oval viriyed' eb’
filisteo chi' yed' eb' drabe cajan d'a Gur-baal yed'
eb' amonita. 8 Ix yac'an q'uen tumin eb' amonita
d'aviri, aton q'uen ixac'jioch d'a yib'arieb' yac'ani.
Ix yac'riej ya] jalil viri masanto d'a smojonal Egipto,
yujto ix yic' val yip yopisio viri chi'.

91Ix sb'oxiq'ue juntzari b'aj tz'aj eb' soldado viri
d'a yib'ari smuroal Jerusalén chi' yed' d'a yib'ari
spuertail d'a schiquin yed' d'a yib'ari puerta d'a
ch'olan yed' d'a juntzarixo schiquintac. Te vach'ix
aj sb'oanxiq'ue viri. 10Ix sh'oanpax juntzariyed'tal
eb' viri soldado viri d'a tz'inan luum yed' pax b'aj
tz'aj eb' soldado chi' d'a chaari. Ix schecanpax
viri joychaj jantac a uc'b'ila’, yujto te nivan noc'
smolb'etzal noc' viri d'a ac'lictac yed' d'a yichtac
vitz. Ay pax eb' smunlajvum viri smunlaj d'a avoj

uva yed' d'a juntzarixo avb'en ay d'a tzalquixtac
yed' d'a lum ac'lictac. Te ay val och d'a sc'ol viri
smunlaj d'a tas tz'avchaji.

11 Ay pax jun nivan riilari eb' soldado viri, ayic
sb'at eb' d'a oval, pojquiltac yaj eb', icha tas
macariil yajec' sb'i eb' d'a yol sc'ab' viriaj Jeiel
viri tz'ib'um yed' vitiaj Maasias yajal. A viriaj
Hananias sat yajal yaj d'a eb’, ayoch yopisio viri
yed' viriaj rey Uzias chi'. 12 Axo masanil eb' yajal
yaj d'a junjun macari eb' viri soldado chi' icha tas
yiritilal eb’, ay 2 mil 600 eb'. 13 Axo eb' soldado
ayoch d'a yalari smandar eb’, ay 307 mil 500 eb’,
listaxo yaj eb' sb'at d'a oval, te tec'an eb' scolvaj
d'a viri rey chi' yic syac'an oval viti yed' eb' ajc'ool.
14 Ix schecan viriaj rey Uzias chi' b'ojoc juntzari
syamc'ab’ eb' soldado chi': Aton maclab' jul-lab’,
q'uen lanza, q'uen xumpil, maclab' riic'ool, yol
jul-lab’ yed' mejmeech. 15 Ix sayan juntzati eb'
Viri vinac vifi te jelan yic sb'oan juntzan q'uen
nivac maquina yic oval. Ix b'ochaj q'ueen b'ajtac
ayq'ue eb' soldado d'a chaari d'a yib'aritac muro.
A juntzari q'uen maquina chi', a q'ueen sjulanb’at
q'uennivac q'ueen. Ix te pucaxb'atyab'ixal virid'a
najat. Ix och val Dios yed' viri, yuj chi' te ay smay
ix aj sb'inaj viri.

16 Palta ayic ix tec'c'aj val yopisio viti chi', ix
yic'anchaari sb'a viri. Yuj chi' ix yic'cot viri d'a
yib'ari. IxX spitej sb'a viri d'a Jehova Dios, aton
sDiosal eb' smam yicham viri. Ix och viri d'a yol
stemplo Jehova, ix sriusan incienso viri d'a altar.
17 Tzac'an yoch viriaj sacerdote Azarias yuj vir
yed' pax 80 eb' viri sacerdote yic Jehova. Marn

jab'oc ix xiv eb' viri yochi. 18 Axo yic ix c'och eb'
viri d'a viri rey chi', ix yalan eb’' viri icha tic d'a
viri: Mamin rey Uzias, a ach tic mari opisiooc a
riusan incienso d'a Jehova, palta a ori sacerdote ori
yiritilal ori viriaj Aaron tic, a ori sic'b'iloricanoch
d'a jun opisio tic. Yuj chi' mamin rey, vach' tzach
el d'a jun lugar tic, yujto toxo ix och a chucal d'a
Jehova, yuj chi' marixo ol ach ic'jocchaari yuuj,
xchi eb' viri d'a viri.

19 A viriaj rey Uzias chi', ayic lirian och viri d'a
stz'ey jun altar yic incienso d'a yol templo chi’
yed'nac jun chaynub' yic incienso viri. Ix cot val
yoval viri d'a eb' viri sacerdote chi', axo val d'a
jun rato chi' ix elta yab'il lepra d'a snarial sat viri.
20 Ayic ix yilan viriaj sat sacerdote Azarias yed' eb'
viri ajun yed' viri chi' to toxo ix elta yab'il lepra d'a
snarial sat viri rey chi', ix yic'anelta viri eb' viri d'a
elarichamel. Ix snib'ej pax viri rey chi' tz'elta d'a
elarichamel, yujto toxo ix javi yaelal d'a yib'ari viri
yuj Jehova.

21 Ix canriej jun lepra chi' d'a viriaj rey Uzias
chi' masanto ix cham viti, yuj chi' sch'ocoj viri
ix aj d'a jun pat, majxo chajocochlaj viri d'a yol
stemplo Jehova. Axo viriaj Jotam yuninal vin ix
ochcan sq'uexuloc, yic scan viri d'a spalacio yic
syac'anpax yajalil viri d'a jun chotiab’ chi'.

22 A jantacto yab'ixal viriaj rey Uzias chi', ayic
ix el yich masanto ix lajvi, tz'ib'ab'ilcan yuj viriaj
Isaias schecab' Dios, viri yuninal vifiaj Amoz.
23 Ayic ix cham viri Uzias chi', ix mucji viri d'a
smacb'en b'aj smucchaj eb' viti rey. Yujto ay lepra
d'a vin, yuj chi' maj yal smucchaj virid'a yed'tal eb’

viri rey chi'. Ix lajvi chi' axo viriaj Jotam yuninal
viri ix ochcan reyal sq'uexuloc.

27

Ochnac viriaj Jotam reyal
(2R 15.32-38)

1 A viriaj Jotam chi', 25 ab'il sq'uinal viti ayic
ix och viri reyal. 16 ab'il ix yac' reyal viri d'a
Jerusalén. Jerusa sb'i ix snun viri, yisil ix viriaj
Sadoc.

2 Atasix sc'ulejviriaj Jotam chi', vach' d'a yichari
Jehova icha ix sc'ulej viriaj Uzias smam viri. Palta
maj ochlaj viri d'a yol stemplo Jehova icha ix yutej
sb'a viri smam viri chi'. Axo masanil anima, te
chuc tas ix sb'eyb'alej eb'. 3 A viriaj Jotam chi'
ix checan b'ojoc jun spuertail templo d'a yib'ari.
Tzijtum tas ix schec viri b'ojoc d'a yib'ari smuroal
choriab' b'aj mucb'il jun ch'olan. 4Ix schecan viri
b'ochajxiq'ue juntzari nivac choriab' d'a tzalquix-
tac d'a yol yic Juda yed' yed'tal eb' viri soldado
chaariyajq'ue b'aj starivej eb' viri d'a caltac te'. SIx
yac' oval viri yed' eb' amonita, ix ac'ji ganar eb'’
yuj viri. A d'a jun ab'il chi', ix yac' q'uen tumin
eb' ix ac'jioch d'a yib'ari yac'an d'a viri. Ix yac' 75
quintal q'uen plata eb' yed' 37 mil quintal ixim
trigo. Arieja’ icha pax chi' ixim cebada ix yac' eb'.
Icha chi'ix sc'ulej eb' d'a oxe' ab'il.

6 Te tec'an ix aj viri d'a sreyal chi', yujto te
vach' sb'eyb'al viri d'a yichati Jehova. 7 A jan-
tacto yab'ixal viriaj rey Jotam chi' yed' tastac
sc'ulejnac viri yed' jantac oval yac'nac viri, aycan
b'aj tz'ib'ab'ilcan yab'ixal eb' viri sreyal Israel yed'
Juda.

8 Ayic ix och viri d'a reyal, 25 ab'il sq'uinal viri.
16 ab'il ix yac' reyal viti d'a Jerusalén. 9 Axo yic ix
cham viri, ix mucji vifi yed' eb' smam yicham d'a
schoriab' viriaj David. Ix lajvi chi', axo viriaj Acaz
yuninal viri ix ochcan reyal sq'uexuloc.

28

Ochnac viriaj Acaz reyal d'a Juda
(2R 16.1-20)

1 Ayic ix och viriaj Acaz chi' reyal, 20 ab'il
sq'uinal viri. 16 ab'il ix yac' reyal viri d'a Jerusalén,
palta mari vach'oc tas ix sc'ulej viti d'a yicharn
Jehova, maj sc'ulej viri icha tas sc'ulejnac viriaj
David smam yicham viri. 2 A sb'eyb'al eb' viri
sreyal Israel ix sb'eyb'alej viri. Ix schecan viri
b'ochaj q'uen q'ueen yechel comon dios Baal. 3 Ix
sriusan incienso viri d'a sch'olanil yic Ben-hinom,
ix sriusanpaxtz'a yuninal viri silab'ilicha val schuc
b'eyb'al juntzari chotiab' ix ic'jiel yuj Jehova d'a
yichari eb' israel d'a lum chi'. 4 Afiejtona’, ix
strius pax silab' viri yed' incienso d'a juntzari lugar
b'ajtac chaari yed' d'a yichtac te te' c'ayum xiil.

56 Yuj chi' ix ac'jioch viri yuj Jehova sDiosal
d'a yol sc'ab’ viri sreyal Siria. Te nivan anima
ix ic'jib'at d'a Damasco yuj eb' sirio chi'. Arieja’
ix ac'jipaxoch viri yuj Jehova d'a yol sc'ab’ viriaj
Peka yuninal viriaj Remalias sreyal Israel. A d'a
jun c'u, 120 mil eb’ soldado te tec'an yic Juda ix
smilcham eb', yujto ix yactejcan Jehova sDiosal
eb’, aton sDiosal smam yicham eb'. 7 Ay jun viri
soldado te tec'an d'a yiritilal Efrain scuchan Zicri,
a viri ix milancham viriaj Maasias yuninal viri rey

chi' yed' viriaj Azricam yajal d'a spalacio viri rey
chi' yed' viriaj Elcana sat yajal yuj viri rey chi'.
8Vach'chom yetchoriab'sb'a eb' yed' eb'israel chi',
palta ix ic'jib'at 200 mil eb’ yuj eb’, aton eb' ix ix,
eb' vinac unin yed' eb' ix unin, ix ic'jib'at eb' d'a
Samaria. Marixo jantacoc pax tas ix yic'b'at eb’
israel chi'.

9 A d'a Samaria chi', ay jun vini schecab' Dios

scuchan Obed. Ix elta viri scha eb' soldado van
sc'ochxi d'a Samaria chi'. Ix yalan viri d'a eb' icha

tic:

—A Jehova co Diosal, sDiosal pax eb' co mam
quicham, ix cot yoval sc'ol d'a Judd, yuj chi' ix
yac'och eb' d'a yol e c'ab’. Palta a exxo tic ix e
milcham eb' yed' val yoval e c'ool to ix q'ue val
c'och d'a satchaari. 10 Axo ticnaic, tze na'a to
tzeyac'och eb' aj Juda tic yed' eb' aj Jerusalén tic
eyac'umaloc servil. Palta ;tom malaj pax e mul a
ex tic d'a yichari Jehova? 11 A ticnaic, ab'ec tas ol
vala': Aq'uec meltzaj masanil eb' quetisraelal ix
eyic'cot chi' d'a tic, yujto ay val cot yoval Jehova
d'ayex, xchi viriaj Obed chi'.

12 Ix lajvi chi' ay jayvari eb' viri yajal yaj d'a
scal eb' yiritilal Efrain, aton viriaj Azarias yuni-
nal viriaj Johanan, viriaj Berequias yuninal viriaj
Mesilemot, viriaj Ezequias yuninal viriaj Salum
yed' viriaj Amasa yuninal viriaj Hadlai, ix och eb’
viri d'a sat eb' viri van sjax d'a oval chi'. 13Ix yalan
eb' viri icha tic:

—Mari eyic'cot eb' chi' d'a tic, yujto a jun tic
tz'och co muloc d'a Jehova. ¢Tom tze say tas tz'aj
svach' och co mul d'ay? Te nivanxo co mul tz'ochi,

yuj chi’ scot val yoval Jehova chi' d'ayori, xchi eb’
Viri.

14Yuyj chi', ix actajel masanil eb' ix ic ]1c0t yuj eb’
soldado chi’ yed' pax masanil tastac ix yic'cot eb/,
ixyac'ancan eb’ d'a yichari eb’ yajalil choriab’ yed'
d'a yichari masanil anima. 15 Axo eb' viri ix b'inaj
sb'i tic, a eb' vini ix tarivan eb' ix icjicot chi'. A
d'a scal masanil tastac ix yiq'uec' eb' soldado chi’,
ata' ix q'ueta pichul ix ac'jioch d'a eb' b'eraneli. Ix
ac'jioch xariab' eb', ix ac'ji va eb’, ix yuc'an pax
a' eb'. Ix ac'jioch aceite d'a eb' echen yaji. Axo
eb' maxtzac yal-laj sb'eyi, ix ac'jiq'ue eb' d'a yib'ari
noc' b'uru yuj eb'. Ix cot eb' viri yajal chotiab’
Samaria chi' yac'xican eb' d'a eb' yetchoriab' d'a
Jerico, aton b'aj te ay te' palma. Ix lajvi chi' ix
meltzajxi eb' viri d'a Samaria chi'.

16 A d'a jun tiempoal chi', ix schecb'at eb'
schecab’ viriaj rey Acaz d'a viri sreyal Asiria, yic
sc'anan colval viri d'a viri. 17 Yujto a eb' aj Edom
ix javi eb' junelxo yac' oval d'a eb' aj Jud4, ay eb’
anima ix yic'b'at eb'. 18 Yacb'an chi' axo eb' filis-
teo, ix ic'anpaxb'at tastac ay d'a juntzar chotiab’
d'a yichtac vitz yed' d'a Neguev d'a yol yic Juda
chi'. Ix yic'anec' choriab' Bet-semes eb', Ajaldn,
Gederot, Soco, Timna yed' Gimzo yed' yaldeail
junjun juntzari choriab' chi'. Ix lajvi chi' axo eb’
filisteo chi' ix cajnaj ta'. 19 Emnaquil ix ajcan eb' aj
Juda chi'yuj Jehova, yujto a viriaj Acaz sreyal eb', a
viri ix cuchb'anb'at eb' d'a chucal, ix spitej val sb'a
viri d'a Jehova.

20 Ayic ix javi viriaj Tiglat-pileser sreyal Asiria
chi' d'a Juda, maj colvajlaj viri, palta to ix vach'
lajviel yuj viri. 21 Vach'chom ixto smolb'ejelta

juntzari tastac caro stojol ay d'a stemplo Jehova
viriaj Acaz chi' yed' tastac ay d'a spalacio viri yed'
tastac ay d'a spat eb' viri yajal yaji, iX yac'an vin
d'a viri sreyal Asiria chi', palta nab'ariej, majxo
colvaj jab'oc viri yed' viri. 22 Vach'chom nivan
yaelalix javid'ayib'ari viriaj Acaz chi, palta arieja’
ix ochriej smul viri d'a Jehova. 23Ix yac'an silab’
viri d'a juntzari scomon diosal eb' aj Damasco.
Yujto toxo ix ac'ji ganar viri yuj eb’, ix yalan vin
icha tic: A juntzari sdiosal eb' sirio tic scolvaji,
yuj chi' ol vac' in silab' d'ay yic vach' ol colvaj
ved'oc, xchi viri. Icha chi' ix aj scot val d'a yib'an
viri yed' eb' yetchoriab' chi'. 24 Ix lajvi chi', ix
smolb'an juntzari yamc'ab'yic stemplo Dios viri, ix
smac'anpoj viri. Ix smacancan templo chi' viri, ix
schecan viri b'ojocq'ue juntzan altar d'a schiquin-
tac scalleal Jerusalén chi'. 25 Ix schecanpax vin
b'ojocq'ue juntzari altar b'ajtac chaari d'a yoltac
choriab'd'ayol yic Juda chi'. Ata' srius incienso viri
d'a comon dios. Icha chi'ix yutej viti stzuntzancot
yoval sc'ol Jehova sDiosal smam yicham.

26 A jantacto tas ix sc'ulej vir, ayic ix el yich
masanto ix lajvi, aycan b'aj tz'ib'ab'ilcan yab'ixal
eb' sreyal Juda yed' Israel. 27 Axo yic ix cham viri,
ixmucjivirid'a choriab' Jerusalén, palta marioc d'a
yed'tal eb' viri rey ix mucji viri. Axo viriaj Ezequias
yuninal viri ix ochcan reyal sq'uexuloc.

29

Ochnac viriaj Ezequias reyal
(2R 18.1-3)

1 Ayic ix schaanel yich viriaj Ezequias yac'an
reyal, 25 ab'il sq'uinal viri. 29 ab'il ix yac' reyal
viri d'a Jerusalén. Abias sb'i ix snun vir, yisil
ix viriaj Zacarias. 2 A tas ix sc'ulej viri, vach'riej
d'a yichari Jehova, icha val sb'eyb'al viriaj David
smam yicham viri.

Ix ochxi ejmelal d'a templo yuj viriaj Ezequias

3 A d'a b'ab'el uj yic b'ab'el ab'il yoch viriaj
Ezequias reyal, ix schecan viri jacchajxi stemplo
Jehova, ix schecan viri vach' b'ochajxi spuertail.
4Ix schecan viri avtajcot eb' viri sacerdote yed' eb'
viri levita, ix molb'aj eb' viri d'a yamaq'uil templo
chi' d'a stojolal b'aj sjavi c'u. > Ix yalan vifti icha
tic: Ex levita, ab'ec tas ol vala': Sacb'itejec e b'a,
tze sacb'itan pax stemplo Jehova, aton co Diosal
yed' eb' co mam quicham. Iq'uequelta masanil
tas mari vach'oc ayoch d'a yool. ¢ Yujto a eb' co
mam quicham, te pit yutejnac sb'a eb' d'a Jehova
co Diosal, te chuc tas c'ulejnac eb' d'a yichari.
Actab'ilcan yuj eb’, yic'naquel spensar eb' d'a sca-
jnub’. 7 Smacannaccan spuertail eb’, spu'annac
tup sc'ac'al candil eb’, maxtzac srius incienso eb’,
maxtzac yac' silab' eb' to sriusjitz'a masanil d'a
stemplo co Diosal a ori israel ori tic. 8 Yuj chi', ix cot
val yoval sc'ol Jehova d'a Juda yed' d'a Jerusalén
tic, cuseltac ix ori ajcan yuuj, te q'uixvelal pax ix
ori ajcani, ix ori ochpaxcan sb'uchlab'ejoc juntzari
choriab', icha val tz'aj eyilan ticnaic. 9 Yuj chi',
ay eb' co mam quicham chamnac d'a oval. Mari
jantacoc eb' ix quetb'eyum yed' eb' calcuninal
ic'chajnacb'at d'a ch'oc choriab'il. 10 A ticnaic
ix in na'a to ol in b'o jun trato yed' Jehova co

Diosal a ori israel oni tic, yic vach' syiq'uel yoval
sc'ol d'a quib'ari. 11 Yuj chi', ex vetchoriab', mari
eyiq'uec' tiempo e b'oan stemplo Jehova, yujto a'
ex sic'aneli, yic tzeyac'an servil, tze riusanpaxtz'a
incienso d'a yichari, xchi viri.

12 Aton sb'i eb' levita ix och d'a munlajel tic:
A d'a scal eb' yiritilal viriaj Coat: Viriaj Mahat
yuninal viriaj Amasai yed' viriaj Joel yuninal viriaj
Azarias. Axo d'a scal eb' yiritilal viriaj Merari:
Viriaj Cis yuninal viriaj Abdi yed' viriaj Azarias
yuninal viriaj Jehalelel. Axo d'a scal eb' yiritilal
viriaj Gerson: Viriaj Joa yuninal viriaj Zima yed'
viriaj Edén yuninal viriaj Joa. 13 Axo d'a scal eb'
yiritilal viriaj Elizafan: Viriaj Simri yed' viriaj Jeiel.
A d'a scal eb' yiritilal viriaj Asaf: Viriaj Zacarias
yed' viriaj Matanias. 14 Axo d'a scal yiritilal viriaj
Heman: A viriaj Jehiel yed' viriaj Simei. Axo d'a
scal eb' yiritilal viriaj Jedutun: A virtiaj Semaias yed'
viriaj Uziel. 15B'ab'el, ix smolb'ej eb' sc'ab’ yoc eb'
Vifi, iX sacbh'itan sb'a eb' viri smasanil icha yalan
ley. Ix lajvi chi' ix och eb' viri d'a yol templo chi,
ix sach'itanpax templo chi' eb' viri icha yalan ley,
icha ix yutej viri rey yalani, icha syal schecnab'il
Jehova.

16 Ix lajvi chi', ix och eb' viri sacerdote chi' d'a
yol templo yic sacbh'itan eb' viri. Masanil tas mari
vach'oc ix ilchaj yuj eb' viri, ix laj yiq'uelta eb’
Viti, iX yic'anel eb’ viri d'a yamaq'uil templo chi'.
Axo juntzari eb' viri levita ix b'at julancanb'at d'a
sch'olanil stitac a' Cedron. 17 A d'a b'ab'el c'u yic
b'ab'el yj chi' ix syamoch eb' viti sacbh'itan juntzarn
yamaq'uil templo chi'. Axo d'a svajxaquil c'ual ix

elc'och eb' viri sach'itan d'a sti' templo chi'. Vajxa-
queto c'ual ix yac' pax eb' viri sacb'itan yol templo
chi', yuj chi' 16 c'ual ix yac' eb' viri sacb'itani, ix
lajvielc'och smasanil. 18 Ix lajvi chi', ix c'och eb'
viri d'a spalacio viriaj rey Ezequias chi', ix yalan
eb' viri icha tic: Toxo ix co sacb'itej stemplo Je-
hova yed' altar b'aj stz'a silab’, smexail ixim pan
tz'em d'a yichati Jehova yed' syamc'ab'il junjun.
19 Ariejtona’ ix co sach'itej juntzari yamc'ab' elnac-
can d'a yopisio yuj viriaj rey Acaz, ayic yochnac
spitalil viri. Axo ticnaic, toxo ix co b'oxicanoch d'a
yed'tal d'a yichari yaltar Jehova, xchi eb' viri.

20 Axod'ajunxo c'u, ix pet q'ue van viriajrey Eze-
quias chi', ix smolb'an masanil eb' yajal choriab’
chi' viri, ix b'at eb' d'a stemplo Jehova. 21 Ix
yic'anb'at ucvari noc' quelem vacax eb’, ucvan
noc' ch'ac calnel yed' ucvari noc' quelemtac calnel
yed' ucvari noc' quelemtac chiva. A juntzar noc'
chi' ix yac' noc' eb' silab'il yic tz'ac'jican lajvoc
smul eb' yajal yaj d'a choriab’ chi' yed' masanil eb’
aj Juda chi', yic sacb'ican pax stemplo Jehova chi'.
Ix yalan viri rey chi' d'a eb' viri sacerdote yiritilal
viriaj Aaron to sriustz'a silab' chi' eb' d'a yib'an
altar yic Jehovd. 22 Ix smilancham noc' vacax
chi' eb' viri sacerdote chi', ix schaan schiq'uil noc'
eb' viri, ix stzicanem eb' viri d'a yib'ari altar chi'.
Arieja'icha chi'ix yutejpaxnoc' ch'ac calnel chi' eb’
viri yed' pax noc' quelemtac calnel chi'.

23Ix yic'anb'at noc' chiva chi' eb' viri d'a yichari
viri rey yed' d'a yichari eb' anima smasanil. Ix
yac'anq'ue sc'ab’ eb' d'a sjolom noc' yic tz'ac'jican
lajvoc smul eb'. 241Ix lajvi chi', ix smilancham noc'

eb' viri sacerdote chi', ix secanem schiq'uil noc' eb’
viri d'a yib'an altar. A jun chi' ofrenda yuj yac'ji
tup smul eb'israel chi',icha ix aj yalan viri rey chi'.

25Ix ac'jipaxoch eb' viri levita yuj viriaj rey Eze-
quias chi'd'a stemplo Jehova yed' syamc'ab' eb' viri
yic b'it: Aton q'uen platillo, salterio, citara, icha
yajcan stzolal yuj viriaj rey David yed' viriaj Gad,
aton viri ac'um razon d'a viriaj rey David chi', icha
pax yaj yalancan viriaj Natan schecab' Dios. A
juntzari checnab'il chi' alb'ilcan yuj Jehova yuj eb’
schecab'.

26 Lirianoch eb' viri levita yed' yamc'ab' yic b'it
ac'b'ilcan yuj viriaj rey David. Lirianpaxoch eb’
vini sacerdote spu'an strompeta. 27 Yuj chi', ix
yalan vitiaj rey Ezequias chi' to sriusjitz'a silab’
d'a yib'ari altar chi'. Axo yic ix el yich stiusantz'a
noc' silab’' chi' eb' viri, ix el pax yich sb'itan eb’
viri sb'itan chi', yic syic'anchaari Jehova eb' viri,
iX spu'an strompeta eb' viri. IX c'anjipax juntzan
yamc'ab' yic b'it ac'b'ilcan yuj viriaj rey David
chi'. 28 Axo masanil anima, riojanem eb' ejmelal
yacb'an van sb'itan eb’ viri sb'itan chi', van spu'an
pax strompeta eb’' viri sacerdote. Masanto yic ix
lajvistz'ab'at silab' chi'ix och vaan eb' viri sh'itani.
29 Ayic ix lajvi yac'ji silab' chi', ix em tiojan viri rey
yed' masanil eb' ajun yed' chi' ejmelal. 30Ix yalan
viri yed' eb' viri yajal chotiab' chi' d'a eb' viri levita
to syalvach'lolonel eb'virid'aJehova yed' juntzan
b'it sb'onaccan viriaj rey David yed' pax juntzan
yic viriaj Asaf schecab' Dios. Ix sc'anab'ajan eb'
viri yed' val stzalajc'olal, ix empax riojan eb' viri
ejmelal.

31Ix1ajvichi',ix yalan vifirey chi'd'a eb' anima:

Yacb'an toxo ix e sacbh'itej e b'a d'a yichari Jehova
icha yalan ley, cotariec, iq'ueccot e silab' yed' ey-
ofrenda yuj eyac'an yuj diosal d'a stemplo Jehova,
xchi viri. Yuj chi' masanil eb' anima chi’, ix yic'cot
silab' eb' yed' yofrenda yuj yac'an yuj diosal eb'.
Axo eb' ix el val d'a sc'ol yac'ani, ix yac' silab’ eb’
sriusjitz'a smasanil. 32 Masanil noc' noc' ix yic'cot
eb' anima chi' silab'il stiusjitz'a smasanil chi', 70
noc' mam vacax, 100 noc' ch'ac calnel yed' 200
noc' quelemtac calnel. Ix riusjitz'a noc' silab'il d'a
Jehova. 33 A sh'isul masanil noc' ix yac' eb' silab'il
chi’, 600 noc'mam vacaxyed' 3 milnoc' calnel yed'
noc' chiva.

34 Yujto quenriej sb'isul eb' viri sacerdote, maj
tzac'vanlaj eb' viri spatz'anel masanil noc' silab’
sriusjitz'a smasanil chi', yuj chi' ix colvaj eb’
viri yetlevitail eb' viri, yacbh'an sacb'itej pax sb'a
juntzarixo eb' viri sacerdote, yujto a eb' viri levita
elarichamel ix yac'och eb' viri d'a sc'ol sacb'itan
sb'a d'a yichari juntzari eb' virti sacerdote chi'.
35 Ayto narialxo noc' silab' chi' ix ac'chaji yed' pax
xepual noc' silab' yic junc'olal yed' vino ix ac'chaj
ofrendail yed' pax noc' silab’ sriusjitz'a smasanil.

Ichaton chi' ix aj yelxi yich yochxi ejmelal d'a
stemplo Jehova. 36 Ix te tzalaj viriaj Ezequias chi'
yed' masanil eb' anima yuj tas ix sc'ulej Dios yed'
eb’, yujto elarichamel ix yic' sb'a masanil tas ix uji
chi'.

30

Ix och q'uini yic snachajcoti‘R’ayic yelnaccot eb’
israel d'a Egipto

1 Ix lajvi chi', ix schecan viriaj rey Ezequias chi'
alchajel d'a yol yic Israel yed' d'a yol yic Juda,
ix yac'anpaxb'at yumal viri d'a eb' ay d'a yol yic
Efrain yed' d'a yol yic Manasés, yic scot eb' d'a
stemplo Jehova d'a Jerusalén, yic tz'och q'uiri yic
snaancot eb' ayic yelnac eb’ smam yicham eb’
libre yuj Jehova sDiosal Israel d'a Egipto. 2 Ayic
ix lajvi slolon viri rey chi' yed' eb' ayoch yajalil
yed' viri yed' masanil eb' anima d'a Jerusalén chi’,
ix snaan eb' to a d'a schab'il uj ol och q'uiri chi’,
3yujto maj yal-laj yoch q'uiri chi' d'a sc'ual aycani,
yujto quentiej eb' viri sacerdote ix sacb'itej sbh'a
icha yalan ley, manta pax eb' anima smolb'ej sb'a
d'a Jerusalén chi'. 4 Yujto ix scha sc'ol viri rey yed'
masanil anima tas ix nachaj chi', 5 yuj chi' ix sna
eb' to spucchaj yumal d'a masanil yol yic Israel.
Schacot d'a Dan, masanto sc'och d'a Beerseba. Ix
avtajcot eb' yic sjavi eb' d'a Jerusalén yic tz'och
q'uiri chi', yujto a d'a yalaritaxo, mari nivanoc eb'
smolb'ej sb'a yic syac'anoch jun q'uiri chi' eb', icha
yaj stz'ib'chajcani.

6 Yuj chi' ix b'at eb' schecab' viri rey chi' d'a
masanil yol yic Israel yed' d'a yol yic Judd, ix
yic'anb'at yumal eb’, aton ix schec b'ojoc viri rey
chi' yed' eb' ayoch yajalil yed'oc, b'aj syal viri
icha tic: Ex quetisraelal, meltzajariecxi d'a Jehova
sDiosal viri co mam quicham aj Abraham, viriaj
Isaac yed' viriaj Israel, yic ol ochxoc eyed'oc a
ex mari ex cannacoc d'a yol sc'ab’ eb' viri sreyal
Asiria. 7 Mocab' lajanoc tzeyutej e b'a icha eb' e
mam eyicham, icha pax eb' quetisraelal, ix spitej
val sb'a eb' d'a Jehova co Diosal yed' eb' co mam
quicham chi'. A val co Diosal chi' ix satanel

eb' icha val tz'aj quilan ticnaic. 8 Yuj chi' mari
eyac' pitb'oc e b'a, icha yutejnac sb'a eb’' co mam
quicham chi'. Aq'uecxioch e b'a d'a yol sc'ab’
Jehova co Diosal, cotariec d'a stemplo sic'b'ilel yuj
d'a masanil tiempo, tzeyac'an servil yic maxtzac
cot yoval sc'ol d'ayex. 9 Tato ol eyac'xioch Jehova
d'aec'ool, axoeb'ajc'olic’jinacb'at eb’ quetisraelal
yed' eb' eyuninal d'a preso chi', ol oc' sc'ol eb’
d'a eb’, ol ac'joc meltzaj eb' d'a co choriab' tic.
Yujto a Jehova co Diosal, te ay snivanc'olal, ay
pax yoq'uelc'olal, mari ol ex spatiquejcaneli tato ol
eyac'xioch e b'a d'a yol sc'ab’, xchib'at viri rey chi’
d'aeb'.

10 Ix b'at eb' checab' chi' d'a masanil yol yic
Efrain yed' d'a yol yic Manasés, ix b'attiej eb' d'a
junjun choriab', masanto ix c'och eb' d'a yol yic
Zabulon. Palta a eb' anima chi', toriej ix tzevaj eb’,
ix b'uchvaj pax eb' d'a eb' checab' chi'. 11 Palta
ay jayvatri eb' viri vinac d'a yiritilal Aser, d'a yic
Manasés yed' d'a yic Zabulon ix och eb' ejmelal
d'a Dios chi', ix javi eb' d'a Jerusalén chi'. 12 A
Dios ix ac'an sna' masanil eb' anima d'a Juda chi’,
yic sc'anab'ajan eb' jun checnab'll ix yal vifi rey
chi' yed' eb' ayoch yajalil yed'oc, icha ix aj yalan
Jehova.

13Yuj chi' a val d'a schab'il uj, ix smolb'an sbh'a
jantac anima d'a Jerusalén chi', ix yac'anoch q'uin
eb' yic ixim pan malaj yich. 14 Ix syamanoch eb’
yic'anel masanil juntzari altar yed' juntzari lugar
b'ajtac stiuschaj incienso d'a Jerusalén chi'. Ix syu-
mancanem eb' d'a sch'olanil a' Cedron. 15 Ayic 14
yoch schab'il uj chi', ix smilancham noc' quelem
calnel eb' yic q'uiri chi'.

Axo eb' viri sacerdote yed' eb' viri levita, ix te
q'uixviq'ue eb' viri, yuj chi' ix sacbh'itej sb'a eb' viri
icha yalan ley. Ix yic'anb'at noc' silab' eb' vini
sriusjitz'a smasanil d'a stemplo Jehova. 16 Icha
chi' ix aj yochxi eb' viti d'a yopisio, icha yalan ley
Moisés vini schecab' Dios. A eb' viri sacerdote ix
tzicanem schiq'uil noc' silab’ ix yac' eb’ viri levita.
17 Yujto tzijtumto eb' d'a scal masanil anima chi'
manto sacb'itejlaj sb'a, yuj chi' a eb' vifi levita
chi' ix milancham noc' silab'il yic q'uiri chi' yuj
eb' anima chi', yic tz'och yopisio noc' d'a q'uiri
chi'. 18-19 Te nivan eb' d'a yiritilal Efrain, d'a yic
Manasés, d'a yic Isacar yed' d'a yic Zabulon ix
comon chi'an noc' silab' yic q'uiri chi', mari ichaoc
yaj stz'ib'chajcani, yujto maj sach'itej sh'a eb'icha
yalan ley. Palta a viriaj rey Ezequias chi' ix lesalvi
yuj eb', ix yalan viri icha tic: Mamin Jehov4, co
Diosal ach yed' eb' co mam quicham, te vach' a
pensar. Ac' nivanc'olal eb' syac'och d'a sc'ol yalan
sb'a d'ayach, vach'’chom maj sacb'itej sb'a eb' icha
yalan sleyal a templo, xchi viri.

20Ix yab' Jehova slesalvi viriaj rey Ezequias chi’,
yuj chi' ix yac' nivanc'olal d'a yib'ari masanil an-
ima chi'. 21 Uque' c'ual ix ec' eb' israel chi' d'a
Jerusalén, te tzalajc'olal ix ec' q'uiri yic ixim pan
malaj yich chi'. Axo eb' viri sacerdote yed' eb’
viri levita, junjun c'u sb'itan eb’ viri, syalan vach'
lolonel eb' viti d'a Jehova yed' masanil yamc'ab'
yic b'it te vach' yic Jehova yaji. 22 A vitiaj Ezequias
chi',ix yac' yuj diosal viri d'a eb' viri levita, yujto ix
sch'oxel sb'ecanc'olal eb' viti yac'an servil Jehova.

Uque' c'ual ix schi noc' silab' yic q'uiri chi’
eb’, ix yac'anpax noc' silab' eb' yic junc'olal, ix

yalan vach' lolonel eb' d'a Jehova sDiosal smam
yicham. 23 Ix lajvi chi', ix yalan eb' smasanil to
syac' uqueocxo c'ual q'uiri chi'. Te tzalajc'olal ix
aj yoch q'uiri chi' yuj eb'. 24 A viriaj Ezequias
sreyal Juda chi', mil noc' mam vacax yed' 7 mil
noc' calnel ix siej vifi d'a eb' anima chi'. Yed' eb’
viri yajal d'a junjun chotiab' ix siejpax mil noc'
vacax chi' eb' viri yed' 10 mil noc' calnel. Nivan
eb' viri sacerdote ix sacbh'itej sh'a icha yalan ley.
25 Masanil eb' aj Judd chi' yed' eb' viri sacerdote
yed' eb' viri levita yed' masanil eb' ix laj cot d'a
yol yic Israel yed' masanil eb’' ch'oc choriab'il ix ja
cajand’'ayolyiclIsrael chi',mad'ayolyicJuda,ix te
tzalaj eb'. 26 Jantac tzalajc'olal ix uji d'a Jerusalén
chi', yujto atax yic yac'annac reyal viriaj Salomon
yuninal viriaj David, manta b'aj tzuji icha jun ix
uji d'a Jerusalén chi'. 27 Ix lajvi chi', ix q'ue lirian
eb' viri sacerdote yed' eb' viri levita yic sc'anan
svach'c'olal Jehova eb' viri d'a yib'ari masanil eb’
anima. Ix ab'chaj slesal eb' viri chi' d'a satchaari
b'aj cajan Dios.

31

1 Ayic toxo ix lajvi jun q'uiri chi', masanil eb' is-
raelixsmolb'ejsbh'a, ixb'at eb'd'a masanil choriab’
d'a yol yic Juda. IX smac'anpoj juntzari q'uen
q'ueen eb' nivan yelc'och b'aj syal sb'a eb' anima
chi' yed' pax juntzari yechel comon dios Asera. Ix
laj spojanem juntzari yic ejmelal eb' b'ajtac chaari
yed' pax juntzati altar ay d'a yol yic Juda chi' yed'
d'a yol yic Benjamin, d'a yol yic Efrain yed' d'a yol
yic Manasés. Ix lajvi chi' ix meltzaj eb' smasanil
d'a schoriab', ix laj b'atcan eb' d'a slugar junjun.

2Ix lajvi chi' ix spojanec' eb' viri sacerdote yed'
eb' viri levita viriaj Ezequias d'a stzolal, junjun
macari eb’ viri yed' yopisio: A eb’ viri sacerdote, a
eb'viritz'ac'an silab’' stiusjitz'a smasanil yed' silab’
yic sch'oxan sjunc'olal eb' yed' Jehova. Axo eb' viri
levita tz'ac'an yuj diosal d'a Jehova chi', syalanpax
vach' lolonel eb' viri d'ay d'a b'ital, ay pax eb'
vin stativan spuertail templo. 3 A viri rey chi', a
noc' smolb'etzal noc' viri ix yac' silab'il: Aton noc'
silab' sriusjitz'a smasanil tz'ac'ji d'a q'uiriib'alil
yed' d'a yemc'ualil yed' pax silab' sriusjitz'a d'a
sc'ual ic'oj ip yed' pax silab' tz'ac'ji yic tz'och q'uiri
ayic tz'alji q'uen uj yed'silab' tz'ac'ji d'a juntzarixo
q'uiri nivac yelc'ochi, icha yaj stz'ib'chajcan d'a
sley Jehova. 41Ix yalanpax viti rey chi' d'a masanil
eb' anima cajan d'a Jerusalén chi' to syac' scolval
eb' syac'taxon d'a eb' viri sacerdote yed' d'a eb’
viri levita, yic vach' ariej Jehova syac' servil eb' viri
ichayalanley. 5> Ayic ix alchajel jun checnab'il chi',
ix yac' eb' israel jantac val ix el d'a sc'ool yac'ani:
Aton ixim trigo vach', vino, aceite, noc' yal chab’
yed' masanil sat avb'en te vach' slaj smol eb'. Ix
yic'anpaxcot sdiezmoal masanil tas syavej eb'. Te
nivan ix yac'eb'.

6 Ariejtona’' pax eb'ajIsrael chi'yed'eb' cajand'a
juntzarixo chotiab' d'a yol yic Juda chi', ix yic'cot
sdiezmoal noc' smolb'etzal noc' eb: Aton noc'
vacax, noc' calnel, noc' chiva yed' pax sdiezmoal
masanil tastac ay d'a eb' to yicxo Jehova Dios yaji.
Juyjumb'aixlaj yutej eb' yac'ancani. 7 Ayic yoxil uj
yochjunab'il chi',ix ochijan eb’' smolb'an masanil
juntzarn chi'. Ato d'a yuquil uj ix och vaan eb’
yac'ani. 8 Ayic ix b'at yilan masanil juntzar ix

molchaj chi' viriaj Ezequias yed' eb' ayoch yajalil
yed' viri, ix yalan vach' lolonel eb' d'a Jehova
yed' d'a choriab' Israel. 9 Ix lajvi chi' ix sc'anb'an
viriaj Ezequias chi' d'a eb' viri sacerdote yed' d'a
eb' viri levita yuj masanil juntzati tas ix javi chi'.
10Ix tac'vi viriaj sat sacerdote Azarias yiritilal viriaj
Sadocichatic: Yictaxix schaanel yich eb'yic'ancot
scolval d'a stemplo Jehova tic, ayriej tas sco va'a,
ayto pax scani. Masanil juntzan tic toxo ix cani,
yujto ix yac' val svach'c'olal Jehova d'a yib'ari eb'’
quetchoriab' tic, xchi viri.

11Yuj chi', ix schec viriaj Ezequias b'ochaj yed'tal
b'aj smolchaj juntzari chi' d'a templo chi'. Axo
yic toxo ix b'o jun yed'tal chi', 12 vach' ix yutej eb'
smolb'an juntzari colval chi' d'a yool yed' diezmo
ix yic'cot eb' anima chi' yed' masanil tas to yic
Jehova yaji. Axo jun vin levita scuchan Conanias
sat ix ajcan yilani, axo jun viri yuc'tac viri scuchan
Simei ix och schab'iloc yilan juntzari chi'. 13 A
viriaj rey Ezequias yed' viriaj Azarias chi'sat yajd'a
eb' viri tz'ilan templo chi'. A eb' vini ix ac'anoch
juntzarixo eb' viri levita d'a yalari smandar viriaj
Conanias yed' viriaj Simei chi', aton eb' viri tic:
Viriaj Jehiel, viriaj Azazias, vitiaj Nahat, viriaj
Asael, viriaj Jerimot, viriaj Jozabad, viriaj Eliel,
viriaj Ismaquias, vitiaj Mahat yed' viriaj Benaia.
14 Axo viriaj Coré yuninal viriaj Imna yiritilal Levi,
yajal yaj viri d'a eb' vini starivan spuertail templo
d'a stojolal b'aj sjavi c'u. Aypaxoch d'a yib'ari
viri schaan ofrenda to tz'el val sc'ol eb' yac'an d'a
Jehova, spucanpaxec' viri tastac to yic Jehova yaj
chi' tz'ac'chaj d'a eb' viri sacerdote yed' d'a eb' viri

levita. 15 A juntzari eb' viri levita: Aton viriaj Edén,
viriaj Miniamin, viriaj Jesda, viriaj Semaias, viriaj
Amarias yed'viriaj Secanias. A eb' viriix colvaj yed'
viriaj Coré chi' spucanec' ofrenda d'a schoriab' eb'
viri sacerdote, icha syal macquiltac yaj eb’, eb’
icham anima yed' eb' unin. 16 Syac'an eb' viri d'a
eb' vini tz'ib'ab'il sb'i b'aj ay sb'i eb’ yiritilal Levi,
aton eb' viri ayoch d'a yib'ari yilan yopisio d'a stzo-
lal d'a templo d'a junjun c'u, eb' oxe' ab'il sq'uinal
sb'eyriejb'ati. 17 A eb' viri sacerdote chi', b'ob'il slis-
tail eb' viri, icha syal stzolal smam yicham eb’ viri.
Axo eb' viri levita 20 ab'il sq'uinal sb'eyriejb'ati,
ay pax sb'i eb' viri icha yajoch eb' viri d'a yopisio
d'a stzolal. 18 A yed' sb'i eb' viri chi', tz'ib'ab'il pax
sb'i eb'ix yetb'eyum eb' viri, eb' nenetac unin yed'
juntzarixo yuninal eb’ viri yed' yisil eb' viri, aton
masanil mach ay yalan yic eb' viri yilani. Val d'a
stojolal ix aj spojanec' eb' viri juntzatri tas ac'b'il
d'a Dios. 19 Ay pax eb' viri vinac ayoch d'a yib'ari
spojanec' tas sva eb' viri sacerdote yiritilal Aaron
yed' eb' viri levita, aton eb' viri tz'ib'ab'il sb'i b'aj
ay sb'i eb' smam yicham eb' vifi, aton eb' viri cajan
d'a spatictaquel schoriab' eb' viri sacerdote yed'
d'a juntzarixo choriab'.

20 Icha chi' ix yutej viriaj Ezequias chi' sb'oan
juntzari tic d'a masanil yol yic Juda. A masanil tas
ix sc'ulej viri, te vach/, te tojol d'a yichari Jehova
Dios. 21 Masanil tas ix sc'ulej viri yic ix yac'an
servil viri d'a stemplo Dios, ix sc'ulej val viti d'a
smasanil sc'ool, icha yalan sc'ayb'ub'al Dios yed'
schecnab'il. Yuj chi' te vach'riej ix elc'och vifi.

32

Yac'nac oval viriaj Senaquerib d'a Juda
(2R 18.13—19.37; Is 36—37)

1 Ayic toxo ix sc'ulej masanil juntzan chi' viriaj
Ezequias, yic sc'anab’ajan Jehova viri, ix javi viriaj
Senaquerib sreyal Asiria yed' eb' soldado. IX laj
och oyan eb' d'a spatictac juntzari choriab' ayoch
smuroal d'a yol yic Juda4, yic syic'anec' eb' yalani.

2 Ayic ix yilan viriaj Ezequias chi' to toxo ix javi
viriaj Senaquerib chi' yac' oval d'a Jerusalén, 3 ix
smol alan viri yed' eb' viri yajal yed' eb’ viri yajalil
eb' soldado to smuc sjajtac a a' eb' viri ay d'a
spatictac chotiab' chi'. Ix cha sc'ol eb' vifi sc'ulan
tas ix alchaj chi'. 4Yuj chi' te nivan eb' anima chi'
ix smolb'ej sb'a, ix laj smucan sjajtac a a' chi' eb’
yed' a a' sb'ey d'a slac'anil chi', yic vach' ayic sjavi
eb' asirio chi', marixalaj a' tz'ilchaj yuj eb'.

5 Ix yac' val yip viriaj rey Ezequias chi'
sb'oanxiq'ue smuroal choriab’ chi' b'ajmac'b'ilem
larinajoc. Ix b'ochajxiq'ue juntzari b'aj starivej eb’
soldado d'a yib'aritac muro yed' junxo muro d'a
spatiqueli. Te vach'ix ajoch muro b'aj mucb'il jun
ch'olan d'a schoriab' viriaj David. Tzijtum q'uen
lanza yed' maclab' jul-lab' ix schec viri rey chi'
b'ojoc. 6Ix yac'anoch yopisio juntzati eb' viri vinac
viriyic tz'och eb' viri yajalil d'a masanil choriab'. Ix
smolb'an sb'a eb’ viri b'aj smolb'ej sb'a eb' anima
d'a stiel spuertail choriab' chi', ix yalan vifi rey chi’
to stec'b'ej sb'a eb', ix yalan viri icha tic: 7 Tec'an
tzeyutej e b'a, mar ex xivoc, mocab' chab'axq'ue
e c'ool d'a yichar vin sreyal Asiria chi' yed' d'a
jun nivan rilari eb' viri soldado yedmnac viri chi’,

yujto ec'b'al quip d'a yichari eb' chi'. 8 A viri chi/,
a eb' soldado ayoch yipoc sc'ol viri, palta a orixo
tic, a Jehova co Diosal ayoch qued'oc, a' ol colvaj
qued'oc ayic ol cac'an oval chi', xchi virti. Ayic
ix yab'an eb' anima chi' tas ix yal viri rey chi’, ix
stec'b'anval sb'a eb'.

9 Yacbh'an van yac'an oval viriaj Senaquerib
sreyal Asiria yed' eb' soldado d'a choriab' Laquis,
ix schecancot juntzari eb' schecab' viri d'a
Jerusalén, yic tzul yal eb' d'a viriaj Ezequias sreyal
Juda yed' d'a masanil eb' aj Juda cajan ta' icha tic:

10Ichaticix yutej viriaj Senaquerib sreyal Asiria
yalancoti: ¢Mach ayoch yipoc e c'ol a ex tic, yuj chi'
ayex can d'a Jerusalén tic, ina to oyb'il exxo q'uei?
11 Tato syal viriaj Ezequias d'ayex to a Jehova e
Diosal ol ex colanel d'a yolin c'ab’, toriej tzex yixtej
viri, ol ex cham yuj vejel yed' taquiritial. 12 ;Tom
marioc viriaj Ezequias chi' ix ic'anel juntzari lugar
yic ejmelal b'ajtac chaari yed' altar yic jun Dios
chi'”? Ix yalan viri d'a masanil anima d'a Juda
yed'd'a Jerusalén to junriej jun altar b'aj sriusji in-
cienso d'a jun Dios chi'. 13 ;Tom mati eyojtacoc tas
in c'ulejnacyed' eb'in mam vicham d'a juntzarixo
choriab'? ¢ Tocval ix yal yuj sdiosal juntzari choriab’
chi' scolanel eb' d'a yol in c'ab'? 14 ;Tom ay junoc
d'a juntzari sdiosal juntzari chotiab' ix satel eb' in
mam vicham chi' ix yal scolanel schoriab' d'a yol
sc'ab’ eb'? ¢Tas yuj tze na' to a e Diosal chi' ol
ex colan d'a yol in c'ab'? 15 Yuj chi', matri eyac'
e b'a musansatil yuj viriaj Ezequias chi'. Man e
cha eyab' tas syal viri. Yujto malaj junoc sdiosal
juntzari choriab' chi' ix yal scolan schoriab' d'a yol
in c'ab’. Ariejtona’ malaj pax juntzati dios chi' ix

yal scolan sb'a d'a yol sc'ab’ eb' in mam vicham.
Ocxojun e Diosal chi'. ¢ Tom ato val ol yal ex scolan
d'ayolin c'ab'? xchicot viri, xchi eb'.

16 Ay juntzarixo tas ix yal eb' schecab' viti sreyal
Asiria chi'yic sb'uchvajeb'd'aJehovaDiosyed'd'a
viriaj Ezequias aton schecab'. 17 Ix stz'ib'anpaxcot
jun yumal viriaj Senaquerib chi' yic sb'uchvajcot
viri d'a Jehova sDiosal Israel. A d'a jun yuum
viri chi', ix yalcot viri icha tic: A juntzari sdiosal
juntzarixo choriab’, maj yal-laj scolan schoriab’ eb’
chi' d'a yol in c'ab’, icha pax chi' sDiosal viriaj
Ezequias, mari ol yal-laj scolan schoriab’ d'a yol in
c'ab’, xchicot viri d'a yuum chi'.

18 A eb' schecab' viriaj Senaquerib chi', te chaari
ix yal eb' d'a eb' anima ay d'a Jerusalén chi’,
aton eb' lirijab'q'ue d'a yib'arti muro, te chaari ix
yal eb' d'a hebreo, yic xib'taj eb' anima chi' yuj
eb', yic syac'an ganar Jerusalén chi' eb' yalani.
191x slajb'ej val sDiosal Jerusalén eb' yed' juntzari
comon dios b'ob'il yuj anima, sdiosal juntzarixo
choriab'.

20 Yuj val jun lolonel chi', ix lesalvi viriaj rey
Ezequias yed' viriaj Isaias schecab' Dios yuninal
viriaj Amoz. IX sc'anan scolval Jehova eb' viri.
21Yuj chi' a Jehova ix checancot jun angel yic tzul
satanel eb' soldado te tec'an, eb' yajalil eb' yed' eb’
sat yaj d'a scampamento viri sreyal Asiria chi'. Yuj
chi' te q'uixvelalxoriej ix aj smeltzajxi viri rey chi’
d'a schoriab’. Axo yic ix och viri d'a yol stemplo
sdiosal, a eb' yuninal viri ix milanchamoc.

221cha chi' ix yutej Jehova scolan viriaj Ezequias
chi' yed' masanil eb' cajan d'a Jerusalén chi' d'a
yol sc'ab'’ viriaj Senaquerib sreyal Asiria chi', yed'

pax d'a yol sc'ab’ juntzarixo choriab'. Junc'olal ix
laj aj eb’ yed' juntzarixo choriab' ay d'a slac'anil
chi'. 23Yuyj chi', tzijtum eb' ix yic'cot yofrenda d'a
Jerusalén, ix yac'an eb' d'a Jehova, ix yac'anpax
silab’ eb’ te caro stojol d'a viriaj Ezequias chi'. A
d'a jun tiempoal chi' nivan ix aj yelc'och viri d'a
juntzarixo chotriab'.

Ix penaayax viriaj Ezequias
(2R20.1-11;1s 38.1-22)

24 A d'a jun tiempoal chi', te ov yac'an syaelal
viriaj Ezequias chi', ijan ix cham vifi. Yuj chi' ix
lesalvi viri d'a Jehova. Ix tac'vi Jehova chi', ix
sch'oxan jun yechel d'a viri te satub'tac yilji, yic
sch'oxani to ol b'oxoc sc'ool viti. 25 Vach'chom
jantac vach'il ix scha viriaj Ezequias chi', palta maj
yac' yuj diosal viri d'a Jehova, to ix yic'chaari sb'a
viri. Yuj chi' ix cot yoval sc'ol Jehova d'a viri yed'
d'aJudayed'd'a Jerusalén.

26 Yuj chi' ix yic'xiem sb'a viti yed' eb' cajan
d'a Jerusalén chi' d'a yichari Dios. Yuj chi' ma-
jXo yac'cot yoval sc'ol Jehova chi' d'a yib'ari eb’
yacb'an pitzanto viri.

Ixicjixichaari viriaj Ezequias

27 A viniaj Ezequias chi', ix te aj sb'eyumal viri,
nivan ix aj yelc'och viri. Te nivan q'uen plata,
q'uen oro, q'uen q'ueen te vach' yilji, perfume,
maclab' jul-lab’' yed' pax masanil tas to ay stojol
ix smolb'ej viri. 28 Ix schecanpax viri b'ojoc spatil
b'aj sic'chaj ixim trigo, vino yed' aceite. Ix b'ochaj
pax smacte' noc' vacax, noc' calnel yed' noc' chiva.
29 Ix schecanpax viri b'ojoc juntzari choriab’, yujto

mari jantacoc noc' svacax viri yed' noc' scalnel. Te
nivan sb'eyumal viri ix yac' Dios.

30 Aton viri ix checan macchaj sjaj a' Gih6n d'a
yib'ari, yic vach' axo d'a yalari luum sb'ey a'. Ad'a
stojolal b'aj tz'em c'u d'a schoriab' viriaj David, ata’
ix c'och a'. Masanil tas ix sc'ulej viri, vach'riej ix
elc'ochi.

Ix chajieb' aj Babilonia yuj viriaj Ezequias
(2R 20.12-19; 15 39.1-8)

31 A eb’ viri yajal d'a Babilonia, ix scheccot eb'
viri schecab' eb' viri yic tzul sc'anb’an eb' viri yuj
jun tas satub'tac ix uji d'a Judd. Ix actajcan viriaj
Ezequias chi' yuj Dios sch'ocoj yic tz'ac'ji proval
Viri yuuj, yic syila' tas yaj spensar viri.

A schamelviriaj Ezequias
(2R 20.20-21)

32 A jantacto yab'ixal viriaj Ezequias yed' tastac
ix sc'ulej viri yed' b'aj ix sc'anab'ajej Dios viri,
aycan b'aj tz'ib'ab'ilcan tas yilnac viriaj Isaias yun-
inal vitiaj Amoz yed' d'a yumal yab'ixal eb' viri
sreyal Judd yed' Israel. 33 Axo yic ix cham viri, ix
mucji viri d'a yib'ariq'ue b'aj mucb'il eb' yiritilal
viriaj David. Masanil eb' aj Juda yed' eb' cajan d'a
Jerusalén, ix sch'oxel eb' to nivan yelc'och viti ayic
ix smucan viri chi eb’, axo viriaj Manasés yuninal
viri ix ochcan reyal sq'uexuloc.

33

Ochnac viriaj Manasés reyal
(2R21.1-18)
1 Aviriaj Manasés chi',1ajchave'ab'il sq'uinal viri
ayic ix och viri reyal. 55 ab'il ix yac' reyal viti d'a

Jerusalén. 2 Te chuc tas ix sc'ulej viri d'a yichati Je-
hov4, yujto a juntzari tastac yajb'entac sb'eyb'alej
juntzari choriab' yic'naquel Jehova d'a yichari eb'
israel d'a sat sluum tic, a chi' ix sh'eyb'alej viri. 3Ix
schec viri b'ochajxiq'ue juntzari lugar yic ejmelal
b'ajtac chaati, aton juntzari yic'naquel viri smam
viri. Ix schecan viri b'ochajxiq'ue altar yic comon
dios Baal yed' yechel comon dios Asera. Ix yalan
sb'a viri d'a masanil tas syac' sc'ac'al d'a satchaari,
ix yac'anpaxem sb'a viri d'ay. 4 Ix schecan vin
b'ochajq'ue juntzari altar d'a stemplo Jehova d'a
Jerusalén, aton jun templo chi' b'aj yalnac Je-
hova to ol b'inajriej sb'i d'a masanil tiempo. 5 Ix
schecanpax viri b'ochajq'ue juntzarixo altar d'a
chab'xo yamaq'uil stemplo Jehova chi', yic syal
sb'a viri d'a masanil tas syac' sc'ac'al d'a satchaari.
6 Ix sriusantz'a eb' yuninal viri silab'il d'a
sch'olanil yic Ben-hinom. IX sc'anb'an sb'a viri
d'a eb' ajb'aal, d'a eb' ajchum, d'a eb' naumel
lolonel. Ix scuchb'an eb' anima viri yic sc'uman
spixan chamnac. Te chuc tas ix sc'ulej viri, yuj chi’'
ix stzuntzejcot yoval sc'ol Jehova viri d'a yib'ari.
7Ix schecan viri ac'chajoch yechel comon dios d'a
yol scajnub' Jehova Dios. Aton yuj jun cajnub’
chi' yalnac Jehova d'a viriaj David yed' d'a viriaj
Salomon icha tic: A jun pat d'a Jerusalén tic, ix
in sic'canel d'a yol smacb'en eb' yiritilal Israel, in
cajnub’ tz'ajcan d'a junelriej. 8 Marixo ol ex viq'uel
a ex israel ex tic d'a jun lum luum vac'nac d'a eb’
e mam eyicham, tato tze c'anab’ajej masanil in
c'ayb'ub'al, in checnab'il yed' in cachnab'il in chec
yac'naccan viriaj Moisés d'ayex, xchi Jehova.
9Palta axo viriaj Manasés chi'ix cuchb'an val eb'



2 CRONICAS 33:10 xcix 2 CRONICAS 33:16

ajJerusalénd'a chucal yed'juntzarixoeb'ayd'ayol
yic Juda chi'. Yelxo val te chucix ajsb'eyb'aleb'd'a
yichari schuc b'eyb'al juntzari choriab' satb'ilel yuj
Jehova d'a yichari eb' smam yicham eb' d'a peca'.
10Ix cachji viriaj Manasés yed' masanil eb' anima
chi' yuj Jehov4, palta maj sc'anab'ajej eb'. 11 Yuj
chi' a Jehova ix ac'ancot eb' yajalil eb' soldado viri
sreyal Asiria d'a eb’, ix yamchaj viriaj Manasés
chi' yuj eb'. Ix yac'anoch gancho eb' d'a srii' viri,
ix tzec'chaj viri d'a q'uen cadena nab'a bronce, ix
yic'anb'at viri eb' d'a Babilonia.

12 Ayic ix yab'an val syail viri chi', ix lesalvi viri
d'a Jehova Dios. Yelc'olal val ix yiq'uem sb'a viri
d'a yichari sDiosal smam yicham. 13 Ayic ix lesalvi
viri chi', ix yab'an Dios tas ix sc'an viri chi', yuj chi'
iX meltzajxi viri yuj Jehova d'a Jerusalén chi' yic
tz'ochxivirid'a yopisio. Icha chi'ix aj snachajel yuj
viri to ariej Jehova Dios toni.

14 Ix lajvi chi', ix schecan viri b'ochajxique
smuroal schoriab' viriaj David d'a stojolal b'aj
tz'em c'u d'a a' Gihdon d'a patian b'aj ay sjaj a a'
chi', masanto sc'och d'a spuertail yic noc' chay. Ix
vach' b'oji pax b'aj scumlaj muro chi'. Chaari ix
ajq'ue muro chi'. Ix yac'anpaxoch eb' yajalil eb’
soldado viri d'a masanil chotiab' ayoch smuroal
d'a yol yic Juda chi'. 15 Ix schecan vifi ic'chajel
sdiosal eb' ch'oc choriab'il yed' juntzari yechel ix
yac'och viri d'a yol scajnub’ Jehova yed' juntzan
altar ix schec viri b'ojoc d'a jun tzalan yic templo
chi' yed' juntzarixo d'a Jerusalén chi'. A juntzari
chi' ix schec viri julchajcanel d'a stitaquel choriab’
chi'. 16Ix lajvi chi' ix schecan viri vach' b'ochajxi

altar d'a Jehova4, ix yac'an silab’ viri yic sch'oxan
sjunc'olal yed' Dios yed' silab' yic ac'oj yuj diosal.
Ix yalan viri d'a masanil eb' aj Juda to tz'och eb’
ejmelal d'a Jehova Dios. 17 Palta a eb' anima
chi', arieja’ ix yac'riej silab' eb' d'a juntzari lugar
yic ejmelal b'ajtac chaari, vach'chom a d'a Jehova
sDiosal eb' syac' yalani.

18 A jantacto yab'ixal viriaj Manasés chi' yed'
slesal viri d'a Dios yed' tas ix schec Jehova yal eb’
schecab’, aycan b'aj tz'ib'ab'ilcan yab'ixal eb' viri
sreyal Israel. 19 Tz'ib'ab'il pax slesal viti yed' tas ix
aj spacan Dios. Ariejtona’ pax tasix aj yoch spitalil
viri yed' yic ejmelal ix sb'oq'ue vifti b'ajtac chaarn
yed' b'ajtac ix b'ochaj yechel Asera yed' juntzarixo
yechel comon dios ayic manto sna sb'a viri d'a
yichari Jehova, aycan d'a yumal ix stz'ib'ejcan eb'
schecab' Dios. 20 Ayic ix cham viri, ix mucji viri b'aj
ayjuntzaritasavab'ild'a spalacio. Axo viriaj Amon
yuninal viri ix ochcan reyal sq'uexuloc.

Ochnac viriaj Amon reyal
(2R 21.19-26)

21 A virfiaj Amon chi', 22 ab'il sq'uinal vin ayic
ix schaanel yich viri yac'an reyal, chab' ab'il ix
yac' reyal viri d'a Jerusalén. 22 Ix stzuntzejcot
yoval sc'ol Jehova viri d'a yib'ari icha ix sc'ulej viri
smam vifi. Ix srius silab' vifi d'a juntzari comon
dios b'ob'ilcan yuj viri smam viri chi', ix ochpax
viri ejmelal d'ay. 23 Maj yiq'uemlaj sbh'a viri d'a
Jehova icha sc'ulejnac viri smam vini chi', palta a
val chucal ix ste c'ulej viri.

24 A eb' viri ayoch yajalil yed' viri, a eb' viri ix
milancham viri d'a spalacio. 25 Axo eb' anima

d'a yol choriab' chi' ix milanpaxcham eb' viri ix
milancham viri. Axo vifiaj Josias yuninal viri ix
yac'canoch eb' reyal squexuloc viri.

34

Ochnac vinaj Josias reyal
(2R 22.1-2)

1 A viriaj Josias chi', vajxaque' ab'il sq'uinal viri
ayic ix schaanel yich viri yac'an reyal. 31 ab'il ix
yac' reyal viri d'a Jerusalén. 2 A tas ix sc'ulej viri te
vach' d'a yichari Jehov4, tz'acan ix sb'eyb'alej viri
icha sb'eyb'alejnac viriaj David smam yicham viri.

A tas ix sc'ulej viriaj Josias

3 Ayic 16 ab'ilxo sq'uinal viriaj Josias chi', ayic
quelem unin val viri, ixyac'an val och virid'a sc'ool
sc'anab'ajan Jehova sDiosal viriaj David smam
yicham viri. Axo yic 20 ab'il viri, ix syamanoch
viri yic'anel tas mari vach'oc d'a Juda yed' d'a
Jerusalén chi'. Ix schecan viri satjiel masanil
juntzari b'aj tz'och ejmelal b'ajtac chaari, yechel
comon dios Asera yed' juntzarixo yechel comon
dios tzeyb'il yed' masanil yechel b'ob'il d'a q'uen
q'ueen. 4 A val d'a yichari viri ix mac'jipoj juntzari
altar yic masanil yechel Baal. Ix schecanpax viri
mac'jipoj altar b'aj sriuschajtz'a incienso b'ajtac
chaari. Ix schecanpax viri mac'jipoj yechel comon
dios Asera yed' masanil juntzarixo yechel comon
dios. Choc' ix ajcan smasanil. Ix lajvi chi' ix
stzicanb'at viri d'a yib'ari b'ajtac mucan eb' ix
ac'ansilab'd'ajuntzari yechel chi'. 5Ix schecanpax
viti riusjoctz'a sb'aquil eb' sacerdote d'a juntzarn

comon dios chi' d'a yib'afi juntzari altar chi'. Icha-
ton chi'ix aj sacb'itan Judd yed' Jerusalén chi' viri.
6 Icha pax chi' ix sc'ulej viri d'a juntzari choriab’
mac'b'ilem larinaj d'a yol yic Manaseés, d'a yol yic
Efrain yed' d'a yol yic Simedn, masanto ix c'och
d'a yol yic Neftali. 7 Ayic ix lajvi smac'jicanpoj
masanil juntzati altar, juntzari yechel comon dios
Asera yed' juntzarixo yechel comon dios, choc' ix
ajcani, ix mac'jipaxcanpoj masanil altar b'aj stz'a
incienso d'a masanil yol yic Israel chi'. Ichato chi'
ix meltzajxi viri d'a Jerusalén.

Ilchajnac yumal ley
(2R22.3—23.3)

8 Ayic 26 ab'ilxo sq'uinal viriaj Josias chi', ayic
toxo ix sacb'itej masanil jun nacidén chi' viri yed'
scajnub’ Jehova Dios, ix schecan viri vach' b'ochaj
scajnub’ Dios chi'. Ix ochcan jun munlajel chi'
d'a yib'ari viriaj Safan yuninal viriaj Azalias yed'
viriaj Amasias yajal d'a choriab' Jerusalén yed' vini
tz'ib'um, aton viriaj Joa yuninal viriaj Joacaz. 9 Ix
lajvi chi' ix b'at eb' viri tic yil viriaj Hilcias sat
sacerdote. Ix b'at yac'an q'uen tumin eb' viri
d'a viri, aton q'uen ix scha eb’ viri levita starivan
spuertail stemplo Dios d'a eb' yiritilal Manasés
yed' eb'yiritilal Efrain, aton masanil eb' cannac d'a
yolyicIsrael. Ay pax q'uenixyac'eb'yiritilal Juda,
eb' yiritilal Benjamin yed' eb' cajan d'a Jerusalén
chi'. 10Ix lajvi chi' ix yac'ancan q'uen tumin chi'
eb'virid'a eb' viri ayoch yilan munlajel d'a stemplo
Jehova chi', axo eb' viri stupan eb' viri smunlaj d'a
templo chi'. 11Ix yac'anpax q'uen tumin chi' eb'
viri d'a eb' viri riicum te' yed' d'a eb' viri scuchb'an

munlajel chi', yic smanchaj q'uen q'ueen tzeyb'il
yed' pax masanil te te' tz'och syamnub'aloc yed'
pax spatzab'il juntzari pat emnaccan larinaj yuj
eb' viri sreyal Juda.

12-13 A juntzari eb' viri vinac chi', te vach' ix yutej
eb' viri yilan munlajel chi. A eb' viri scuchb'an
munlajel chi', a eb' viri levita, aton sb'i eb' viri tic:
Viriaj Jahat yed' viriaj Abdias yiritilal vitiaj Merari,
viriaj Zacarias, viriaj Mesulam vyiritilal viriaj Coat.
A eb' viri tic yajal yaj eb' viri. Ay juntzarixo eb' vini
levita cuchb'um d'a b'it yed' pax d'a yamc'ab' yic
b'it chi', a eb' vini tz'ilan eb' cuchum icatz, ay pax
eb'viri tz'ilan eb' smunlaji. Ay pax eb' viri tz'ib'um,
ay pax eb' viri starivan spuertail scajnub’ Dios chi'.

14 Ayic van yic'chajelta q'uen tumin ix b'at
ac'chajcan d'a scajnub' Jehova chi', axo viriaj sac-
erdote Hilcias ix ilanelta yumal b'aj aycan sley
Jehova yuj viriaj Moisés. 15Ix yalan vifi d'a viriaj
Safan viri tz'ib'um to ix ilchaj yumal ley d'a sca-
jnub' Jehova. Ix yac'ancan viri d'a vitiaj Safan chi'.
16 Axo viriaj Safan chi' ix ic'anb'at d'a viri rey chi’,
ix yalan viri icha tic:

—Mamin rey, a oti a checab' ori tic van co b'oan
masanil munlajel aycan och d'a quib'ari. 17 Ix
molb'aj q'uen tumin ix ul ac'chajcan d'a scajnub’
Jehova, ix ac'chaj q'uen d'a eb' viri tz'ilan munlajel
chi'yed' pax d'a eb' viri smunlaji, xchi viri.

18 Ix yalanpax viri d'a vifi rey chi' icha tic: A
viriaj Hilcias ix yac' jun uum viri d'ayin, xchi viri.
Ix lajvi chi' ix yavtan jun uum chi' viri d'a yichari
viri rey chi'. 19 A val yic ix yab'an vin rey tas
syal jun uum chi', ix sriic'chitanb'at spichul viri.

20 Ix yavtancot viriaj Hilcias viri, vitiaj Ahicam
yuninal viriaj Safan, viriaj Abddén yuninal viriaj
Micalia, viriaj Safan vifi tz'ib'um yed' viriaj Asaias
ay yopisio scolvaj yed' viri. Ix yalan viri d'a eb’ viri
icha tic:

21 _Ixiquec, b'at c'anb'ejec d'a Jehova vuuj, yuj
pax masanil anima cannac d'a Israel tic yed' d'a
Juda yuj tas syal jun uum ix ilchaj tic. Tecan aycot
yoval sc'ol Jehova d'a quib'ari ticnaic, yujto a eb' co
mam quicham maj sc'anab'ajej eb' tas syal Jehova,
maj sb'eyb'alej pax eb' tastac aycan d'a jun uum
tic, xchi vifti rey chi'.

22Yuj chi' ix b'at viriaj Hilcias yed' juntzatixo eb'
viri ix checjib'at yuj virirey chi', ix b'at eb' viri yil ix
Hulda ix schecab'’ Dios, ix yetb'eyum viriaj Salum
yuninal viriaj Ticva, yixchiquin viriaj Harhas. A
viriaj Salum chi' sic'an masanil pichul d'a scajnub’
Dios. Cajan ix Hulda chi' d'a jun scha macariil
choriab' d'a Jerusalén. Ayic ix yalan eb' viri d'a ix,
23ix tac'viix d'a eb' viri icha tic:

—A Jehova co Diosal tz'alan icha tic: Alec d'a
viri ix ex checancot e c'anb'ej chi' d'ayin 24 to a
in Jehova in tic svala Ol vac'cot junoc yaelal
d'a yib'ari jun choriab' tic yed' d'a yib'ari masanil
anima cajan d'ay, icha val yaj stz'ib'chajcan d'a
jun uum ix avtaj d'a ichari chi'. 25 Yuyjto ix in
eyactejcani, axo d'a juntzari comon dios tze rius
incienso. Tze tzuntzancot yovalin c'ol yuj masanil
tas ix e c'ulej chi'. Yuj chi' toxo ix cot yoval in c'ool
d'a yib'ari jun choriab' tic, maxtzac tuplaj. 26 Yuj
chi' alec d'a viri sreyal Juda, viri ix ex checancot ul
e c'anb'ej d'ayin Jehova sDiosal in Israel tic to a in
sval icha tic: Yujto ix a cha ab' tas syal jun uum

chi', 27ix ac'an val och d'a a c'ool, ix ac'anoch a b'a
d'a yol in c'ab’ ayic ix ab'ani to ay yoval in c'ol d'a
yib'arijun choriab' tic yed' d'a yib'ari eb' cajan d'ay,
yujto ix iq'uem a b'a d'a vichari, ix a riic'chitanb'at
a pichul, ix ach oq'ui, atiejtona’ in ix vab' pax tas
ix ala'. Yuj chi' ain val Jehovéa in sval d'ayach: 28 A
in ol vaq'uelc'ochi to junc'olal ol ach chamoc, ol
ach mucchaj b'aj mucan eb' a mam icham. Ichato
chi'oljavoc juntzariyaelal ol vac'cot d'a yib'afi jun
choriab' tic yed' d'a yib'ari masanil eb' cajan d'ay,
xchi Jehova, xchi ix Hulda chi'.

Yuj chi' ix meltzaj eb' viri schecab' viri rey chi’,
ix ul yalan spac tas ix b'at sc'anb'ej eb’ viri chi'.
29 Ix lajvi chi' ix schecan vini rey chi' avtajcot
masanil eb' viri yichamtac vinaquil Juda yed' eb'
yic Jerusalén chi' to smolb'ej sb'a eb' viri smasanil.
30 Ix lajvi chi', ix q'ue viri rey chi' d'a scajnub’
Jehova yed' masanil eb' ix smolb'ej sb'a chi' yed'
pax eb' viri sacerdote, eb' viri levita yed' masanil
anima ay d'a yol smacb'en chi' yed' pax masanil
eb' unin yed' masanil eb' ichamtac anima. Ata' ix
schec viri rey chi' avtaj jun uum chi' yab' masanil
anima chi', aton tastac aycan d'a yumal strato
Jehova ix ilchajelta yuj eb' d'a yol templo chi'.
31 Ix och lirian vin rey chi' d'a stz'ey jun nivan
oy. Ata' ix yac' sti' viri d'a yichari Jehova to d'a
val smasanil sc'ool viri ol sc'anab’ajej sb'eyb'alan
masanil checnab'il yed' c'ayb'ub'al chi', icha val
yaj stz'ib'’chajcan d'a yumal strato Jehova chi'.
32 Ix lajvi chi' ix yalan viri d'a masanil anima
molanec'chi', eb'ajJerusalényed'eb'yic Benjamin
to syac' sti' eb' sc'anab'ajani. Masanil eb' cajan d'a
Jerusalén chi', ix sc'anab'ajej eb' icha val yajcan

d'ayumal strato sDiosal eb'yed' eb'smam yicham.
33 Ix schecan viriaj Josias chi' ic'joquel masanil
yechel yajb'entac ay d'a yol smacb'en Israel chi'.
Ix yalan viri to tz'och masanil eb' ayec' d'a Israel
chi' ejmelal d'a Jehova Dios. Yacb'an pitzanto vir,
maj yiq'uel sb'a eb' d'a Jehova sDiosal eb’ smam
yicham eb'.

35

Ix och q'uiri yuj viriaj Josias
(2R 23.21-33)

1 Ix och (q'uiti yuj vitiaj Josias chi' yic
syic'anchaari Jehova viri d'a Jerusalén chi', aton
yic snaancot eb' ayic yelnaccot eb' smam yicham
eb' d'a Egipto. Ayic 14 yoch b'ab'el uj ix smilcham
noc' calnel eb' silab'il yuj q'uiri chi'. 2Ix yac'anoch
eb' viri sacerdote viri d'a yopisio, ix iptzitaj eb’ viri
yuj vini yic syilan yopisio eb’ viri chi' d'a scajnub’
Jehova. 3 Ix schecan viri smolb'ej sb'a eb' vin
levita tz'ac'an servil Jehova, aton eb' viri sc'ayb'an
eb' yetisraelal. Ix yalan viri d'a eb’ viri icha tic:
Naeccoti to a te' scaxail strato Jehovd, aycan te'
d'a yol scajnub’ Jehova sb'onac viriaj Salomon
yuninal viriaj David sreyal Israel. Yuj chi' a ex tic
maxtzac e b'achlaj b'eyec' te' d'a sjolom e jerijab'.
A ticnaic aq'uec servil Jehova co Diosal yed' pax
eb' quetisraelal schoriab' co Diosal chi'. 4B'oecoch
e b'a d'a stzolal, icha syal stzolal smacariil eb' e
mam eyicham, icha yaj stz'ib'chajcan yuj viriaj
David yed' viriaj Salomon chi'. 5 Tzex can narialoc
ex levita ex tic d'a scajnub’ Jehova chi', icha syal
smacariil eyaji, yic vach' tzex colvaj d'a junjun

macari eb' quetisraelal sc'ab'yoc sb'a, 6 yic tze
milancham noc' quelemtac calnel silab'il yic q'uiri
tic. Yuj chi'sacb'itejec e b'aicha yalanley yed' pax
tas yovalil sacb'itaji, yic vach' syal sc'anab’ajan
eb' quetisraelal tic masanil tas yalnaccan viriaj
Moisés yuj Jehova, xchi viri rey chi'.

71x lajvi chi', axo d'a scal noc' smolb'etzal noc'
viriaj Josias chi' ix yiq'uelta juntzari noc' ix yac'
viri d'a eb' anima molanec' chi', yic vach' ay noc'
syal yac'an eb' silab'il d'a q'uiri chi'. Aton sb'isul
noc' tic: 30 mil noc' calnel yed' noc' chiva yed'
3 mil noc' quelemtac vacax. 8 Ariejtona’ eb' viri
ayoch yajalil yed' viri rey chi', ix el val d'a sc'ool
eb'viri yac'an silab' d'a eb' choriab' chi', d'a eb' viri
sacerdote yed' d'a eb' vifi levita. AxXo pax viriaj
Hilcias, viriaj Zacarias yed' viriaj Jehiel, aton eb' viri
tz'ilan scajnub’ Jehova, 2 mil 600 noc' calnel yed'
300 noc' quelemtac vacax ix yac' eb' viri yic tz'och
q'uiri chi'. 9 A viriaj Conanias yed' eb' viri yuc'tac,
atonviriaj Semaias, viriaj Natanael, viriaj Hasabias,
viriaj Jeiel yed' viriaj Josabad, aton eb' viri yajalil
eb’' viri levita, 5 mil noc' calnel yed' noc' chiva ix
yac' eb' viri yic tz'och q'uiri chi'. Ix yac'anpax 500
noc' quelemtac vacax eb' viri yic syac' noc' eb' viri
levita silab'il.

10 Ayic vach'xo yaj masanil yic tz'och q'uiri chi',
ix sb'oanoch sbh'a eb' viri sacerdote d'a stzolal yed'
pax eb' viri levita, icha ix aj yalan viri rey. 11 Ix smi-
lancham noc' noc' chi' eb' viri silab'il yic q'uiri chi'.
Ix yac'an schiq'uil noc' eb' viri levita chi' d'a eb’
viri sacerdote. Axo eb' viri ix tzicanoch schiq'uil
noc' chi' d'a altar. Ix lajvi chi' ix spatz'anel noc'
eb' viri levita chi'. 12Ix spojanec' xepual noc' silab’

sriusjitz'a smasanil eb' viri sacerdote chi', ix yac'an
eb' viri d'a junjun macari eb' ayto yuj sbh'a, yic
syac'an eb' d'a Jehova, icha yaj stz'ib'’chajcan d'a
yumal yuj viriaj Moisés. Arieja’ icha chi' ix yutej
pax noc' vacax eb' viri. 13 Ix sb'olan noc' silab'
yic q'uifi chi' eb' viri, icha val yaj stz'ib'chajcani.
Axo juntzarixo noc' silab’ chi', ix stz'ari noc' eb' viri
d'a yol chen yed' d'a yoltac xalten. Elarichamel
ix spuquec' noc' eb' viri d'a eb' anima. 14Ix lajvi
chi', ix sb'oan yic eb' viri levita chi' yed' pax tas
yic eb' viri sacerdote, yujto a eb' viri sacerdote
yiritilal Aaron te ay tas sc'ulej eb' viri sq'ue ac'val
yic sfiusan noc' silab' eb' viri stz'a smasanil yed'
pax xepual noc'. Yuj chi' munil ix sb'o yic eb' vini
levita chi', ix sb'oanpax yic eb' viri sacerdote chi'
eb' viri.

15 Axo pax eb' viri sb'itani, aton eb' viri yiritilal
viriaj Asaf, ayoch eb' viri d'a yopisio chi', icha ya-
jcan yuj viriaj rey David, viriaj Asaf, viriaj Heman
yed' viriaj Jedutun, schecab' eb' tic viriaj rey David
chi'. Axo eb' viri starivan puerta, aypaxoch eb’ viri
yilan yopisio chi'. Malaj junoc eb' viri syactejcan
yilan yopisio, yujto a eb' vifi yetlevitail eb' vin
sb'oan noc' silab’ eb’ viri.

16 Icha chi' ix aj yac'ji servil Jehova d'a sc'ual
q'uiri chi', yic tz'ac'jipax silab' d'ay d'a altar, aton
silab' sriusjitz'a smasanil, icha ix aj yalan viriaj rey
Josias chi'. 17 Masanil eb' israel van sb'oan q'uin
chi', uque' c'ual pax ix sva ixim pan eb' malaj yich.
18 Malaj b'aj ix och junoc q'uiti icha jun chi' yictax
d'a stiempoal viriaj Samuel schecab' Dios. Malaj
val junocxo sreyal Israel ix ac'anoch jun q'uiri chi'
icha ix aj yoch yuj viriaj rey Josias yed' eb' vini



2 CRONICAS 35:19 cix 2 CRONICAS 35:24

sacerdote, eb' viri levita yed' masanil eb' aj Juda
yed' eb' aj Israel ayec' chi' yed' pax eb' cajan d'a
Jerusalén chi'. 19 Ayic 18 ab'ilxo yoch viriaj Josias
chi' reyal ix och jun q'uiri chi'.

A schamelviriaj rey Josias
(2R 23.28-30)

20 Ayic toxo ix laj uji juntzari chi', ayic toxo ix
b'ochajxi scajnub’' Jehova yuj viriaj rey Josias chi',
axo viriaj Necao sreyal Egipto, van sb'at viri d'a a'
Eufrates yic syac' oval viri yed' choriab' Carquemis.
Axo viriaj rey Josias chi' ix b'at smac sat viri. 21 A
viriaj Necao chi', ix scheccot eb' schecab' viri yic
tzul alchaj d'a viriaj Josias chi' icha tic: Ach sreyal
Juda, mati ac' oval ved'oc, yujto marioc ed'oc tzin
javi vac' oval, palta a yed' junxo nacidn aytaxon
voval yed'oc, yujto a Dios ix alan d'ayin to tzin pil
vip vac'an oval tic. Actej a telan a b'a yed' Dios
yic vach' max ach satel yuuj, yujto a' ayoch ved'oc,
xchicot vifi.

22Palta axo viriaj Josias chi' maj meltzajlaj viri, to
ix sq'uexel sh'a vini yic syac'an oval viri. Maj scha-
laj yab' viri tas ix yal viriaj Necao chi', vach'chom
a Dios ix alani. Yuj chi'ix yac' oval vini yed' viriaj
Necao chi' d'a jun parian yic Meguido. 23 A eb'
sjulvajum viriaj Necao chi', ix sjulb'at sjul-lab’ eb’
d'a viriaj Josias chi'. Ix yamchaj viri sjulan eb’, yuj
chi'ixyalvirfid'aeb'ed'jinac scarruaje: Iq'uecinel
d'a tic, yujto te nivan ix in aj in lajvi, xchi vin. 24Ix
yic'anelta virieb',ixyac'anoch virieb'd'a yol junxo
schab'il carruaje, ix yic'ancot viri eb' d'a Jerusalén,
ata' ix cham viri. IX smucan viri eb' b'aj mucb'il
eb' smam yicham. Masanil eb' aj Juda yed' eb' aj

Jerusalén ix oc' eb' yuj viri. 25 Axo viriaj Jeremias
ix b'oan jun sb'ital yic snachajcot schamel viri. Ix
canriejjunb'itchi', masanil eb'virivinacyed'eb'ix
ix sb'itani, ayic sb'itan jun b'it chi' eb’ yuj schamel
junoc anima, snacot viriaj Josias chi' eb'. A jun b'it
chi'ix ochcan d'a stzolal sb'itan eb'israel yujjunoc
chamel, aycan d'a yumal sb'ital cusc'olal.

26 A jantacto yab'ixal viriaj Josias chi' yed' tastac
ix sc'ulej viri, te vach'icha yaj stz'ib'chajcan d'a yu-
mal sley Jehova 27 yed' masanil tastac ix sc'ulej viri
ayicixelyichyed'slajvub’,aycanb'aj tz'ib'ab'ilcan
yab'ixal eb' viri sreyal Israel yed' Juda.

36

Ochnac viriaj Joacaz reyal
(2R 23.31-35)
1Ix lajvi chi' axo masanil eb' anima ix ac'anoch

viriaj Joacaz yuninal viriaj Josias chi' reyal d'a
Jerusalén sq'uexuloc viri smam chi'. 2 Ayic ix
schaanel yich viri yac'an reyal, 23 ab'il sq'uinal
viri, oxeriej ujal ix yac' reyal viri. 3 A viti sreyal
Egipto ix ic'anel viri d'a reyal chi'. Ix yac'anoch
q'uen tumin vifi sreyal Egipto chi' d'a yib'ari eb’
aj Juda chi' yic syac'an 75 quintal q'uen plata eb’
yed' oxe' arroba q'uen oro. 4 Axo viriaj Eliaquim
yuc'tac viriaj Joacaz chi' ix ochcan reyal d'a Juda
chi' yuj viri sreyal Egipto chi'. Ix q'uexchaj sb'i
viriaj Eliaquim chi' yuj viri, Joacim ix sb'iejcan viri,
axo viriaj Joacaz chi', ix ic'jib'at viri yuj viri sreyal
Egipto chi'.

Ochnac viriaj Joacim reyal

(2R 23.36—24.7)

> Ayic ix och viriaj Joacim chi' reyal, 25 ab'il
squinal viri, 11 ab'il ix yac' reyal vifi d'a Jerusalén.
Palta te chuc tas ix sc'ulej viri d'a yichari Jehova
Dios. 6 Axo viriaj Nabucodonosor sreyal Babilonia
ixjaviyac' oval yed' viri, ix tzec'ji viri d'a q'uen ca-
dena, ix ic'jib'at viri d'a Babilonia chi'. 7 Ariejtona’
ix yic'b'at juntzari yamc'ab' yic scajnub’ Jehova
viriaj Nabucodonosor chi', ix yac'anoch viri d'a yol
stemplo sdiosal d'a Babilonia chi'.

8 A jantacto yab'ixal viriaj Joacim chi' yed' tastac
te yajb'entac ix sc'ulej viri yed' juntzarixo chucal
ix sc'ulej viri, aycan b'aj tz'ib'ab'ilcan yab'ixal eb’
sreyal Israel yed' eb' yic Juda. Axo viriaj Joaquin
yuninal viri ix ochcan reyal sq'uexuloc.

Ic'b'ilb'at viriaj Joaquin d'a Babilonia
(2R 24.8-17)

9 Ayic ix schaanel yich viriaj Joaquin yac'an
reyal, 18 ab'il sq'uinal viri. Oxe' ujal yed' lajuriexo
c'ual ix yac' reyal viri d'a Jerusalén, te chuc tas ix
sc'ulej viri d'a yichari Jehova.

100 A d'a b'ab'el uj yic jun ab'il chi, ix yal
viriaj Nabucodonosor to tz'ic'jib'at viriaj Joaquin
chi' d'a Babilonia yed' juntzari yamc'ab' te caro
stojol ay d'a scajnub' Jehova. Axo viriaj Sede-
quias ix ac'jioch reyal d'a Juda yed' d'a Jerusalén
sq'uexuloc viriaj Joaquin chi'. A viriaj Sedequias
chi', sc'ab’ yoc sb'a viri yed' vifiaj Joaquin chi'.

Ochnac viriaj Sedequias reyal
11 A viriaj Sedequias chi', 21 ab'il sq'uinal viri ayic
ix schaanel yich vini yac'an reyal, 11 ab'il ix yac'
reyal viri d'a Jerusalén. 12 Te chuc tas ix sc'ulej
viti d'a yichari Jehova. Maj sna sb'a sc'ool vin

yuj scachnab'il ix schec Jehova yal viri schecab’
aj Jeremias. 13 Jjan ix yiq'uel sb'a viti d'a viriaj
Nabucodonosor yalani, aton b'aj ix yac'sti' virid'a
yichari Dios to junriej ix yutej spensar viri yed' viri.
Junelriej ix yac' pitb'oquel spensar viri, majxo yal
sc'ool viri ix meltzaj d'a Jehova sDiosal Israel.

14 Ariejtona’ masanil eb' viri yajal d'a Juda chi’,
eb'viri sacerdote yed' masanil eb' anima, ix te q'ue
val chaari eb' sc'ulan chucal te yajb'entac. A val
sb'eyb'al juntzarixo ch'oc choriab'il ix sb'eyb'alej
eb', ix yixtanel scajnub' Jehova eb', aton jun
sic'b'ilel yuujd'aJerusalén chi'. 15 A Jehova sDiosal
eb' yed' smam yicham eb’, ix schecriejcot eb’
schecab' yic tzul cachji eb’, yujto tz'oc' sc'ol d'a
schoriab' yed' d'a scajnub’ chi'. 16 Palta toriej ix
stzetzej eb' schecab' Dios chi' eb’, malaj yelc'och
tas ix yal eb' d'a sat eb'. Ix b'uchvaj eb' d'a eb’
schecab' Dios chi', masanto ix em val yoval sc'ol
Jehova d'a yib'ari schoriab' chi', majxo yal-laj yoch
vaan.

Ix mac'jiem larinaj scajnub’ Jehovd
(2R 25.8-21; Jer 39.8-10; 52.12-30)

17 Ix lajvi chi', ix checjicot viri sreyal eb' aj Ba-
bilonia chi' yuj Jehova, ix javi viri yac' oval yed'
eb' aj Juda chi'. Ix miljicham eb' quelemtac d'a
q'uen espada d'a yamaq'uil scajnub’ Dios. Marixa
jab'oc snivanc'olal eb' d'a eb' quelemtac chi' yed'
d'a eb' ix cob'estac, d'a eb' icham anima marixa
yip. Ix ac'jioch eb' smasanil d'a yol sc'ab’ viri
rey chi' yuj Jehova. 18 Masanil yamc'ab' yic sca-
jnub' Dios, nivac yed' cotac, jantacriej tas ay d'a
scajnub’ chi' yed' masanil sb'eyumal viri rey yed'
yic eb' viri ayoch yajalil yed' vifi rey chi', pilan

ix yic'b'at viriaj Nabucodonosor chi' d'a Babilo-
nia. 19 Ix sriusancantz'a scajnub’' Dios chi' eb', ix
smac'ancanem larinaj smuroal Jerusalén chi' eb'.
Ix sriusantz'a spalacio viri rey eb’, ix smac'anpoj
masanil tas caro stojol eb'.

20 Axo eb' maj miljoccham d'a oval chi', ix
ic'jib'at eb' d'a Babilonia chi'. Ix ochcan eb’
checab'oc d'a viriaj rey Nabucodonosor chi' yed'
d'a eb' yiritilal viri, masanto ayic ix ac'ji ganar
Babilonia chi' yuj eb' aj Persia. 21 Icha val chi'
ix aj yelc'och tas ix schec Dios yal viriaj Jeremias
schecab'. Icha chi' ix aj yic'an yip lum luum, yujto
70 ab'il marixalaj mach ix munlaj d'a sat luum.

A jun checnab'il yac'naquelta viriaj Ciro
(Esd 1.1-14)

22 Ayic b'ab'el ab'il yoch viriaj Ciro reyal d'a Per-
sia, ix elc'och slolonel Jehova alb'ilcanel yuj viriaj
Jeremias schecab'. A Jehova ix ac'an sna viriaj rey
Ciro chi', yuj chi' ix yaq'uelta jun checnab'il vin.
Ix schecan viri alchajel d'a masanil yol smacb'en,
ix schecanpax viri pucchaj uum, syalan icha tic:
23 Ain Ciro in tic sreyal in Persia, a in sval icha tic:
A Jehova sDiosal satchaari, a' ix ac'anoch masanil
nacion d'a sat luum tic d'a yol in c'ab’. A’ ix alan
d'ayin to tzin b'oq'ue scajnub’ d'a Jerusalén d'a yol
yic Juda. Yuj chi', yalriej mach ex schoriab' ex
Jehova, colvajocab’ Jehova e Diosal chi' eyed'oc. A
ticnaic meltzajariec d'a Jerusalén chi', xchi viri.

